
GRATULERA!
Når Kyrkjebladet fyller 50 år, kven skal då gratulere kven? 

Akkurat no vil eg i alle fall gratulere DEG som lesar. No har du i 

hendene det største bladet vi nokon gong har sendt ut. Nokon 

synest kanskje det får vere måte på å breie seg. Men når vi 

skal bruke dette nummer 5 i jubileumsåret som det eigenlege 

jubileumsnummeret, blir det lett slik. Det er så mange viktige 

saker og store ting å trekke fram frå soga, at vi lett eser utover.

Og så kan alle vi glopparar gratulere kvarandre med at bladet 

blir kommentert og lagt merke til også utanom våre grender. 

Om sidetalet neppe blir så høgt særleg ofte i framtida, er det 

ingen grunn til å slå av på kravet til seg sjølv for redaksjonen, 

eller forventningane frå lesarane. Alt kan gjerast på ein annan 

måte, og alt kan bli betre. Difor arbeider redaksjonen stadig 

med å finne gode tema og interessante intervjuobjekt, følgje 

med i kristenlivet og kyrkjelivet, lytte til lesarane og betre vår 

eigen skrivemåte. Redaksjonen er ein konstruktiv gjeng med 

frivillige og ufaglærte folk som samarbeider av og til, og arbei-

der sjølvstendig elles. Vi er sjølvsagt for mange lærarar, har for 

høg gjennomsnittsalder, er for mange menn, og har for lita tid 

og for mange skrivefeil! Du kan lese om kven denne gjengen er 

lenger bak i bladet.

Hovudtemaet i dette nummeret framfor andre i 2021, er 

nettopp 50-årsfeiring av bladet vårt. Fleire enn vi i redaksjonen 

har arbeidd med stoff til dette nummeret. I særleg grad må vi 

takke Asbjørn Gjengedal som har skrive om Misjon i kyrkjebla-

det i 50 år. Han har gjort eit stort arbeid målt i timar, med å lese 

gjennom 50 årgangar, sortere stoffet i tema og finne aktuelle 

innfallsvinklar, i tillegg til å foreslå kva bilde vi burde bruke om 

att saman med tekstane.

FRAMSIDEBILETET
Serien i jubileumsåret er som før sagt eksteriørbilde av kyrkje-

husa våre. Denne gongen bad vi Jostein Flølo om å levere eit 

ferskt foto av «Breimskatedralen», og det har han gjort! Han har 

og gjort ein stor jobb for bladet ved fleire høve i dette numme-

ret, og takk skal han ha for det.

ØKONOMIEN 
Bladet har ikkje kasserar lenger. No er økono-

mien vår ein konto i kyrkjerekneskapen. Les meir 

om dette og «den pekuniære situasjon» på side 6.

www.gloppen.kyrkja.no 

VIDAR BJOTVEIT

«Lat oss jubla og gleda oss no!»

 � ANDAKT

Det er ei tid for alt, ei tid for å gråte – ei tid for å le. Eg har 
den siste tida bladd i alle årgangane av Kyrkjebladet. Forma-
tet og mengda av stoff har endra seg. Men noko går igjen, 
reportasjar om glede. Vigsling, jubileum og visitasar gir fest-
glade menneske, men også stolte ungdomar på leir og born 
som har fått bok, viser sann glede. Om dei ikkje jublar med 
rop, så kan ein ane jubelen dei kjenner i seg. 

I Nynorskordboka blir jubel forklart slik:
jubel m. (mellomalderlatin jubilus 'jublande kor' (i kyrkje-

song), av latin jubilum 'glederop, jubel') sterk(e) glede(rop), 
fagning

Jubilo har vore vanleg som namn på kor. Gloppen hadde 
sitt Jubilo i om lag 60 år, koret som vart starta på 30-talet, 
men som no ikkje jublar lenger. Vi er elles kanskje mest 
vande med sterke gledesrop frå idrettsbanen eller ved gode 
musikk- og teateropplevingar. Men i sommar fekk eg vere 
vitne til ei vigsle med sterk jubel da paret hadde lova å halde 
saman i gode og vonde dagar. Til full jubel gjekk dei ut. Eit 
ofte brukt bibelvers frå Salme 118,24 i vigsler vart også nytta 
denne dagen:

Dette er dagen som Herren har gjort; lat oss jubla og gleda 
oss no!

Det er ikkje vanskeleg å skjøne at jubel kan førekome i 
vigsler, men alle dagar er ikkje gledesdagar. Kyrkjebladet 
som jubilerer dette året har heller ikkje unnlate å skrive om 
dei vanskelege tinga, men er nok mest fylt av det gode. Livet 

i Kyrkjebladet har blitt skildra mest på glansa papir. Skal vi 
tale sant om livet, må vi også seie at livet har med seg sorg 
og sakn. Men når vi kan, er det verkeleg godt å la jubelen 
bryte ut, og aller best i eit fellesskap. Dette uttrykker vi på 
ulik vis, alt etter kva kropp og personlegdom vi har. 

Salmisten let jubelen bryte ut i takksemd for kva Gud har 
gjort. Heile salmen er ein prosesjonsliturgi, med innslag frå 
porten i tempelet. Elles er det ein kombinasjon av fellesska-
pets lovprising og den enkelte lovprisinga, begge delar knyt-
te til relasjonen til Gud, skaparen av alt liv. 

Kyrkjebladjubilanten har referert levd liv gjennom 50 år, 
det er nesten som eit prosesjonsfylgje i bladform. Det er 
verdt ei feiring og ikkje rett lite takksemd over alle dei som 
har vore i bladet og dei som har sytt føre at bladet har vorte 
laga. Det er eit produkt vi kan vere stolte av, og ikkje reint få 
som ser bladet vårt, gir det skryt. Men verken liv eller blad 
gjer seg sjølv. Vonleg er det fleire ting å rapportere om, så 
også i framtida vil det vere behov for aktive i ein redaksjon 
som kan løfte kvarandre og bladet vidare inn i nye år. Vonleg 
kan det bli jubel og glede i dei neste 50 år. Biskop Per Juvkam 
sa i si avskjedshelsing til kyrkjelydane: «Vi ser fram med ei 
levande von!»

Dette er dagen som Herren har gjort; 
lat oss jubla og gleda oss no!

 � REDAKSJONELT

Det er enkelt å forklare inntekter og 
utgifter i Kyrkjebladet. Som på mange 
område i det frivillige arbeidet både i 
kyrkja og i kulturlivet, er det gratisarbeid 
som blir utført. Dei som er tilsette i kyr-
kja, kan gjere kyrkjebladarbeid i arbeids-
tida, men dette vedkjem ikkje vår rekne-
skap, som i store trekk er slik å forstå:

INNTEKTER
Bladpengar, frivillig sum innbetalt 

frå lesarane, utgjer den største delen 
av inntektene, og slik har det vore i 
alle desse femti åra. Vi har ikkje skaffa 
oss samla oversikt over underskot og 
overskot gjennom åra, men prinsippet 
er at inntektene skal dekke kostna-
dene, og det er grunn til å tru at det i 
hovudsak er slik i praksis. Det er i alle 
fall ikkje slik at bladet har hatt store 
overskot over lengre tid, og såleis har 
«pengar på bok». På den andre sida er 
det heller ikkje slik at bladet kan bruke 
meir pengar enn det får inn. Men den 
såkalla stiftinga som har styrt med 
inntektene frå lopper og auksjonar på 
Sandane-dagane har eit par gonger 
løyvt høvelege beløp til bladet når be-
hovet har vore der. I tillegg til bladpen-
gane hender det at vi får kyrkjeoffer, og 
vi har sett at minnegåver ved gravferd 
har vore praktisert nokre få gonger. 

REKLAME
Det meste av dei femti åra har bla-

det greidd seg utan reklameinntekter. 
Men vi som har styrt med bladet dei 
siste åra, har sett at ein støtteannonse 

frå bedrifter i Gloppen kan vere naud-
synt for å skaffe nok inntekter. Per 
dato er det sett av to sider med faste 
annonsar, som skal kunne skaffe ei 
inntekt på kr 96 000. I praksis viser det 
seg at det stadig er ledige plassar på 
desse sidene, og nett no på slutten av 
jubileumsåret har vi grunn til å rekne 
med ei annonseinntekt på kr 74 000.

Inntekter i 2021. Per dato er tala slik: 

Bladpengar (frå 520 stk.)  217 721

Minnegåve  13 500

Annonseinntekter  74 000

Sum  inntekter  305 221

UTGIFTER
Det er tre hovudpostar på kostnads-

sida, formgiving, trykking og porto. 
Formgivinga skjer lokalt, hos Bjørnar 
Aske/Innholdspartner, medan tryk-
kinga føregår i Riga. Portoutlegga er 
etter måten små, fordi det meste av 
blada blir utdelte gratis av ein frivillig 
gjeng som tek jobben trufast og presis 
år etter år. Men vi har rundt 150 perso-
nar buande utanom kommunen som 
får bladet i posten. Beløpet for porto 
er det vi er fakturert for hittil i år.

Før vi gir ut blad nr. 5, er kostnadene 

i år slik: 

Trykking av blad 1–4 122 128

Grafisk formgiving 97 270

Porto   9 583

Sum utgifter  228 981

Økonomien i Kyrkjebladet
AV ODDVAR ALMENNING

RESTEN AV ÅRET: STORE KOST-
NADER OG SMÅ INNTEKTER?

Det har vore vanleg at julenumme-
ret har vore det største nummeret 
kvart år, med 60–70 sider. Det bladet 
du har i hendene, er på 80 sider. Der-
med må vi rekne med at kvart blad 
kostar meir enn kvart av dei andre 
nummera. Vi kan sjå på sidetalet hittil 
i år, som er 48 + 60 + 72 + 60 = 240. Det 
har kosta om lag 230 000 (228 981), el-
ler 958 kroner per side. Rundar vi av 
til ein tusenlapp og seier at nummer 
5 og 6 til saman blir på 150 sider, vil 
det koste 150 000, og årsresultatet vil 
bli 380 000 kroner. Utan inntekter vil vi 
dermed få eit underskot på kr 75 000. 
Sidan vi avslutta 2020 med eit over-
skot på kr 102 751,28, kan ein seie at vi 
ikkje har likviditetsproblem. 

På den andre sida: Kvart år bør gå i 
balanse. Ikkje minst når det er jubile-
um! Vi er frimodige nok til å be om ei 
jubileumsgåve. Vi deler ut blad i 2500 
postkasser, og får frivillige bladpengar, 
hittil kr 217 000 frå om lag 500 beta-
lande. Det betyr at det er etter måten 
få som betaler, men dei som gjer det, 
betaler raust. Har du betalt kr 400, skal 
du tenke at dei som ikkje har betalt 
noko hittil i år, no blir minna på det 
ein gong til. Så her er dei nummera du 
treng:

Bankkonto: 3710 15 85388
VIPPS-nummer: 554210

Takk for gåva!

 � LEIAR

Kjære lesar! Gratulerer 
med eit nytt kyrkjeblad! 

AV TORE MYKLEBUST

Vi har ikkje det eldste kyrkjebladet, mange kyrkjeblad er 
mykje eldre. Også i Gloppen har det vore gjeve ut kyrkje-
blad ein periode tidlegare. Men når Kyrkjeblad for Gloppen 
har kome ut samanhengande i 50 år, er det ei feiring verd! 

I dag har vi som kyrkje fleire kanalar til å nå ut til folk. 
Digitale media er likevel ikkje heilt det same som 
å halde eit blad i hendene. Vi i redaksjo-
nen tenkjer at eit blad har nokre 
kvalitetar som ein skjerm ikkje 
har. Kyrkjebladet kan elles også 
lesast på skjerm – det kjem på 
heimesida omtrent når det 
kjem i postkassa. Og ikkje 
minst er tidlegare blad lett 
tilgjengelege. Vi veit at Kyr-
kjebladet er eit blad mange 
les og også  tek vare på i fysisk 
form. Tusen takk for alle gode og 
kritiske tilbakemeldingar frå dykk 
som les bladet!

Når ein starta opp med kyrkjeblad, så var det 
for å gjere kjent det som skulle skje i kyrkjene eller kristen 
aktivitet andre stader, og å spegle det som har skjedd. Slik 
er det i dag også. Ingen kan få med seg alt. Det kan elles 
vere like spennande på ulikt vis å lese om noko som har 
skjedd enten ein var der sjølv eller ikkje. Andakter, møte 
med menneske som har levd eit langt liv, artiklar om uli-
ke ting som har med trua å gjere. Misjonsstoff, livets gang, 
intervju med eit menneske med ei spennande historie. 
Historisk stoff, lokal kulturhistorie som har eit eller anna 

med kristentru elle kyrkje å gjere. Ting å reflektere over. Alt 
dette som har vore skrive om i Kyrkjebladet er i sum eit 
viktig bidrag til å bygge kyrkja i Gloppen. Og til at utflytta 
glopparar kan følgje med. Gjennom Kyrkjebladet veit dei 
at det er konfirmantjubileum, at det er gudsteneste eller 

ein konsert, undervisning, temakveld eller anna som er 
verd å få med seg når ein er heime. Eller sjå ein 

reportasje frå ei støylsgudsteneste på «sin» 
støyl. I bladet kan ein sjå at ein slekt-

ning eller venn har gått bort. Eller at 
nokon i slekta har bore eit barn til 
dåpen eller har konfirmant. 

På vegner av sokna og tilsette i 
kyrkja i Gloppen vil eg rette ei stor 
takk til alle som har bidrege til at 

bladet har kome ut i alle desse 50 
åra. Takk til alle redaksjonsmedar-

beidarar og andre bidragsytarar, med-
hjelparar og samarbeidspartnarar. Og ik-

kje mindre til den noverande redaktøren vår, 
Oddvar Almenning, utan hans utrøyttelege innsats 

ville bladet ikkje vore det det er i dag. Men òg ei varm 
takk til alle kollegaene i redaksjonen og ikkje mindre til 
alle bidragsytarar og dei som er med på å distribuere bla-
det. Tusen takk for eit eineståande godt og visuelt flott 
kyrkjeblad. Ei ekte og stor takk òg til Bjørnar Aske med 
firma for utsjånaden til bladet. Det er veldig kjekt å ha ein 
positiv og villig lokal samarbeidspartnar i arbeidet med 
bladet. Kyrkjebladet vårt er eit blad vi har grunn til å vere 
stolte av! 

Kyrkjeblad for Gloppen nr.5 oktober 2021 Årgang 51

Kjekt å få spørsmål om å skrive litt 
til 50-årsjubileet for Kyrkjebladet! 
Kyrkjeblad for Gloppen er ei uvanleg 
fin trykksak som det er ein fryd å få i 
posten. Her har mykje skjedd dei siste 
ti åra, men også før den tid var inn-
haldet i bladet allsidig og godt. Kan-
skje vi kan seie at Kyrkjebladet i alle 
år har hatt som mål å dele frå levd liv 
og fellesskap i kyrkjelydane i Gloppen. 
Eg var med i redaksjonen frå vi kom til 
Breim og Gloppen i 1997 til vi flytta i 
2011, etter 14 år. Slik blei eg også kjent 
med mange friviljuge medarbeidarar 
i redaksjonsnemnda.   For nokre da-
gar sidan fann eg att ei mappe på ein 
minnepinne med tittelen Kyrkjeblad. 
Slik oppdaga eg på nytt noko av stof-
fet eg var med og formidla vidare den 
gongen. For eksempel frå interessante 
møte og intervju med folk som delte 
frå sine liv, både flyktningar frå Afrika, 
nye lærarar på folkehøgskulen og inn-
fødde glopparar. Vi prestane hadde 
også faste bidrag med tankar i tida, 
helsing til konfirmantane, andaktar 
til høgtidene og meir. Eg opplevde det 
positivt og interessant å vere med i 
dette arbeidet. Utover på 2000-talet 

blei det meir og meir viktig å kom-
munisere via digitale media. Då var 
eg med og laga til og hadde ansvar for 
kyrkja i Gloppen sine heimesider.  

Liv og felles-
skap er to stikk-
ord som samlar 
mange trådar 
frå åra vi budde 
i Breim og Glop-
pen. Sommaren 
1997 flytta vi inn 
i ny prestebustad 
med vakker utsikt 
mot Breimsvat-
net og Skjorta. 
Gunhild starta då i 6. klasse og dei to 
yngste, Torunn og Asbjørn, i 2. og 1. 
klasse på Reed skule. Aslaug var først 
vikarlærar ved fleire skular før ho blei 
fast tilsett på skulane i Breim, først 
Reed og seinare Byrkjelo.  

Det var liv og fellesskap på alle plan 
i heimen med tre born som deltok i 
mange aktivitetar: idrettslaget med 
fotball, orientering, ski og idretts-
klubben, skulekorpset i Breim for 
dei to yngste og Gloppen jentekor 
for Gunhild. Vi deltok også alle fem i 

familiekoret på Sandane med base i 
Sandane kyrkje. Aslaug og borna en-
gasjerte seg også i søndagsskulear-
beid, barnegospel og foreininga «Den 

vesle hjelpar» på 
Høygardane. Det 
var både travle og 
kjekke år, for ek-
sempel når vi alle 
var med og arran-
gerte og deltok i 
orienteringsløp, 
eller søndagar då 
vi gjerne fyrst var 
på gudsteneste 
og etterpå fylte 

bilen med ski og reiste på Utvikfjellet.  
Som prest prøvde eg å løfte fram det 

som byggjer liv og fellesskap i kyrkje-
lyden, lokalmiljøet og bygda. Eg ser 
med spesiell glede tilbake på guds-
tenester der mange deltok, og delte 
erfaringar om tru og tvil, utfordringar 
og gleder, for eksempel i Tomasmes-
ser, temagudstenester om livet og 
framtida i fleire av grendene i Breim 
og saman med idrettslaget. Ein gong 
var ungdomar med og rappellerte ned 
frå kyrkjetårnet etter gudstenesta. Eg 

Liv og fellesskap
AV HARALD FORLAND

ser også tilbake på mange gudstenes-
ter med konfirmantar, familiegudste-
nester med barn som var inviterte og 
deltok, stallmesser på Fjordhestgar-
den og gudstenester for alle i Sandane 
kyrkje der menneske med utviklings-
hemming deltok. Det var også kjekt å 
samlast ute til stølsmesser og frilufts-
gudstenester skjærtorsdag på Utvik-
fjellet og høgt til fjells om sommaren. 

Eg fekk også oppleve liv og felles-
skap på mange flotte konsertar i kyr-
kjene i Gloppen. Det var spesielt sterkt 
å få vere med, normalt annakvart år i 
turnus mellom Gundersen og meg, på 
dei årlege country-konsertane i Breim 
kyrkje under Norsk Country Treff. Det 
var ei spesiell glede å samarbeide med 
Nils R. Sandal og Ingemar Sårheim i 
førebuinga av konsertane og i møte 
med mange av artistane.   

I eitt og eit halvt år har vi gjerne 
brukt meir tid framfor skjermar enn 
før og vant oss til meir avstand til 
mange rundt oss. Men no er landet 
opna opp att og det er fritt fram for å 
samlast. Kvifor treng vi å møtast i kyr-
kjene våre også denne hausten? Mitt 
svar er: Fellesskapet i kyrkja inviterer 
oss til å vere saman for Guds ansikt, 
og vere ærlege med alt som skjer og 
rører seg i oss, slik livet er. Når vi sam-
last, skjer underet, vi erfarer at Jesus 
er midt iblant oss med sin kjærleik og 
gjev oss det vi treng.        

Då vi fann ut at det var tid for å flytte 
til Askøy og møte andre og nye utfor-
dringar, var dei tre ungdomane våre 
blitt unge vaksne og hadde flytta ut 
for å få seg utdanning og jobb. No ti år 
seinare er statusen for dei som følgjer: 
Gunhild er gift med Svein Åsmund 
Slungård. Dei bur ved Nesttun i Ber-
gen og fekk ein gut i januar i år. Gun-
hild er utdanna statistikar og aktuar 

frå Universitetet i Bergen og arbeider 
no som statistikar i FHI – Folkehel-
seinstituttet, avdeling Bergen. Torunn 
er gift med Jørgen Bjella. Dei bur i 
Oslo og fekk ei jente i februar. Slik har 
Aslaug og eg fått den store gleda å bli 
besteforeldre til to dette året! Torunn 
har master i musikkvitskap og arbei-
der med kulturformidling. Asbjørn 
arbeidde tre år som lærar på Sagavoll 
folkehøgskule, men han ville gjerne 
tilbake til fjella her vest. I år fullførte 
han master i idrettsvitskap ved Høg-
skulen i Sogndal og har nettopp starta 
i ny jobb i Sogndal kommune.      

Vi to gamle har begge slutta i fast 
arbeid. Aslaug var lærar på Tveit sku-
le på Askøy fram til ho gjekk av med 
AFP for fire år sidan. Eg slutta som 
sokneprest i Erdal etter at eg fylte 67 
år i vår. Men eg har ganske nyleg sagt 
ja til nokre oppdrag som vikarprest i 
områda rundt Bergen.    

Aslaug og eg har stor glede av å gå 
på turar i fjellet, både sommar og vin-
ter. Ganske ofte tek vi turen til Skei der 
Aslaug og søskena har sin barndoms-
heim. Det er eit flott utgangspunkt 
for turar både i Jølster og Gloppen. Vi 
reiser også til hytta vår på Hidra ved 
Flekkefjord. Elles er eg framleis glad i 
å trene og halde meg i form, både med 
å springe og gå på ski. Dei siste åra har 
eg også hatt glede av å sykle på racer-
sykkel, gjerne på turar saman med ka-
meratar. Vi var tre ferske pensjonistar 
som starta sommarferien i år med å 
sykle halve Sør-Norge rundt. Vi kom 
heim att utan skadar, i betre form enn 
då vi starta.  

Denne hausten kan eg meir enn før 
velje kva eg skal bruke tida mi til. Då 
er det også kjekt å friske opp att kon-
takten med gamle vener og kjente i 
Gloppen. Det ser vi fram til!   

Styrkår Almenning og familien kom 
til Reed i 1951. Styrkår var lærar og 
rektor på Reed skule fram til 1984 
då han pensjonerte seg. I åra 1954-
1976 var han klokkar i Breim kyrkje. 
I tillegg til dette gjorde han ein svært 
stor innsats i det lokale kulturlivet. 
Han dirigerte Breim hornmusikk og 
Breim blandakor. Han engasjerte seg i 
kristelege organisasjonar og fråhalds-
rørsla. Mange vil hugse han som ein 
engasjerande talar, andaktshaldar og 
kåsør. Mykje kunne ha vore skrive om 
innsatsen hans på desse felta. Her 
vil vi fokusere på skribenten Styrkår  
Almenning.

Han skreiv barneforteljingar til 

Norsk Barneblad og Juletre. Han 
skreiv dikt. Nokre av dei vart prenta 
i Bergens Tidende. Han skreiv soga 
om «Gamlemisjonen 100 år» og var 
sentral i arbeidet med jubileumsboka 
«Breim kyrkje 100 år» (1986). Styr-
kår var også engasjert i arbeidet med 
Breimsbøkene  som Kari og Nils Jor-
danger gav ut. Han skreiv artiklar til 
Årbok for Nordfjord, Jul i Nordfjord 
og lokalaviser. I 1998 fekk han ein 
nasjonal pris for minneskriftet «Ein 
fjording fortel». I Kyrkjebladet kan 
vi finne dikt, andakter og ikkje minst 
historiske artiklar som Styrkår har 
skrive gjennom mange år. Artiklane 
var prega av grundig kjeldegransking. 

Han gjekk til primærkjelder der dette 
var mogeleg, og var nøye på at det han 
skreiv skulle vere korrekt.

For den store innsatsen sin i kultur-
livet fekk han, saman med rektorkol-
lega Dagfinn Myklebust ved Byrkjelo 
skule, Sparebanken sin kulturpris i 
1999. 

Etter at Styrkår døydde gav familien 
ut boka «Styrkår Almenning. Novel-
ler, forteljingar og dikt 1950 til 2003». 
Her er mykje godt lesestoff ! 

Så er det også naturleg at lesarane 
av Kyrkjebladet i jubileumsåret får ein 
smakebit av det Styrkår skreiv. God 
lesnad!

Styrkår Almenning (1918-2003)

Ein solid bidragsytar til 
Kyrkjebladet gjennom 

mange år
AV ARVID JORDANGER

I året 1594 fekk Gloppen ny kapel-
lan, Absalon Absalonsen heitte han, 
og han var son til den lærde Absalon 
Pedersøn Beyer, som var slottsprest 
på Bergenhus. Men unge Absalon var 
berre 16 år då faren døydde, og mora 
vart sitjande som enkje i 15 år. Kvifor 
forlet han kapellan-embetet sitt 
ved domkyrkja i Bergen og kom 
til Gloppen? Vi veit ikkje mykje 
om det. Men vi veit at han had-
de mørke minne frå Bergens-ti-
da. Den 7. april 1590 loga det eit 
heksebål i Bergen, og det var mor 
til Absalon, Anne Pedersdotter, 
som vart brend. Då var Absalon 
31 år. Var det denne hendinga 
som dreiv han bort frå byen, eller 
var det tapet av den trufaste ve-
nen han hadde hatt i sokneprest 
Hans Jørgensen ved Korskyrkja? 
Hans Jørgensen hadde vore sje-
lesørgjar for Anne Pedersdotter 
i den siste tunge tida. Han hevda at 
Anne var uskuldig, han skreiv klage-
brev og han tordna mot domarane 
frå preikestolen. Men det var farleg å 
setje seg opp mot slottsherren, Peder 
Thott. Han vart suspendert og seinare 
avsett frå embetet sitt, og han var nett 
død då Absalon reiste frå Bergen for 

å bli kapellan i Gloppen. Enkja etter 
Hans, Magdalena, fekk ein tung lag-
nad. Ho var dotter til bergensbispen 
Anders Foss. Og same året som Anne 
Pedersdotter blei brend, spøkte det 
for bispinna – mor til Magdalena. 
Men biskop Anders greidde å avslø-

re skuldingane om hekseri som løgn, 
og såleis berga han si Marine. Dette 
var ein stor motgang for slottsher-
ren. Men så var det kanskje ei trøyst 
for denne heksejegeren på Bergenhus 
at han fekk drive svigersonen og dot-
ter til biskopen bort frå embetet ved 
Korskyrkja. Og han sørgde vel ikkje då 

han såg korleis det gjekk med Mag-
dalena i ekteskapet med Jon Skanke 
– kanskje den mest lastefulle presten 
som har levt i vårt land etter reforma-
sjonen (Aaland). Dette siste hadde 
ikkje hendt då Absalon kom til Glop-
pen, for det var truleg fyrst i 1597 at 

Jon Skanke («Meister-Jo») kom 
til Innvik som 
sokneprest. Så-
leis kom desse to, 
Absalon og Mag-
dalena, som begge 
hadde levd opp i 
hekseprosessane 
sin slagskugge, 
til å bli knytte til 
Nordfjord. Og på 
ein underleg måte kom lagna-
dene deira til å krysse kvarandre 
seinare. På eit ting på Tonning 
vart Jon Skanke i året 1617 dømd 
til døden for uærlegdom, em-

betsforsøming, konemishandling og 
utukt. Mishandlinga av Magdalena 
hadde byrja alt medan Jon var rektor 
ved Bergens latinskole, og skal vi tru 
bygdebøkene, fekk Jon god støtte i 
dette av slottsherren Peder Thott. No 
var «Meister-Jo» dømd til døden, og 
presten i Gloppen, Absalon, var ein 

Absalon Absalonsen

Sonen til ei heks - prest 
i Gloppen 

TEKST: STYRKÅR ALMENNING. 
KYRKJEBLADET NR. 3/4–1981

Den 7. april 1590 
loga det eit hekse-
bål i Bergen, og det 
var mor til Absalon, 
Anne Pedersdotter, 
som vart brend.

av dei som skulle vere sjelesørgjar for 
den dødsdømde den tida han hadde 
att. Det måtte vere ei underleg opp-
leving for Absalon å vere skriftefar 
for ein som hadde stått så nær dei 
som dreiv hekseprosessen mot mor 
hans og jaga hennar forsvarar bort 
frå både embete og liv. Og Jon sjølv 
hadde gjort livet surt for enkja etter 

han som hadde prøvd å berge mor til 
Absalon. Året 1618 vart dødsdomen 
over Jon Skanke fullbyrda. Magdalena 
fekk bygd seg hus på Gjerane, ein stad 
mellom Langve og Torrset i Innvik, og 
her budde ho nokre år. Seinare flytte 
ho til Bergen, og der døydde ho –kan-
skje ein gong i 1640-åra. Absalon vart 
sokneprest i Gloppen i 1603 og prost i 

Nordfjord i 1619. Han hadde to søner. 
Ein soneson, Peder Ananiassen, vart 
prest i Selje. Dottera, Kirsten, var gift 
med soknepresten i Kinn. Og her ute 
døydde Absalon Absalonsen – son til 
den landskjende Absalon Pedersøn 
Beyer og kona Anne, truleg i 1630.

Etter Aaland og J.F. Lampe: Bergens 
Stift. 

««Breim Ungdomsforening» blev 
stiftet søndag 31. januar år 1892. Ef-
ter at res.kap. Marius Moe først havde 
holdt tanken frem i møde af Den in-
dre missions bestyrelse 10. januar og i 
et møde med sognets lærere 19. janu-
ar, sammenkaldte han menighedens 
ungdom til et møde i Reeds skolehus 
søndag 31. januar kl. 5 efterm.» Så 
langt møteboka for «Breim Ungdoms-
forening». Det teikna seg 113 medle-
mer på dette første møtet. 

Anton Marius Moe, eller Marius 
Moe – som han ofte skreiv – hadde 
vore res.kap. i Breim vel eit halvt år 
då han «sammenkaldte» ungdomen 
i bygda. Ungdomsarbeidet var nok 
ikkje ukjent i Nordfjord då. På Nord-
fjordeid var skipa ungdomslag alt i 

1886. Men Breim ungdomsforening er 
truleg det aller første laget i det som 
no er Gloppen kommune – bortsett 
frå Hennebygda, som fekk sitt ung-
domslag i 1887. Tre dagar etter at 
Moe hadde hatt møtet med lærarane, 
sende han brev til ordføraren i Breim 
der han la fram planane for laget. Der 
skreiv han m.a.: «vi burde se at få dan-
net en ungdomsforening bestående 
af gutter og piger, hvilende på kriste-
lig grund, uden dog at være af ude-
lukkende opbyggelig art». I slutten 
av brevet bad han om løyve til «ved 
vore møder at få adgang til at benyt-
te kommunelokalet». Han fekk posi-
tivt svar frå ordføraren, J. Myklebust, 
men møteboka syner at laget hadde 
møte andre stader og: Reed skule er 

alt nemnd, seinare finn vi at dei møt-
test i prestegarden, på Hotell Gordon, 
på Bjørnereim og på Flølo hos «Per 
Knutsen». 

Føremålet med laget skisserte Moe 
alt i brevet til ordføraren: «en ung-
domsforening – hvilende på kristelig 
grund uden dog at være af udelukken-
de opbyggelig art». Det er vel ikkje tvil 
om at her var Moe inspirert av Peter 
Hærem, som hadde ført tanken om 
ynglingeforeiningane til Noreg. Inspi-
rasjonen hadde Hærem fått i Tysk-
land, og Kristiania Ynglingeforening 
var skipa i 1867, to år før Moe kom til 
hovudstaden som student. Det kris-
telege ungdomsarbeidet auka sterkt i 
byen i Moe si studietid, og formulerin-
ga som han bruker, er nett i tråd med 

Anton Marius Moe og 
«Breim Ungdomsforening» 

TEKST: STYRKÅR ALMENNING 
(KYRKJEBLADET NR. 7/1987)

«vi burde se at få 
dannet en ung-
domsforening 
bestående af gutter 
og piger, hvilende 
på kristelig grund, 
uden dog at være 
af udelukkende 
opbyggelig art»

intensjonane i det arbeidet som sei-
nare vart organisert i NKUF - Noregs 
Kristelege Ungdomsforbund. Moe har 
også brukt NKUF sine grunnreglar 
som basis for lokallaget sine lover. 
Om lag eit år etter at Moe var komen 
til Nordfjord, heldt han eit foredrag 
på Stårheim. Dette 
var 15. juni 1893. 
«Ungdomssagen» 
var tittelen på fore-
draget. Først gjekk 
han i rette med dei 
som berre klaga på 
ungdomen utan å 
gjere noko positivt 
for dei. Han la vekt 
på at det er kyrkje-
lyden sitt ansvar 
og kyrkjelyden si 
oppgåve «at bistå 
dem til at befæstes i sit himmelske 
kald, men og til at styrkes i troskaben 
mod det jordiske kald». Han avvis-
te ungdomsarbeid som la vekt berre 
på det lekamlege og eller berre det 
åndelege: «Det opbyggelige eller det 
menneskelige må ikke brede sig på 
hinandens bekostning.» I denne talen 
skisserte han også den praktiske sida 
ved arbeidet. Han meinte at presten 
var sjølvskriven leiar, «det er jo den 
af ham konfirmerede ungdom det 
gjælder». Lærarane bør og vere med, 
«det er deres tidligere skolebørn det 
gjælder», sa han. Han kom og inn på 
programarbeid og møteopplegg: «Et 
Guds ord må altid læses og i korthed 
forklares.» Elles nemner han «korte, 
greie kirkehistoriske foredrag – geo-
grafien, historien, for ikke at tale om 
naturvidenskaben. Tidens spørgsmål 
– forsvarssagen, afholdssagen, må 
heller ikke glemmes». Elles nemner 
han «oplæsing – friluftslege og ud-

flugter». I manuset finn vi nokre linjer 
som han har streka over, der står: «og 
gjerne om man vil en liden svingom 
til slut». Dette kom truleg ikkje lenger 
enn til papiret. 

Denne talen heldt han i juni 1893, 
og då hadde han alt teke til å prakti-

sere ideane sine i ungdomsarbeidet 
i Breim. Han var formann i laget. Va-
raformann var Krispinus Førde, og 
kasserar Lars Reed. Dessutan finn vi 
lærarane G. Henden, Gabriel Reed, 
Nils Kårstad og I. Næss mellom dei 
som hjelpte til med taler og opple-
sing. Overlærar J.N. Kobberstad heldt 
og eit foredrag i dette laget. Møte og 
festar tok til med salmesong. Særleg 
er «afsyngelse af salme 8» ofte nemnd 
(Lover Herren, han er nær), og så had-
de Moe ei andakt til slutt. Emne for 
andaktene var m.a. den tronge porten 
og den smale vegen, å følgje Jesu kall, 
den kristne striden og kampen om si-
gerskransen og andre sentrale avsnitt 
av Bibelen. Lærarane heldt foredrag 
om «Vore fedres liv, Olaf Trygveson, 
Olaf den Hellige, Griffenfeld og Tor-
denskjold, Noregs frihed, Norsk folke-
liv i Middelalderen, Afholdssagen og 
lignende». Sjølv heldt Moe foredrag 
om emne som «Augustin, Krysosto-

mus, Wartburg, Hans Egede, Norges 
Helgener, Julefestens oprindelse og 
udvikling, Påskefestens historie og 
betydning og lignende». Men han for-
talde og reiseminne frå Roma, Kon-
stantinopel og Bosporus. Dette var 
stader han hadde vitja dei åra han 

måtte ta seg fri på grunn av 
sjukdom. Til desse foredraga 
var det «fremvisning af foto-
grafier og forskjellige orien-
talske gjenstander». Elles las 
både han og hjelparane hans 
opp frå bøker og blad. Laget 
heldt Den Unges Ven og Vort 
blad, som begge var utgitt av 
Ungdomsforbundet. Men lett 
og muntert stoff høyrde med: 
Terje Vigen og andre dikt, 
Tobakkens historie og Skjæg-
gets historie. Eventyra var 

flittig brukt, både H.C. Andersen og 
Asbjørnsen og Moe. Og så la dei stor 
vekt på songen. «G. Reeds sang-foren-
ing afsang flere sanger» står det man-
ge gongar i møteboka. 

I den lyse årstida samlast dei stund-
om i «Prestegårdslunden», såleis 
17. mai 1893: «Festen begyndte med 
procession fra prestegården til lun-
den, hvor talerstol var reist og flag 
plantedes.» Her var det tale for dagen, 
tale for ungdomen, for Eidsvollsmen-
nene og for «Norges frihed». Det var 
Moe, Lars Reed, Gabriel Reed og G. 
Henden som var talarar. «To ganger 
gaves bevertning med kaffe og hvede-
brød. Tilslut fik ungdommen en liden 
svingom en times tid, hvorefter festen 
avsluttedes kl. 9. 1/2.» Dette siste var 
visst ei eingongshending, men «leg og 
sang i det fri» er nemnt eit par gonger. 
Det var meininga at laget skulle ha to 
møte kvar månad, men etter møtebo-
ka å dømme, vart ikkje dette realisert, 

bortsett frå i tida 14. februar til 24. 
juni 1892. Men festane fekk eit noko 
fastare mønster. Ein skulle vente at 
17. mai-festane hadde blitt årvisse ei 
tid med så sterk nasjonalkjensle, men 
i møteboka er nemnt berre festen i 
1893. Derimot finn vi meir om juletre-
festar og konfirmantfestar. 

Den første konfirmantfesten var 
halden 9. oktober – konfirmasjons-
søndag – i 1892. Han var halden på 
«Hotell Gordon, der velvilligt var 
overladet». 170 personar var fram-
møtte, inngangspengane var «20 øre 
for mænd og 10 øre for kvinder – der 
bevertedes med kaffe og hvedebrød». 
Desse festane var skipa kvart år frå 
1892 til –96, først på Gordon, men 
frå 1894 i kommunelokalet. Juletre-
festane var og oftast haldne i kom-
munelokalet. Det ser ut til at det var 
desse som var mest søkte. Møte er det 
ikkje referert om etter 18. mars 1894. 
Det var halde på Bjørnereim, og det 
var avskilsmøte for Lars Reed, som 
no skulle flytte til Innvik. «Møtet var 
besøgt indtil trængsel», heiter det i 
møteboka. Den siste konfirmantfes-
ten var halden den 4. oktober 1896, 
og «var besøgt af 40 konfirmander og 
79 andre». Etter den tid finn vi ikkje 
noko meir om konfirmantfestar, men 
juletrefestane heldt fram, og folk møt-
te fram: 100 «deltagere» i 1896, 80 året 
etter og 90 i 1888. Det ser ut til at på 
dei siste festane var det presten som 
åleine hadde ansvar for programmet: 
«Tale, oplæsing og andakt af pastor 
Moe», står det i referatet. I møtebo-
ka er rekneskapen for festane tekne 
med. Her er tala for juletrefesten 30. 
desember 1896: 

1 1/4 kg. Kaffe... kr. 2,90 1 kg. Farin... 
" 0,57 2 bdtr. Cicori... " 0,10 1 pk. Løve-
tand... " 0,10 240 boller... " 3,60 5 liter 

melk... " 0,50 2 pkr. Juletrælys... " 0,60 
Vask... " 0,50 

Kr 8,87. «Indtægt kr. 12,80. Utgift kr. 
8,87, overskud kr 3,93. Overskuddet 
blev givet Den indre mission». Det ser 
ut til at overskotet skiftevis gjekk til 
indremisjonen og til «diakonissefon-
det». (Det var A.M. Moe som saman 
med doktor Løken fekk skipa Breim 
sygepleierforening 6. januar 1899.) 

Anton Marius Moe reiste frå Breim 
til Drangedal 10. februar 1899. Der var 
han til 8. mars 1902, då han igjen vart 
«entlediget» pga. sjukdom. Frå 1904 
til 1907 styrte han m.a. soknekallet 
på Tjøtta, og frå mai 1905 Alstahaug, 
der han var sokneprest 1907–14. Frå 
Alstahaug flytte han til Åmot i Øster-
dalen. Det er grunn til å hugse Anton 
Marius Moe for det nybrottsarbeidet 
han gjorde i vår bygd. Truleg stod han 
mykje åleine dei siste åra her. Dei læ-
rarane som han hadde hatt hjelp av 
før, vart vel opptekne i dei nye laga 
som då tok til å vekse fram. Eggeda-
len fekk sitt lag i 1894, Årdalen i 1896 
og Nesstranda i 1901. Dei var skipa på 
nasjonal og idealistisk grunn, men det 
er vel rett å seie at det tosidige sikte-
målet som Moe hadde for auga, ikkje 
var så avgjerande for leiarane av desse 
laga som det hadde vore for han. 

Ei medlemsliste for Reed Ynglinge-
forening 1907–14 syner at ein «avleg-
gar» av Moe sitt lag eksisterte desse 
åra. Men utviklinga synest å ha gått i 
den lei at det arbeidet som Moe tok 
til med i 1892, der han så sterkt po-
engterte både det guddommelege og 
det menneskelege – eller sagt på ein 
annan måte: både det religiøse og det 
humanitære – dette arbeidet har et-
ter kvart delt seg i to leirar, der kvar 
leir legg meir eller mindre einsidig 
vekt på det som dei ser som viktigast. 

Det er vel rett å seie at polarisering 
og kontaktproblem har følgt denne 
utviklinga. Vi let Anton Marius Moe 
sin sluttappell i «Ungdomssagen» 
vere avslutninga på denne artikkelen: 
«Dette er en menighedssak, ikke at 
klage idelig over ungdommen, at for-
dømme dens ungdomstrang, men at 
hjælpe denne trang indpå nye, gode 
baner, til at leve et sandt og skjønt 
menneskeliv på kristentroens grund, 
til at lære at se at kristenlivet er et 
saligt liv, der skal adle, løfte og høyne 
det menneskelige og gjennom Guds 
ord hente kræfter her til.» 

Kjelder: Møtebok for Breim Ung-
domsforening 1892–98. Medlemsliste 
for Reeds Ynglingeforening. A.M. Moe: 
Ungdomssagen, foredrag på Stårheim 
15. juni 1893. Dagsregister for res.kap. i 
Breim. Ymse brevkopiar etter A.M. Moe. 
Bygdeboka. Ivar Velle: Norsk kirkehisto-
rie II. Kallsbøkene for Vereide og Alsta-
haug. Sjå elles Kyrkjeblad for Gloppen 
4. mai 1985 og Breim kyrkje 100 år, side 
110-111. 

Som tidlegare prest busett i Glop-
pen var Olav Kvaale eit naturleg inter-
vjuobjekt for Kyrkjebladet. Eg vil like-
vel starte med minneorda i nr. 9/1978, 
«Prost Olav Kvaale til minne», ført i 
pennen av Asbjørn Gjengedal.  

Olav Kvaale var fødd i Høydalsmo 
i Telemark 21.10.1889. Etter fullført 
utdanning ved Menighetsfakultetet 
kom han til Breim som res.kap. i Glop-
pen sommaren 1917. I 1925 vart han 
utnemnd til sokneprest i Gloppen 
og flytta frå Breim til Vereide. Kvaale 
gjorde til saman teneste i 37 år i Glop-
pen. Etter krigen vart han og prost i 
Nordfjord. 

Formann i Nordfjord Indremisjon, 
Nordfjord Ungdomsskule [ folke-
høgskulen på Vereide, red. merkn.], 
Nordfjord krins av Norsk sundags-
skuleforbund, Breim skulestyre, ek-
samensnemnda for folkehøgskulen. 
Medlem i mange andre styre. Han var 
og lærar i kristendom og gresk på Fir-
da Gymnas. 

Kona Signe hadde òg slekta si i Høy-
dalsmo. Då ho døydde i 1943, vart ho 
gravlagd der. Kvaale ville òg gravleg-
gast der, og han hadde tenkt å flytte 
dit. Men han vart verande i Gloppen 
og budde hjå dottera, Helga Skrivar-

vik, resten av livet. Her fekk Kvaale ein 
lang og god alderdom. Han levde òg 
sjølvsagt med i det som skjedde i kyr-
kje og samfunnsliv. 

Alt i tredje utgåve av Kyrkjebladet, 
nr. 3/1971, finn vi første intervju med 
tittelen «Tilbakeblikk og framsyn». 
Her blir Kvaale spurd om si tid som 
prest og tenesta han stod i, men blir 
òg utfordra til å kommentere samtida 
og framtida. Kvaale gler seg over at 
folk i Gloppen, i alle fall samanlikna 
med andre stader, søkjer kyrkja og 
gudstenester. Endringane i samfun-

net og den rivande utviklinga han har 
vore vitne til må få følger for korleis 
kyrkja også arbeider for å nå fram 
med bodskapen. Kvaale er oppteken 
av ungdomen, som han meiner har 
større utfordringar enn nokon gong 
tidlegare.  

I nr. 10, julenummeret i 1973, har 
Johnny Bakke ført i pennen ei julehel-
sing med tittelen «Gamle prosten». 
Her deler Kvaale fleire minne frå sitt 
liv som prest i Gloppen. Han deler 
også minne frå krigsåra. Då Kvaale 
kom til Breim i 1917, var første verds-
krig enno ikkje over. Åra etter var ei 
vanskeleg tid for samfunnet og for 
kyrkja. Men frå 1934 og utover såg 
det lysare ut. Så kom krigen, som òg 
for Kvaale var ei vond og vanskeleg 
tid. Etter krigen var det ti fredelege år, 
med arbeid, medgang og motgang. I 
1955 var kreftene brukte opp, og han 
måtte gje seg som prest. I tida som 
pensjonist fekk han betre tid enn no-
kon gong til å fordjupe seg i nytesta-
mentleg teologi og gresk. 

I nr. 3/1977 hadde Jørgen Hauge ein 
«Påskeprat med prost Kvaale». Då var 
Kvaale langt opp i 80-åra, men fram-
leis ute på sine daglege spaserturar. 
Han følgde framleis godt med i bøker 

Sokneprest og prost 
Olav Kvaale 1889–1978

TEKST: TORE MYKLEBUST

og blad og hugsa med glede tilbake på 
mange møte med menneske i sorg og 
glede. Gjennom sine år som prest var 
han innom dei fleste gardar og hus 
i Gloppen. Då han kom som prest i  
Breim, var det ikkje berre lett å kome 
seg rundt, eller ned til Gloppefjor-
den. Då var det hesteskyss, eller han 
køyrde med hest sjølv. Nokre gongar 
gjekk han også på ski. Kvaale fortel 
om mange rike minne frå konfirmant-

arbeidet og frå arbeidet i søndags- 
skulekrinsen, og frå folkehøgskulen og 
dei mange kulla han kunne følgje på 
ganske nært hald. 

Eg synest at det høver godt å avslut-
te med Kvaale si påskehelsing til kjen-
de og ukjende frå Hebr 4,14-16 (her i 
siste omsetjinga, sidan det var ei bi-
beltilvising og ikkje prenta i bladet): 

14 Sidan vi no har ein stor øvsteprest 
som har gått inn gjennom himlane, 

Jesus, Guds Son, så lat oss halda fast 
på vedkjenninga! 15 For vi har ikkje ein 
øvsteprest som ikkje kan lida med oss 
i vår vanmakt, men ein som er prøvd 
i alt på same måten som vi, men utan 
synd. 16 Lat oss difor stiga fram for 
nådens kongsstol med frimod, så vi 
kan finna miskunn og finna nåde som 
gjev hjelp i rette tid.

Vi har ei rekkje kristne symbol. Det 
første var den enkle fisken som med 
sitt greske namn ichtys gjev første-
bokstavane i dei orda som var den 
opphavelege vedkjenninga: «Jesus 
Kristus Guds son er frelsar.» Men 
tidleg var det likevel krossen som 
utan samanlikning med anna blei det  
eigenlege symbolet på den kristne 
trua.

Trass i dei tydelege orda Jesus sjølv 
tala til læresveinane om sin død,  
- tenk på ordet om kveitekornet som må 
i jord og døy om det skal bli resultat, - så 
var læresveinane i den første tida så 
gripne av det at Meisteren var opp- 
staden, at tanken på kva hans død 
hadde å seie, kom noko i bakgrunnen. 
Men det var berre i den første tida. 
Dei såg etter kvart klårare og klåra-
re at døden og oppstoda, krossen og 
den tome grava, var to sider av same 

sak. Og når vi kjem fram til 50-åra og 
får Paulus-breva, har vi uimotseielege 
vitnemål om full forståing av kva Her-
ren Jesus sjølv hadde 
gjort klårt med sine 
ord og rettleiing, og 
frå då av var krossen 
det samlande og ta-
lande symbolet. Det 
blei løfta opp, så alle skulle sjå det, 
og det blei meir og meir i seg sjølv eit 
vitnemål og ei vedkjenning. «Det er 
liv i eit blikk på det blødande Guds 
lam.» Krossen var ikkje vitnemål om 
tap, men om overveldande siger. Ved 
å syne fram krossen ropa dei ut Jesu 
eigne ord: «Eg lever og de skal leve.» 
Ave crux.

Den reiste krossen peikar oppover 
og til begge sidene, men den peikar 
også ovanfrå og frå begge sidene. Den 
loddbeine midtstolpen talar om vår 

veg til Gud, men NB! - det er fordi den 
vitnar om Guds veg til oss i han som 
blei hengd der. Tverrstokken med 

begge armane peikar 
utover heile jorda til 
alle folk og ætter og 
demonstrerer ordet 
hans: «Gå ut og gjer 
alle folk til mine læ-

resveinar.» «Eg vil ut til dei alle.» Men 
dei vitnar også om dette at dei skal og 
dei må kome frå aust og vest, frå sør 
og nord, til denne krossen på Golga-
ta. Vegen går om den, til riket. Den er 
porten fordi han er det.

I det fjerne jeg skuer et underfullt syn 
som griper mitt hjerte med makt, for jeg 
skuer det gamle ærverdige kors, hvorpå 
synderes dødsdom var lagt.

Til det gamle ærverdige kors, til det 
mektige kors vil jeg fly, og på kne ved dets 
blodstenkte fot søke nåde og frelse på ny.

Krossen
AV JOHNNY BAKKE

Olaf Sigurd Gundersen skreiv 
om kapellet i julenummeret 
1985. Det er og eit eige kapittel 
i «Breim  kyrkje 100 år», 1986. 
I Jul i Nordfjord 2020 har Maia 
Katinka Bongard ein spennan-
de artikkel med overskrifta 
«Kunstnaren Otto Valstad og 
kapellet frå Breim». Dette har 
bakgrunn i at ho har skrive 
masteroppgåve om kapellet, 
«Bongard, Maia Katinka. Ka-
pellet fra Breim. Masteroppga-
ve, Universitetet i Oslo, 2011».

Johnny Bakke 
1908-1979 

TEKST: TORE MYKLEBUST

Johnny Bakke var res.kap. i Glop-
pen/Breim frå 1941 til 1955, då han 
vart utnemnd til sokneprest i Glop-
pen og etterfølgde Olav Kvaale også 
som prost i Nordfjord. Bakke var sok-
neprest i Gloppen fram til 1976. I 1976 
flytta han til Østfold der han døydde 
2. november 1979. I nr. 9/1979 finn vi 
minneord ført i pennen av Asbjørn 
Gjengedal, «Prost Johnny Bakke til 
minne». Bakke var født i Moss 13. 
november 1908. Han tok teologisk 
embetseksamen i 1938. Etter i nokre 
år å ha hatt ulike lærar- og forkynna-
roppgåver vart han ordinert til prest i 
1940 og kom til Breim i 1941 i lag med 
kona Ingrid. Ved sida av å vere sokne-
prest og prost hadde han også tillits-
verv m.a. i Misjonsselskapet og Ung-
domsforbundet. Han var aktivt med i 
reisinga av Nesholmen leirstad. Ved 
sida av å preike i kyrkja var han gjer-
ne talar på møte i bedehus og i andre 
samanhengar. 

Då Kyrkjebladet starta opp for 50 
år sidan, var det etter initiativ frå han 
som den gongen var den nye presten i 

Breim, Asbjørn Gjengedal. Som nyut-
danna prest hadde han og med seg frå 
studietida at kyrkjeblad var ein viktig 
og god måte å nå ut til folk på. Det 
var sjølvsagt ikkje ein ukjend tanke 
for Bakke heller. Etter krigen, i 1946, 
hadde han til og med i lag med kolle-
ga Kvaale som då var sokneprest vore 
med å starte opp «KYRKJEBLAD» 
«GLOPPEN OG BREIM». Ifølgje fram-
sida var prestane bladstyrarar. Dei 
skreiv også mykje av stoffet sjølve. Av 
framsida går det og fram at dei hadde 
ambisjonar om å gje ut bladet 10-12 
gongar i året, nær eit blad i månaden. 
Det vart med 8 nr. i 46 og 2 nr. i 47.

I 1971 var tida inne til eit nytt for-
søk. Bakke var aktivt med i arbeidet 
med å få på plass ein redaksjon og å 
gje ut bladet. Han var og redaktør for 
bladet dei første fem åra. I desse åra 
var han ein viktig leverandør av stoff. 
Han skriv om det som var planlagt og 
det som hadde skjedd i kyrkja. Døyp-
te, vigde og gravlagde, gudstenester 
og andre komande arrangement har 
alltid vore med i bladet. Andakter og 

innlegg om mange aktuelle og også 
tidlause spørsmål vart leverte frå Bak-
ke sin penn. Bakke hadde ein kortfat-
ta og forståeleg stil. 

Å referere alt det han bidrog med 
i desse åra blir ei altfor omfattande 
oppgåve. I staden vil vi trykke nokre 
døme på bidrag frå Bakke. 

«Krossen», nr. 4/1973
«Øvresetkapellet», nr. 5/1972

Det er eit tvillaust faktum at det i 
gamal tid stod ei lita kyrkje på Øvre-
set i Breim, rett ovafor det nåverande 
tunet. Jacob Aaland nemner at kyrkja 
er omtala i bispejordboka frå 1585 og 
altså eksisterte så langt fram i tida. 
Men vi har også andre merke etter 
kapellet, såleis i eit dokument frå 

1411. Venteleg var det endå eldre. Når 
kapellet vart rive, veit vi ikkje. Men 
vi veit at storparten av tømmeret 

vart innbygd i hus på Sårheim. Og så  
hende det diverre at det vart kjøpt og 
frakta ut av bygda. Eg seier «diver-
re», for sjølvsagt skulle det ha vore 
gildt om kapellet hadde blitt i bygda.  
Likevel: Godt er det at det er teke vare 
på. Nå står det på Asker Museum  
(tidlegare Tilla og Otto Valstads sam-
ling). Der kan vi sjå det og gle oss ved 
det. (Eg vonar bileta av det vert såpass 
at det gjev eit inntrykk.) Dersom ein 
ikkje veit betre, kan ein ta kapellet 
for eit stabbur der det nå står. Det er 
5,10 m langt og 2,70 m breidt, så det 
romer ikkje nokon stor kyrkjelyd. Men 
venteleg var det vel heller ikkje nytta 
i særleg grad til vanlege gudstenester. 
Aaland refererer ei segn om noko ein 
tenestegut på Skinlo skulle ha sagt. 
(Venteleg har Aaland dettefrå gamle  
Kristoffer Sårheim. Han fortalde somt 
om kapellet ein gong hausten 1941, 
mellom anna denne segna.) Teneste-
guten skulle ha sagt: «Folk var samla 
i kyrkja, og så gjekk eg dit. Då stod 
det ein sint mann oppe i eit rosemåla 
skåp og skreik og skjente. Så gjekk eg 
heim og moka fjøsen, men då eg kom 
inn att, stod han der framleis.» Ein 
vert uvilkårleg grepen når ein kjem 
inn i dette kapellet på Asker Museum. 
Både dekorasjonane og inventaret er 
uvanleg. På veggene er det måla hen-
gande teppe, og i taket klåre akantus-
rankar med ymse motiv som minner 
om gamle Gimmestad-kyrkja. Sær-

leg undrar ein seg venteleg over eit 
motiv med David, Goliat, ein preste-
skikkelse og ein rev. Men motivet får 
meining når ein veit at denne dekor-
asjonen av kapellet ikkje vart gjort før 
eit halvt hundreår og vel så det etter 
reformasjonen. Då skjønar ein at det 
symboliserer striden mot og med den 
katolske kyrkja. Det er eigenleg ikkje 
så vanskeleg å skjøne kva funksjon 
denne kyrkja hadde der ho blei reist 
på Øvreset. Og det vitnar om ein sterk 
vilje til å gjere kristentrua og guds-
samfunnet aktuelt, når ein kan gå 
ut ifrå åt denne kyrkja - som mange 
andre ved fjellovergangane her i lan-
det - skulle stå der, så dei som tok til 
med den på den tid farlege ferda over 
Breimsfjellet t.d. vintersdag, skulle ha 
høve til å kome innom eit gudshus, 
tenne ei kjerte og be ei bøn for turen.

Det er i fjellsamanheng kyrkja vart 
reist. Dersom det hadde vore mogleg 
- men det er det venteleg ikkje - å få 
kjøpt dette kapellet attende til Breim, 
då kunne det kan hende ha vore hø-
veleg å reise det som eit sterkt talande 
vitnemål i samanheng med det fjell-
kapellet vi emnar på å få til oppe på 
fjellet. Men, men ....

I alle høve treng vi hjelp på ymse vis 
til å minnast med takk til Gud at Han 
har tala til og arbeidt med folket vårt 
også i farne tider.

Øvresetkapellet
AV JOHNNY BAKKE

ØVRESÉTKAPELLET

Det er eit tvillaust faktum at det 
i gamal tid stod ei lita kyrkje på 
Øvreset i Breim, rett ovafor det nå
verande tunet. Jacob Aaland nem
ner at kyrkja er omtala i bispejord 
boka frå 1585 og altså eksisterte så 
langt fram i tida. Men vi har også 
andre merke etter kapellet, såleis 
i eit dokument frå 1411. Venteleg 
var det endå eldre. Når kapellet 
vart reve, veit vi ikkje. Men vi veit 
at storparten av tømmeret vart inn
bygd i hus på Sårheim. Og så hen
de det diverre at det vart kjøpt og 
frakta ut av bygda. Eg seier «di
verre», for sjølvsagt skulle det ha 
vore gildt om kapellet hadde blitt 

i bygda. Likevel: Godt er det at det 
er teke vare på. Nå står det på 
Asker Museum (tidlegare Tilla og 
Otto Valstads samling). Der kan vi 
sjå det og gle oss ved det. (Eg vo
nar bileta av det vert såpass at det 
gjev eit inntrykk.)

Dersom ein ikkje veit betre, kan 
ein ta kapellet for eit stabbur der 
det nå står. Det er 5,10 m langt og 
2,70 m breidt, så det romer ikkje 
nokon stor kyrkjelyd. Men venteleg 
var det vel heller ikkje nytta i sær
leg grad til vanlege gudstenester. 
Aaland refererer ei segn om noko 
ein tenestegut på Skinlo skulle ha 
sagt. (Venteleg har Aaland dette

7

frå gamle Kristoffer Sårheim. Han 
fortalde somt om kapellet ein gong 
hausten 1941, mellom anna denne 
segna.) Tenesteguten skulle ha sagt: 
«Folk var samla i kyrkja, og så 
gjekk eg dit. Då stod det ein sint 
mann oppe i eit rosemåla skåp og 
skreik og skjente. Så gjekk eg heim 
og moka fjøsen, men då eg kom inn 
att, stod han der framleis.»

Ein vert uvilkårleg grepen når 
ein kjem inn i dette kapellet på 
Asker Museum. Både dekorasjona
ne og inventaret er uvanleg. På 
veggene er det måla hengande 
teppe, og i taket klåre akantus 
rankar med ymse motiv som min
ner om gamle Gimmestadkyrkja. 
Særleg undrar ein seg venteleg over 

eit motiv med David, Goliat, ein 
presteskikkelse og ein rev. Men mo
tivet får meining når ein veit at 
denne dekorasjonen av kapellet ik
kje vart gjort før eit halvt hundreår 
og vel så det etter reformasjonen. 
Då skjønar ein at det symboliserer 
striden mot og med den katolske 
kyrkja.

Det er eigenleg ikkje så vanske _
leg å skjøne kva funksjon denne 
kyrkja hadde der ho blei reist på 
Øvreset. Og det vitnar om ein sterk 
vilje til å gjere kristentrua og guds 
samfunnet aktuelt, når ein kan gå 
ut ifrå åt denne kyrkja  som man
ge andre ved fjellovergangane her 
i landet  skulle stå der, så dei som 
tok til med den på den tid farlege

8

Då eg fekk spørsmål om å represen-
tere Hyen i redaksjonen for Kyrkje-
blad for Gloppen, var eg innstilt på å 
seie nei. Men soknerådet vårt hadde 
brukt opp alle kandidatar å velje mel-
lom for tida, så eg lét meg overtale til 
å bli med. Eg hadde ikkje bakgrunn 
som personleg kristen eller aktiv 
sokneråds-deltakar, var berre det ein 
kallar folkeleg kyrkjegjengar, døypt, 
konfirmert og gift i kyrkja. Likevel vart 
eg motteken med opne armar i redak-
sjonen.

Eg hadde leita fram «gamle» kyrkje-
blad og prøvde å førebu meg på denne 
kulturoppgåva. Ikkje var eg journalist, 
ikkje fotograf, ikkje eingong norsk-læ-
rar, men eg hadde samfunnskunn-
skap som fag, og tenkte det var mange 
interessante hyarar å «bruke» i Kyr-
kjebladet, både gamle og unge. Dess-
utan hadde eg erfaring med kva stoff 
elevane likte å arbeide med. Prøvde 
meg ikkje på andaktar i konkurranse 
med dei to prestane i redaksjonen og 
andre utmerka trus-formidlarar der, 
men fann meg godt til rette med bar-
nesider og presentasjon av flotte hy-
arar, dei som hadde levd lenge og dei 
som no var aktivt med i foreiningar, 
møteverksemd og misjonsarbeid.

Eg var nervøs kvar gong eg leverte 
produkta mine, nokre var litt for kor-
te, nokre litt for langdryge, og referat 
frå søndagsskule, misjons-festar, for-
einingar og Nesholm-leirar gjekk lik-
som igjen. Men hyarane rosa meg for 
å synleggjere kulturlivet vårt for glop-

parane elles, og redaktøren var nådig 
med meg, gav positive tilbakemeldin-
gar og dyktig rettleiing. Tonen i heile 
redaksjonen var god og støttande, så 
eg heldt fram i Kyrkjebladet til eg blei 
altfor «gammal».

Layouten på Kyrkjebladet endra seg 
stadig og blei klokeleg betre, og bilet-
materialet auka på og er no utruleg 
flott. Det kan ikkje eg takkast for, eg 
var ei kløne på data, brukte lang tid 
og var nok svært avhengig av ektema-
ken i tida før stoffinnleveringar, ein av 
grunnane til at eg ynskte å få hye-av-
løysing i Kyrkjebladet etter nokre år.

Og Kyrkjebladet flyt flott vidare 
med ein uunnverleg og dyktig kjerne 
i redaksjonsnemnda, og tilsig av du-
gande nye medarbeidarar. Håper de 
held ut lenge!

Eg har utruleg mange gode minne 
frå møta med dykk, frå kjempe-hjelp-
same hyarar, interessant historiestoff, 
betre innsyn i kristenlivet her, og den 
store innsatsen mange legg ned for å 
skape eit betre samfunn for oss alle. 
Takk for Kyrkjebladet, for flotte tak-
kefestar og stor omsorg for alle, ikkje 
berre i Gloppen, men på misjonsmar-
kene og i alle land.

NOKRE GLIMT FRÅ ARBEIDET:
Førde-Firda-ekspert brukte for ek-

sempel ein gong mitt frontsidestoff 
som eksempel på dårleg utnytta ma-
teriale … Det svei saktens, men eg 
lærte mykje og forstod at Martin J. 
Ommedal sine erfaringar burde bli 

Aslaug Heimset Larsen

Mi tid i redaksjonen
nedskrivne og var verkeleg verd å bru-
ke. Faktisk har han no gjeve ut bok 
sjølv! 

Også Martin Ø. Ommedal bør nem-
nast, han med så mange flotte dikt 
om naturen og sin livsvisdom som 
kristen.

Mitt første store intervju var med 94 
år gamle Målfrid Hope, ho med jule-
skikkane og tradisjonen med å lese 
gode Knut Gjengedal-tekstar i høgti-
da.

Magnhild Aa, som blei over hundre 
år, skaffa oss kjempegodt innlegg og 
foto i Kyrkjebladet.

Borgny Haug Aa blei berre 65 år, 
men hadde utruleg mykje å gje meg 
for Kyrkjebladet, frå eineståande søn-
dagsskule til aktivt samfunnsliv og 
kulturdeltaking for alle menneske.

Misjonæren Malvin Ommedal ut-
vida vår horisont veldig gjennom 
arbeidet sitt i Sør-Amerika og aktiv 
forkynning i feriane her heime, og vi 
skuldar han stor takk frå Kyrkjebladet 
og hyesamfunnet.

Mange fleire har fått plass i Kyr-
kjebladet og fortener verkeleg å bli 
hugsa. Kurt Djupvik er på god veg til 
å finne fram og beskrive store person-
legdomar i kulturlivet i bygda, og er 
heldigvis flink til å få også oss heilt al-
minnelege folk i tale. Lukke til vidare!

Sidan Kyrkjebladet starta opp i 1971 
har der vore mange store oppgåver å 
løyse for sokneråd og fellesråd. Å få 
reist ei ny kyrkje må seiast å vere det 
tyngste løftet, og her skal vi sjå på kor-
leis Kyrkjebladet speglar Arbeidskyr-
kja i Mona si historie.

1980-TALET. EI TID FOR 
AVKLARING

I mai 1984 (blad nr. 5) finn vi over-
skrifta Kyrkjelydshuset: 

Ei kyrkje til velsigning
- Sandane kyrkje si historie i Kyrkjebladet

TEKST: HARALD ASKE

«Vereide sokneråd har valt plan-
leggingsnemnd for kyrkjelydshus i 
Mona. Desse er med i nemnda: Olaf 
Sig. Gundersen, Per Inge Eide, Jakob 
Apalset, Harald Kjær, Synnøve Land-
stad, Kari Anne Pilskog Stein og Kjell 
Otto Solheim. 

Mandat til nemnda: Nemnda skal 
mest mogeleg eksakt kartlegge kva 
trong for rom kyrkjelyden har. For at 
dei skal klare det, må dei ta kontakt 
med brukargrupper. Materialet ein 

samlar inn må så vurderast. 
Kyrkja og Sandane-dagane: Vereide 

sokneråd oppfordrar kyrkjelydsse-
kretær Oddlaug Vereide til å finne ut 
om det er råd å få til kyrkjeleg enga-
sjement på Sandane-dagane til som-
maren.»

I neste nummer kan vi lese at 
nemnda har hatt to møte og teke kon-
takt med ulike lag og organisasjonar 
og prøvt å avklare kva behov dei har 
for rom. 

Krossen vart reist i 1984 og markerer at arbeidet er i gang. På biletet er mange av dei sentrale i arbeidet for kyrkjebygg på Sandane.

KROSSEN VERT REIST
Hausten 1984 var det bispevisitas, 

og i det høvet planla ein å få reist ein 
kross på byggjetomta i Mona. Petra 
Klungrehaug teikna krossen som Jo-
han Austrheim laga av eine. I oktober 
vart krossen reist, med både biskop, 
prost, prestane og mange andre til 
stades. Sandane Hornmusikk spelte.

Soknerådsleiar Arne Eikenes skriv 
i nr. 7/1984 at soknerådet har bede 
nemnda ta kontakt med tre arkitektar 
og vil ha utkasta inn til 1. september. 
Det var arkitektane Bergseth og Gjør-
ven, Rune Nordvik og Helge Hjert-
holm. Fristen vart utsett til 1. oktober, 
men «planane er i siget og tek form, så 
følg med!» skriv Arne. Dei tre utkasta 
til arbeidskyrkje vart så presenterte i 
julenummeret same året.

«Nytt om arbeidskyrkja i Mona» 
kan vi lese om i nr. 2/1985. Der er det 
økonominemnda som tek eit initiativ 
til gåvebrev som inntektskjelde for 
kyrkjebygget.

Der er oppnemnt kontaktpersonar 
frå heile kommunen. I august 1985 
har Kjell Råd eit langt stykke med tit-

tel «Arbeidskyrkje – kva er det?». Te-
maet belyser han ved eit stort intervju 
med ein utflytt breimning, Aud Næv-
dal, dotter til Aslaug og Reiel Sandal. 
Ho har erfaring med eit slikt bygg i 
Åsane utanfor Bergen og har sett kor-
leis det fungerer.

Vi hoppar til 1986 der arbeidskyrkja 
er omtala både i nr. 4, 5 og 6. Økono-
minemnda fortel om kor mykje dei 
har samla inn: Pr. 15. mai 1986 står 
det 306 842 kr på kontoen. Jørgen 
Hauge intervjua Harald Kjær om kor 
langt dei er komne med sine planar, 
og i stykket finn vi dette: «Stiftinga Ar-
beidskyrkja i Mona vart ein realitet 25. 
juni i år. Då godkjende rådet som er 
valt vedtektene. Rådet er samansett 
av 20 medlemar, desse valde så eit 
styre på 7 der soknepresten har fast 
plass. Dei er: Odny Hjelle, Oddlaug 
Vereide, Harald Aske, Arne Eikenes, 
Harald Kjær, Unni Lundgren og Olaf 
Sig. Gundersen. Arbeidet vert kon-
sentrert om å reise kyrkjelydsdelen 
av bygget, dvs. den delen kommunen 
ikkje tek på seg å byggje. Ein satsar på 
å kome i gang med arbeidet på tomta 

til våren [1987].»
I nr. 2/1987 les vi: «Arkitekt Hjert-

holm var på Sandane 12. og 13. fe-
bruar. På nokre timar desse dagane 
hadde han møte med byggjenemnda, 
stiftinga og kommunen, både ord-
førar og rådmann og teknisk sjef. Vi 
som står midt i arbeidet, tykkjer det 
skjedde mykje og at mangt blei klåra-
re desse dagane.»

SPADEN I JORDA – DUGNADEN 
ER I GANG

1987: «Endeleg er vi i gang med å 
reise vår eiga arbeidskyrkje på Sanda-
ne. Fredag 8. mai vart dei første spa-
detaka tekne, og små som store var 
med. Det var ein historisk dag på flei-
re vis. Det har ikkje vore bygt kyrkje 
i Vereide sokn sidan mellomalderen, 
og arbeidskyrkja er elles den første i 
sitt slag i kommunen og store delar 
av distriktet. Under dugnadsstarten 
heldt Olaf Sigurd Gundersen appell. 
Sidan følgde gravestafett og taudra-
ging for store og små. Knut Jarle Run-
dereim tok dei første gravetaka med 
brøytemaskin, og allereie måndag 11. 

Tre arkitektar fekk utfordringa om å 

kome med framlegg til kyrkjebygg. 

Helge Hjertholm sitt framlegg vart valt.

Samson Skrivarvik har reist mange 

bygg i vår kommune. Han var byggje-

leiar for prosjektet og Harald Kjær leiar 

for byggjenemnda. Kjell Otto Solheim 

var også med i byggjenemnda.

mai var tomta til arbeidskyrkja utgra-
ven.» Same helga kom der inn 13 500 
kr på dugnads-stand på Sandane.

Vi les vidare i nr. 5 at nemndene har 
hatt fellesmøte og planlagt torgdag og 
ein dør-til-dør-aksjon denne hausten. 
Og innsamlingsaksjonen gav det fine 
resultatet 74 000 kr, kan vi lese i det 
neste nummeret.

«Etter at Samson Skrivarvik som 
byggjeleiar og Harald Kjær som leiar 
for byggjenemnda hadde fått ramme-
ne for «plata» på plass, kunne ein få 
støypt fundamentet, og muringa kun-
ne starte 29. mai 1987. Sommaren og 
hausten gjekk med til å få opp kjellar-
murane og få på plass ferdiglaga be-
tongelement over murane. Slik stod 
bygget over vinteren», skreiv Harald 
Aske i ei oppsummering i 2017 då ein 
hadde eit slags jubileum. Vi kjem til-
bake til det. Alt anna enn røyrleggar-
arbeidet vart gjort på dugnad på dette 
byggetrinnet.

Våren 1988 starta ein med trear-

beidet. Veggane vart reiste og sperre-
ne kom på plass. Men ein rakk ikkje 
meir enn å få opp halvparten av sper-
rene til kranselaget der skuleelevar, 
Gloppen jentekor, biskop Lønning 
og mykje folk var samla. Derfor vart 
kransen ein halv krans. Juninumme-
ret dette året har mange fine bilete frå 
kranselaget. «Arbeidskyrkja trengst», 
sa biskop Per Lønning. «Ja, visst skal 
kyrkja reisast, sa folket som kjøpte 
lodd og takstein og gav gåver for over 
14 000 kr. Over 400 menneske møtte 
fram til høgtida på ein solfylt føremid-
dag fredag 27. mai.»

I påskenummeret 1989 har ein av 
dugnadskarane, Hugleik Almenning, 
ein fyldig artikkel om arbeidet: Vi 
byggjer og byggjer og byggjer er over-
skrifta. «Stort sett kvar arbeidsdag 
i veka er det einkvan som byggjer. 
Nokre snekrar, andre driv med isola-
sjonsarbeid, atter andre gjer noko så 
pussig som å pusse, mange lagar mat 
og transporterer på plass til dei som 

gjer andre ting, og fleire arbeider bak 
kulissane med innsamling av pengar, 
organisering av dugnadsarbeidet, tin-
ging av alt som trengst til kvar tid, og 
enkelte er i gang med å tenkje innrei-
ing til dei mange ulike aktivitetane 
som skal gå føre seg i bygget. Kva bygg 
du les om? Det nye og kanskje mest 
allsidige kulturbygget i heile Gloppen 
kommune: Arbeidskyrkja i Mona.» Et-
ter ei klar oppmoding om å vere med 
og gje pengar til arbeidet, avsluttar 
han artikkelen med desse orda: «Vi-
sjonen er: - eit bygg som alltid står 
ope til å ta imot, - eit alternativ til 
kommersiell utnytting av fritid, - eit 
senter for positivt miljøarbeid, - eit 
bygg som Gud velsignar, der Andens 
grøde gror.» I dette nummeret var det 
lagt inn giroar.

«Folket har tala - gjett!! Over 35 000 
kr kom inn til Arbeidskyrkja i Mona 
på bankgiroen som låg ved påske-
nummeret av Kyrkjebladet. Dette er 
eit utruleg fint resultat! Dette viser at 

Ein satsa på å få gjort det meste på dugnad. Her er Kåre Rosvold og Harald Aske 

i gang med grunnmuren.

Rolf Tennebø var god å ha både som elektrikar, der han 

gjorde ein kjempejobb saman med Kjell Grimen, og som 

her med trillebåra.

det er stor oppslutnad om å få reist 
Arbeidskyrkja i Mona. Hjarteleg takk 
til alle gjevarar. Kyrkja reiser seg – 
dugnadsfolk jobbar og jobbar. Man-
ge er med, men det er bruk for endå 
fleire, så meld deg på dersom du har 
høve. Matservering er der kvar einas-
te dugnadsdag. Det syter kvinnene 
for.» (Mai 1989) 

1990-TALET
«Arbeidskyrkja steg for steg» er tit-

telen på ein oversikt av Harald Aske:
1987: 8. mai starta gravinga. 22. mai: 

støyping av plate. 29. mai: muren tek 
til å reise seg. Sommaren vart brukt 
til pussing av murar, attåtfylling av 
masse og legging av golvelement. Rei-

sing av murane oppå dette. Arbeidet 
avslutta 11. november. Pause utover 
vinteren. Dugnadstimar i 1987: 860 
timar.

1988: Arbeidet med treverket starta 
opp i april. Biskop Per Lønning var 
med på kranselag 27. mai 1988. 10. 
oktober var lektinga av taket fullført. 
Legging av tak rett etterpå. 7. novem-
ber starta legginga av finstøyp på gol-
va inne. 30. november: Bolseth Glass 
sette inn vindauga, der to mann ar-
beidde i ei veke. Dugnadstimar 1988: 
1572 timar.

1989: 30. januar: finstøyp i kjellaren. 
Heile kjellaren støypt i ein gong. Ar-
beidet heldt fram til langt på natt. 24. 
februar: All pussing av murar i kjel-

laren er ferdig. Snikkararbeidet gjekk 
føre seg heile vinteren. 30. august: 
beising ute. Hausten: snikkararbeid, 
elektrikararbeid, opprydding av den 
store salen klar til målararbeid etter 
jul.

1990: Måling, pussing, beising, spar-
kling av golv, sliping av golv. 24. mars: 
legging av golvbelegg. Elektrikara-
ne våre har gjort ein kjempeinnsats, 
røyrleggaren set inn toalett og vaskar.

KYRKJA KAN TAKAST I BRUK!
NB! Palmesøndag 8. april: familie-

gudsteneste. 100 nye stolar og nytt pi-
ano på plass. Fullt hus. Totalt timetal 
ved påsketider: 4760 timar.

 

Sommaren 1988 vart det halde stort kranselag med unge og gamle til stades. Biskop Lønning talte.

I same nummeret skreiv Harald 
Forland: «Festdag i Arbeidskyrkja. 
Palmesøndag var ein stor dag her i 
Gloppen. Då vart den nye Arbeidskyr-
kja teken i bruk til familiegudsteneste. 
Der var om lag 150 sitjeplassar, men 
både born og vaksne sat på golvet un-
der heile gudstenesta. Det er ikkje tvil 
om at her var om lag 300 menneske. 
Folk var både interesserte og nysgjer-
rige på kva som her ville skje.»

Mellom dei som var snare å ta hu-
set i bruk var Sandane søndagsskule, 
Sandane barnegospel og det nystarta 
Familiekoret, og i preikelistene ser vi 
at nokre gudstenester er lagde til Ar-
beidskyrkja i Mona.

12. mars 1992 avvikla Arbeidskyr-
kja i Mona årsmøte. Det var lagt fram 
årsmelding og rekneskap slik lovene 
krev. Etter valet er styret slik saman-
sett: Harald Aske leiar, Harald Kjær 
nestleiar, Berit Aase sekretær, Odd-
laug Vereide, Odny Hjelle, Anders 
Gloppestad, Olaf Sig. Gundersen og 
frå kommunen Bernt Kr. Holtan.

I 1994 vert det lista opp kva for  
aktivitetar ein kan finne i Arbeids-
kyrkja gjennom veka og etterlysing av 
fleire lopper til Sandane-dagane. Inn- 
smett om auksjonsvarer og lopper er 

gjennomgåande i mange nummer i 
mange år, for å ha salsvarer til Sandane- 
dagane. Oddlaug Vereide er alltid  
sentral i dette.

1996 BISKOP OLE D. 
HAGESÆTHER LA NED 
GRUNNSTEINEN

«11. februar vart grunnsteinen til 
Arbeidskyrkja lagt ned av biskop Ole 
D. Hagesæther. Skrinet som vart lagt 
ned i høve grunnsteinsnedlegginga, 
inneheldt bibel, eit nummer av Firda 
Tidend og teikningar av bygget. Bisko-
pen appellerte til folket som var sam-
la om å leite etter dei sanne og varige 
verdiane der ein bur og i den kyrkjely-
den ein tilhøyrer.»

JUNI 1996: DUGNADEN GODT 
I GANG 

«Atter ein gong er der dugnadsakti-
vitet ved Arbeidskyrkja i Mona. Den-
ne gongen er det sjølve kyrkjedelen 
som skal oppførast, og som planlagt 
blir grunnarbeidet stort sett gjort på 
dugnad.» To andre overskrifter tek vi 
med frå dette året: «Kyrkja veks» og 
«Vårt nye kyrkjebygg». O.S.G. skriv 
om rom-programmet for bygget og 
om fleire innsamlingsaksjonar. Det 

andre innlegget er eit takkeskriv til ei 
som har sydd ein flott duk til inntekt 
for kyrkja, Gudny Eriksmoen. Eit syar-
beid i takksemd for nyekyrkja i nær-
miljøet. 

Etter at dugnadsgjengen hadde fått 
opp grunnmur og gjort diverse anna 
arbeid, tok arbeidarane til entrepre-
nør Roald Veien over det meste av 
kyrkjedelen av bygget.

Kyrkjebladet frå mai 1997 har grun-
dig gjennomgang frå det første spa-
detaket – kranselagsfest – dugnads-
arbeidet – grunnsteinsnedlegging 
– bilete av kyrkjebygget under arbeid 
– bruken av Arbeidskyrkja til då – in-
tervju med Roald Veien, Arne Høy-
land, Gudny Eriksmoen, Sylvi Lund-
gren og Kåre Holvik.

MÅLET ER NÅDD: VIGSLING AV 
ARBEIDSKYRKJA I MONA 
8. MAI 1997

Biskop Ole D. Hagesæther stod for 
den høgtidlege vigslinga av kyrkje-
bygget. Med seg hadde han Olaf Sig. 
Gundersen, Reidar Finsådal, Harald 
Forland, prost Rolf Schanke Eikum, 
Asbjørn Gjengedal, Kåre Bakke, Kol-
bjørn Aske, Olav Eikenæs, diakon 
Inger Johanne Grini og kyrkjelydsse-

Kyrkjelydsdelen av bygget vart teken 

i bruk palmesøndag 1990. Då var der 

gudsteneste, men andre brukarar kom 

snart etter. Her er det eldretreff.

kretær Oddlaug Vereide. Kyrkjekoret 
song, og eit orkester var sett saman 
for anledninga. Skulekorpset spelte 
utanfor kyrkja.

- Ei kyrkje til velsigning og vigsle. 
Ho står ikkje i vegen for andre, stør-
re kyrkjer i soknet, men skal vere til 
arbeid i kvardagen. Slik opna biskop 
Hagesæther preika si i Arbeidskyr-
kja. «Dette er dagen som Herren har 
gjort», song Vereide kyrkjekor. Med 
bøn og bibel vart kyrkja vigsla, og 400 
menneske var inviterte til rømme-
graut, spekemat og kaffi etterpå. Gå-
ver vart delte ut til trufaste dugnads-
arbeidarar.

2000-TALET
I julenummeret 2000 er det omtale 

av ein konsert av Torsheim og Tors-
heim. Jorunn Torsheim hadde flott 

konsert og Oddvar Torsheim hadde 
utstilling, og vi fekk for første gong sjå 
«Kyrkje på pinsetur» som heng i San-
dane kyrkje i dag. Og verdas lengste 
gudsteneste vart omtale i påskenum-
meret 2001, og korleis det gjekk, kan 
vi lese i mai-nummeret.

«Arbeidskyrkja i Mona vert lagt 
merke til», skreiv Olaf Sig. Gundersen 
i 2002 og siterer bladet Byggekunst: 
«Kirkerommet er bygget opp med 
menigheten sittende i krets omkring 
ord, dåp og nattverd. Dette understre-
ker fellesskapet i møtet med Kristus. 
Presten står bak nattverdbordet og 
slutter ringen. Dette var også urkir-
kens form. Over det sentrale parti 
strømmer lyset ned i kirkerommet. 
Det understreker at det er Lysets Her-
re som samler oss.»

Nr. 2/2002 kan melde at Sanda-

ne-dagane går sin gang, og at inntekta 
dette året er heile 135 000 kr. Men det 
skjer noko med stiftinga i 2003. Års-
møtet i Stiftinga Arbeidskyrkja i Mona 
har vedteke at Stiftinga skal halde 
fram, men då med 
ein ny formålspara-
graf, som lyder: «Ar-
beidskyrkja i Mona 
er ein sjølvstendig 
skipnad som har til 
føremål å støtte opp 
om kyrkjelydsarbei-
det som ein ikkje 
naturleg kan forven-
te at Gloppen kyrkjelege fellesråd tek 
det økonomiske ansvaret for.»

2003: Bønevake i påska (i Arbeids-
kyrkja).

Nr. 2/2004: Kyrkjebladet er på besøk 
i Sandane søndagsskule, der vi ser gla-

Familiekoret øvde også her.

- Ei kyrkje til velsigning 
og vigsle. Ho står ikkje i 
vegen for andre, større 
kyrkjer i soknet, men 
skal vere til arbeid i 
kvardagen.

de born rundt arbeidsbordet.

ARBEIDSKYRKJA I MONA VERT 
TIL SANDANE KYRKJE

I preikelista i nr. 1/2004 er det brukt 
Arbeidskyrkja, men så i nr. 2/2004 
skifter ein namn til Sandane kyrkje.

I nr. 3/2007 skreiv Oddlaug Vereide: 
«I år er det tiårsjubileum for Sandane 
kyrkje, og det skal feirast.» Jubileet 
startar pinseaftan kl. 15.00. Då er det 
opning av utstillinga med program 
ved Olaf Sig. Gundersen, Anders Rin-
de, Margot Nesgård og systrene Hol-
me. Søndag 1. pinsedag er der høg-
tidsgudsteneste.

Også sokneprest Olaf Sig. Gunder-
sen skreiv om aktiviteten i kyrkja: «I 
dag er det yrande liv i kyrkja, både 

helg og yrke. Det er eit stasbygg, men 
det står ikkje til stas. Det er vanskeleg 
å tenkje seg kyrkjelydsarbeidet i dag 
utan Arbeidskyrkja.»

Søndagssamlingar i Sandane kyrkje 
og Song og musikkglede i Sandane 
kyrkje er to andre titlar vi finn i 2011.

Nr. 4/2012: Unik tilskiping 23. april: 
Stappfullt i Sandane kyrkje med Elias 
Blix som samlingspunkt. Dette viser 
Arbeidskyrkja i bruk!

NYTT KONTORBYGG
Her må vi gjere eit lite hopp. I nr. 

3/2017 er dette framsida: «Nytt kon-
torbygg». Inne i bladet har Harald 
Aske eit tilbakeblikk på historia til 
Sandane kyrkje, men aller viktigast 
er nytt kontorbygg i Gloppen. Innvi-
ingsfeiring var 5. mai 2017, og etter 

opningsfesten ein fredag var det Open 
dag laurdag, der alle som ville kunne 
kome og sjå det nye bygget. Her i det 
nye kyrkjesenteret for Gloppen finn vi 
kontor for sokneprestane, kyrkjeverje, 
organist, diakon og trusopplærarar. Vi 
avrundar med å sitere sokneprest Vi-
dar Bjotveit sine ord under innviings-
festen: «Måtte kyrkjekontoret verte til 
velsigning for alle oss som arbeider 
der, men aller mest for alle innbyggja-
rane i vår kommune.»

Grunnsteinen til sjølve kyrkjedelen vart lagt ned 11. februar 1996. Frå venstre Lillian Sola Strand, Synnøve Landstad, Harald Aske, Oddlaug 

Vereide, Harald Kjær og biskop Ole D. Hagesæther.

Bilete t.h. Med stor festivitas vart byg-

get vigsla 8. mai 1997. Frå venstre 

Oddlaug Vereide, Harald Forland, Olav 

Eikenæs, Rolf Schanke Eikum, Reidar 

Finsådal, biskop Ole D. Hagesæther, 

Olaf Sig. Gundersen, Asbjørn Gjenge-

dal, Inger Johanne Grini, Kåre Bakke og 

Kolbjørn Aske.

 Kjellarmurane til denne delen skulle også reisast på dugnad. «Dugnaden godt i 

gang» var tittelen i Kyrkjebladet.

På den kommunale delen med tunge konstruksjonar og 

tekniske utfordringar måtte ein ha fagfolk til å reise byg-

get. Roald Veien utførte jobben på ein fortreffeleg måte.

Over store delar av verda fyllest 
kyrkjene av folk som takkar og prisar 
Gud for at han sende Jesus til oss. Og 
gladmeldinga om Guds kjærleik til 
menneska når ut til stadig fleire. Det-

te tar ikkje slutt – heller ikkje i Glop-
pen. Det gjeld å nå nye generasjonar 
og nye folkegrupper med Evangeliet. 
I grunnen er det same tenesta vi held 
på med når vi døyper born i Glop-

pen, – og støttar misjon i fjerne land. 
Saman lyder vi Jesu ordre: «Gjer alle 
folkeslag til læresveinar …!» 

Misjon i Gloppen – og 
så vidare

AV ASBJØRN GJENGEDAL

Kyrkjebladet har i femti år spegla livet i Gloppen. Ein viktig del av det livet kan 
samlast i eitt ord: misjon. Det var i gang lenge før vår tid. Men no er det vel 
snart «over og ut» med misjonen? Ja – over og ut over heile jorda! 

Misjonsprest Arild M. Bakke var i mange år misjonær på Madagaskar. Med sin  omfattande kjennskap til Madagaskar, og særleg livet i kyrkja 

der, har han mykje å formidle til oss. Vi ser Arild, Landy, Rebekka og Natanael. Foto frå NMS-arkivet

ARILD M. BAKKE
Ein «rotekte» misjonær smiler mot 

oss i eit av dei nyaste kyrkjeblada. Det 
er Arild M. Bakke.

Eit stort dåpsfølgje og andre kyrkje-
folk fekk ei inspirerande gudsteneste 
saman med Arild i Vereidskyrkja 29. 
august. I bakgrunnen for dette møtet 
med han opnar det seg ei lang og rik 
misjonshistorie:

«Knapt eit år etter at NMS var ski-
pa i Stavanger, var misjonsarbeidet i 
gang også i Nordfjord. Prestane stod 
oftast i leiinga for denne rørsla, og 
det var nesten sjølvsagt at prestekona 
leia ei kvinneforeining. Slik var det 
også i Vereide prestegard, og borna 
kunne ikkje unngå å høyre besø-
kande misjonærar fortelje om livet 
«på misjonsmarkene». Då Ingrid og 
Johnny Bakke budde i prestegarden 
i 1950-åra, hadde dei tre born som 
opplevde dette. Alle tre blei misjo-
nærar. Dottera Inga Marie som blei 
gift med Knut Sigurd Aasebø, for til 
Etiopia. Dit kom òg Johnny junior 
og var i mange år prestelærar i Ad-
dis Abeba. Kaare Martin hadde ei tid 
tilsvarande arbeid som misjonær på 
Madagaskar. Som treåring kom såleis 
Arild til «Solskinsøya» og opplevde 
ein stor del av barndomen sin der. 
Etter ungdomsår med skulegang og 
teologi-studium i Noreg, kjende han 
kallet til å reise tilbake til Madagas-
kar som misjonær. Dit kom han i 1995 
og fekk etter kvart viktige oppgåver 
som teolog og rettleiar i den luther-
ske kyrkja. Dei siste åtte åra var han 
også honorær generalkonsul på Ma-
dagaskar. Endå nærare blei han knytt 
til dette landet då han møtte Landy 
og blei gift med henne. Dei har borna 
Rebekka (15) og Natanael (12). Det 
måtte bli ei krevjande omstilling for 

heile familien å flytte til Noreg, men 
alle fire har no funne seg vel til rette i 
sin nye heim på Sandnes.» 

Det var nærast sjølvsagt at vi sam-
last i Vereidskyrkja då Arild med ei 
slik tilknyting kom på besøk. Men 
også dei andre kyrkjene er naturle-
ge knutepunkt for misjonsarbeidet. 
Sjølv om foreiningar og einskildper-
sonar jamleg driv dette arbeidet vida-
re, er misjon eit felles oppdrag for alle 
i kvar kyrkjesokn. Såleis har Breim, 
Hyen og Gloppen (tidlegare Vereide 
og Gimmestad) kvar sine misjons-
prosjekt. 

BREIM SOKN: DØVESKULEN 
I MORONDAVA PÅ MADA-
GASKAR 

I 2000 inngjekk Breim sokneråd 
avtale med Misjonsselskapet om å 
støtte døveskulen i Morondava og har 
sidan hatt faste ofringar på gudste-
nester som har gått til dette prosjek-
tet. Her fortel Venke Kollbotn om det-
te prosjektet:

Denne skulen er eit viktig sosial- og 
utviklingsarbeid som føyer seg inn 
i rekka av mange vellukka prosjekt 
som Det Norske Misjonsselskap har 
vore bidragsytar til opp gjennom åra. 
Langsiktig tenking, tolmod og satsing 

på dei lokale ressurspersonane er som 
regel nøkkelen til å få det til. Skulen 
vert driven av Den gassiske lutherske 
kyrkja og får økonomisk støtte frå Det 
Norske Misjonsselskap. Døveskulen i 
Morondava starta opp i 1993 i eit lite 
kjellarlokale inne på området til den 
gamle misjonsstasjonen. Medan eg 
sjølv var misjonær på Madagaskar 
frå 1996 til 2000, hadde eg difor dø-
veskulen som min næraste nabo i ein 
periode og kunne følgje arbeidet litt 
på nært hald. Då eg var tilbake på Ma-
dagaskar for første gong med familien 
min på besøk i 2006, hadde skulen fått 

bygt opp nye og store, 
fine lokale som lærarar 
ved skulen stolt kunne 
vise fram. Skulen har 
no utvikla seg til å bli 
ein stor spesialskule 
for over 50 døve elevar 
og er eit ressurssenter 
for ein heil region ... 
Døve born vert av og 
til gøymde bort av fa-
milien sin, derfor driv 
skulen også oppsøkan-
de verksemd for å fin-

ne desse borna. Kursing av foreldre i 
teiknspråk er også ein viktig del av 
skulen sitt arbeid. Gjennom møte 
med skulen får både elevane og fami-
liane deira også eit høve til å lære om 
kristendommen og det kristne bod-
skapet, og fleire vil la seg døype og 
bli ein del av det kristne fellesskapet 
... For alle arbeidarane i Den gassis-
ke lutherske kyrkja er det også svært 
viktig å vite at nokon ber for dei. 
Sjølv om det no er over 150 år sidan 
dei første misjonærane kom til Ma-
dagaskar, er kyrkja på Madagaskar 
framleis ei ung kyrkje.

HYEN SOKN: SJUKEHUSET I 

Fornøgde elevar då skulen feira 20 år.  

Foto frå NMS-arkivet.

OKHALDHUNGA I NEPAL
Under «Vi syng jula inn» i Hyen i 

desember 2011 vart det markert at 
kyrkjelyden har gjort ei avtale med 
Normisjon om å støtte eit av dei-
ra prosjekt med eit fast beløp årleg. 
Summen er 15 000 kr og skal brukast 
til å støtte eit sjukehus i Okhaldhunga 
i Nepal. Okhaldhunga ligg langt ute 
på landsbygda, i fjellterreng, og er lo-
kalsjukehus for ca. 200 000 menneske. 
Sjukehuset har no 30 sengeplassar, 
men har starta med ei utbygging for 
å doble dette talet. Det kjem vel med, 
for sjukehuset er ofte svært overfylt, 
med pasientar på både golv, bord og 
møterom. Sjukehuset i Okhaldhunga 
er bygd i 1962 og er eigd av UMN, som 
står for United Mission to Nepal. 25 
land er medlemmer, og 25 til er asso-
sierte medlemmer. Noreg ved Normi-
sjon er assosiert medlem. Ekteparet 
Erik og Kristin Bøhler arbeider ved 
sjukehuset. Levestandarden i Nepal 
er låg for veldig mange, og noko tryg-
desystem finst ikkje. Dei fleste har ik-
kje forsikring, så det er dyrt å bli sjuk, 
eller dyrt å bli frisk att. Eit sosialkon-
tor ved sjukehuset hjelper dei som ik-
kje har råd til å betale. Levealderen er 

låg, delvis pga. høg barnedødelegheit. 
Sjukehuset i Okhaldhunga behandlar 
mange enkle sjukdommar, men dei 
kan vere farlege eller gje varig inva-
liditet utan behandling, for eksempel 
beinbrot. Dei har også fleire og fleire 
fødslar på sjukehuset. Kvinner som 
t.d. har mista born tidlegare (risi-
kofødslar), kan bli buande på vente-
heim for å kunne føde trygt når tida 
kjem. Nokre må gjerne berast langt 
(opp til tre dagar) for å få hjelp. Dei 
som føder på Okhaldhunga sjukehus, 
får eit babyteppe med seg heim. Dei 
fargerike lappeteppa er populære og 
kan vere med på å få fleire til å føde 
på sjukehuset. Desse teppa er for 
det meste strikka i Noreg. Nepalara-
ne liker sterke fargar. Kvitt er symbol 
på sorg i Nepal, og blir for eksempel 
brukt på klede til born som har mista 
foreldra sine.

GLOPPEN SOKN: KYRKJELEG 
UNDERVISNING I KINA.

Heilt konkret betyr det støtte til 
Det lutherske teologiske seminaret 
i Hong Kong, støtte til Hunan Bibe-
linstitutt i Changsha i Hunan-pro-

vinsen, støtte til at kristen litteratur 
kan verte gitt ut på kinesisk og støtte 
til oppbygging av bibliotek. Det luth-
erske teologiske seminaret (LTS) i 
Hong Kong vart grunnlagt i 1913 i 
Kina, men vart flytta til Hong Kong 
då kommunistane tok over makta i 
Kina i 1949. Under kulturrevolusjo-
nen blei all religion forboden i Kina. 
Dei kristne vart forfølgde, og kyrkje-
ne vart enten rivne eller brukte til an-
dre formål. Studenttalet ved LTS har 
gått oppover. I 2014 var der 300 stu-
dentar, ikkje berre frå Kina, men frå 
mange land i Søraust-Asia. Semina-
ret tilbyr heiltidsstudiar eller deltids-
studiar (alt ettersom) og har under-
visning både på dagtid og kveldstid. 
Det er det einaste seminaret i Hong 
Kong der ein kan fullføre ein teolo-
gisk grad på engelsk. Det er òg det 
einaste seminaret i Hong Kong som 

har utdanning innan diakoni. Hunan 
Bibelinstitutt (HBI) vart grunnlagt i 
1916 og gjenopna i 1990. Det er den 
einaste offentlege teologiske institu-
sjonen for 63 millionar menneske i 
Hunan-provinsen der dei utdannar 

Kinesiske studentar som Gloppen sokneråd støttar indirekte m.a. med kyrkjeofringar.

Erik Bøhler i lag med kollegaer på  

sjukehuset i Okhaldhunga.

prestar og evangelistar for kyrkja i 
Kina. Med 90 studentplassar og 15 
lærarar er kapasiteten for liten til å 
dekke behova, og no er utbygging i 
gang, noko som er ei stor bør for ei 
fattig kyrkje. Dei treng derfor støtte 
meir enn nokon gong. Kyrkjebladet 
har vore i kontakt med Ole Jacob 
Grønvold, som arbeider med kyr-
kjeleg undervisning i Kina og Hong 
Kong. Han var i Stavanger på ein 
konferanse i oktober, og vi fekk stil-
le han nokre spørsmål: – Når utbyg-
ginga i Changsha i Hunan er ferdig, 
vil då alt verte samla der i utkanten 
av byen eller vert det litt i det gam-
le senteret og litt i det nye? – Sko-
len vil ligge noe lenger fra sentrum 
av Changsha som er en by på ca. 5 
millioner. Den vil fremdeles være i et 
bymiljø. Kirken i Hunan ønsker å be-
holde gamle HBI der det i dag er en 
menighet på over 500 medlemmer, 
men dette er et økonomisk spørs-
mål. Kanskje må de selge for å få råd 
til ny skole og kirke. Vi får be for det 
første. – Er undervisninga i diakoni 
rekna inn under kyrkjeleg undervis-
ning? – Ja, absolutt. Kona mi, Po Chu 
Grønvold, arbeider på Det lutherske 
teologiske seminaret i Hong Kong – 
der hun både underviser i og admini-
strerer LTS sin mastergrad i diakoni. 
Hun har også hatt gjesteforelesning 
på to ukers intensivkurs på Hunan 
Bibelinstitutt i år. – Er det nye ting 
elles vi bør få med i bladet? – Du 
bør få med at prester og ledere med 
teologisk kunnskap er stor mangel-
vare i Kina. Det samme gjelder god 
litteratur for undervisning. Kirken er 
offer for sin egen suksess, en enorm 
vekkelse med mange nye kristne, der 
leder- og preste-«produksjon» ikke 
på noen måte kan holde tritt. 

MISJONÆRAR FRÅ GLOPPEN
I 2014 hadde bladet eit nummer 

der misjon var tema. Der står denne 
lista: Misjonærar frå Gloppen: Jon Fit-
je ( fødd 1883 på Fitje ved Sandane i 
Gloppen kommune, død 1929) var 
luthersk misjonsprest tilknytt NMS. 
Han var misjonær i Kina frå 1909 til 
1929. Han var gift med Cecilie Fitje, 
som var med på misjonsreisa til Kina, 
og han var onkel til misjonæren Gjer-
trud Fitje, som også kom til Kina/
Taiwan. Gjertrud Fitje f. 1907. I 1937 
vart ho vigsla til misjonær i Stavanger 
og reiste til Kina same året. Ho kom 
heim til jul i 1946, men reiste ut att 
i 1948. Etter at kommunistane tok 
makta i 1949, vart det store vanskar 
for misjonærar i Kina. Frå 1950 og i 
19 ½ år arbeidde ho på Taiwan. Etter 
fleire år i Gloppen – der ho m.a. gav 
oss trua på å byggje arbeidskyrkja på 
Sandane – døydde Gjertrud 5. juni 
2010. Maria Vereide f. 1913 på Verei-
de. Foreldra var Karolina og Samson 
Vereide, som dreiv bakeri og butikk på 
Vereide. I 1940 reiste ho til Kina som 
misjonær utsend av NLM. Ho døydde 
der i 1944. (Maria Vereide var tante til 
Oddrun Tjåland og Knut Sigurd Aase-
bø.) Oddrun Tjåland f. Aasebø, 1934–
65. Sjukepleiar og jordmor. Gift med 
dr. Svein Tjåland. Misjonær i Etiopia 
frå 1962 til ho 13. september 1965 blei 
skoten i heimen sin i Neghelli av en 
etiopar. Kaare Bakke f. 1938. Faren var 
prest i Breim, seinare prost, busett på 
Vereide. Kaare reiste til Madagaskar i 
1965. Frå 1978 var han områdesekre-
tær i NMS for Hamar og Hedmark. 
Johnny Bakke f. 1937, er bror til Kaare 
og kom til Etiopia i 1969. Der har han 
undervist ved presteskulen i Mekane 
Yesus-kyrkja i ca. 40 år. Knut Sigurd 
Aasebø f. 1940. Misjonær i Etiopia 

og øygruppa Seychellene. Kona Inga 
Marie f. Bakke er syster til Johnny og 
Kaare. Oddrun Tjåland var syster til 
Knut Sigurd. Sjå også innlegg frå Knut 
Sigurd annan stad i bladet. Oddrun 
Forland Rudrud og Jostein Rudrud 
vart vigsla til misjonsteneste i Verei-
de kyrkje 1982. Etter litt venting fekk 
dei reise til Bhutan i 1985 og var der 
til 1992. Sjå artikkel. Venke Kollbotn f. 
1965 i Breim. Ho var misjonær på Ma-
dagaskar i fire år frå 1996 til 2000.

Kyrkjebladet har hatt fleire innslag 
frå kvar av desse misjonærane og an-
dre som var ute i misjonsteneste. Vi 
tar med nokre utval av desse artikla-
ne, som gjev inntrykk av misjonærliv 
i ulike deler av verda. 

GJERTRUD FITJE – 100 AKTIVE 
ÅR I MISJON!

Gjertrud Fitje kan med full rett 
kallast veteranen blant misjonæra-
ne frå Gloppen. Brev frå farbror Jon 
Fitje, som var misjonær i Kina, vekte 
interessa, og sidan kom Guds kall til 
å ta del i arbeidet der. Som utdanna 
jordmor var ho klar til å ta imot nye 
kinesarar i og kring byen Taohwalun. 
Ho kom dit i 1938 og opplevde at det 
var stor trong for hennar hjelp, særleg 
når dei lokale fødekonene ikkje hadde 
kunnskapen som skulle til. Den for-
ferdelege verdskrigen merka ho ikkje 
mykje der ho arbeidde, men det gjekk 
om lag åtte år før ho kunne reise heim 
att til Gloppen. Etter to år heime var 
ho klar for vidare innsats i Kina. Det 
skulle bli langt meir dramatisk enn ho 
hadde tenkt: 

Eg var ikkje for vel komen i gang 
med arbeidet på det store hospitalet 
i Taohwalun, før misjonærane fekk 
beskjed om å dra ut. Kommunistane 
var no i ferd med å ta makta i Kina, og 

Chiang Kai-shek sine styrkar var på 
vikande front … Så begynte dei spen-
nande og dramatiske månadene då 
eg var einaste misjonær på sjukehu-
set. Det var forferdeleg å sjå kor hardt 
kommunistane for fram med tvang 
og mishandling og drap. Frå vaktrom-
met på sjukehuset såg eg over til kyr-
kja, som kommunistane hadde teke i 
bruk til folkemøte. Då det var guds-
teneste der, kom folk ut, smilande og 
glade. No såg eg berre mørke, alvorle-
ge ansikt ved kyrkja. Ei sjukepleierske 
fortalde gråtande at ho blei tvinga til 
å trampe i golvet framfor altaret og 
fornekte trua på Jesus. Slik blei dei 
kristne truga på livet og forfølgde. 
Såra soldatar og flyktningar låg over-
alt på sjukehuset. Då hende det rett 
som det var at kristne frå den lokale 
kyrkjelyden kom og vitna for dei om 
Jesus, og delte ut små kristne skrifter. 
Dei laga og varme vestar til dei tynn-

kledde menneska på flukt.
Då Gjertrud ikkje lenger kunne 

vere i Kina, reiste ho til Taiwan for 
å ta del i hjelpearbeidet for kinesa-
rar som flykta dit. Der heldt ho fram 
i misjonærtenesta heilt til ho flytta 
heim til Sandane i 1975. Men ho var 
langt frå ferdig med misjonsarbeidet! 
No galdt det å støtte det viktige arbei-
det på «heimefronten» i Det Norske 
Misjonsselskap. Basen for innsatsen 
var no aldersbustaden og sjukehei-
men på Kleivedammen. Kyrkjebladet 
kan fortelje om feiringa av hundreårs-
dagen: 

Framleis er 100-åringen Gjertrud 
Fitje med på misjonsmøta når hel-
sa tillet det. Smilet og det vennlege 
handtrykket er der ennå. Som pen-
sjonert misjonær i 1975 starta ho opp 
att Eide og Evebø kvinneforeining. 
Om lag 450 misjonsmøte er det blitt 
i desse 32 åra, og Det Norske Misjons-

selskap har fått kr 700 000 frå misjons-
foreininga. Dette og mykje meir kan vi 
lese av dei velskrivne møtebøkene til 
foreininga.

Gjertrud Fitje døydde 5. juni 2010, 
og mange samla seg i Gimmestad 
kyrkje 11. juni for å vise takksemd og 
heidre hennar minne. 

MALVIN OMMEDAL – FRÅ 
HYEN TIL BOLIVIA 

I julenummeret av Kyrkjebladet 
2015 hadde Aslaug Heimset Larsen 
eit langt og interessant intervju med 
Malvin Ommedal. Han voks opp i 
ein sterk og god misjonstradisjon i 
heimbygda. Eit kall til å bli misjonær 
blei etter kvart klart for han. Då han 
hadde fullført utdanninga på Land-
brukshøgskulen, følgde eit år på Mi-
sjonshøgskulen til Misjonssambandet 
(NLM) i Oslo. Der møtte han Sissel 
som blei kona hans, og saman var dei 
klare for innsats i Bolivia. Så fortel 
Malvin:

Den storslåtte misjonærinnviinga 
i Hyen helga etter at vi hadde gifta 
oss, går ikkje i gløymeboka. Det vart 
flagga, og både kyrkje og idrettshus 
var fylt opp av sambygdingar og an-
dre … Vi var i Bolivia i seks år som 
utsendingar for Misjonsalliansen, 
før vi kom tilbake til Norsk Luthersk 
Misjonssamband (NLM). I sommar 
avslutta eg 17 års samla misjonærte-
neste. Som familie har vi vore saman 
om det meste. To av borna er fødde i 
Bolivia, og alle tre har hatt ein opp-
vekst der. Så reiste Sissel og eg ut 
åleine ein periode, men dei siste tre 
åra har vi hatt ein unntakstilstand. 
Eg har vore i Bolivia og Sissel i Noreg, 
men med nokre møtepunkt for fami-
lien, kona fyrst og fremst. Arbeidet 
har for det meste vore vinkla mot so-

Gjertrud Fitje saman med ei kinesisk kvinne. Slike foto fekk slektningar heime i 

Gloppen i brev frå Kina.

sialt/diakonalt prosjektarbeid, men i 
siste periode har det vorte mest inn-
an kyrkjebyggande arbeid. I tillegg 
til preiking, bibelstudium osv., har 
eg bl.a. reist rundt i distrikta og hatt 
antikorrupsjonskurs. Ei tid hadde eg 
også leiarkurs i tillegg til å undervise 
på bibelskule og elles … I Potosi har 
vi i den eldste kyrkjelyden i dag no-
kre svært unge og pliktoppfyllande 
ungdomar som på frivillig basis gjer 
ein stor innsats både i kyrkjelyden og 
i ungdomsarbeidet. Søndagsskulear-
beid, ungdomsarbeid (bl.a. bibelun-

dervisning) og KRIK-liknande aktivi-
tetar med sport og andakt er viktige, 
i tillegg til leirar og utflukter. Når det 
er dei store fyllefestane i høve karne-
val og feiring av ein eller annan hel-
gen eller avgud, er det stort press på 
kristne og ikkje minst på ungdomen. 
Då reiser vi misjonærane ofte saman 
med ungdomsleiarar, ungdomar og 
til tider heile familiar eit stykke ut 
på landsbygda på leir/telting nokre 
dagar, og har både kristne og andre 
aktivitetar … Vi har hatt ein del di-
akonale/sosiale prosjekt, spesielt på 

landsbygda. Desse har vore meir inn-
retta mot fysiske naudsyn som trong 
for drikkevatn, helsearbeid, jord-
bruksvekstar, husdyrhald (avl og bei-
te), husflid, men også undervisning 
av analfabetar og internat … Til slutt 
litt historikk frå misjonsmarka: Mi-
sjonssambandet sitt misjonsarbeid 
starta i 1978. I 1997 vart den nasjo-
nale kyrkja ICEL (Den kristne evan-
geliske lutherske kyrkja) danna som 
resultat av misjonsinnsatsen gjen-
nom nesten 20 år. Kyrkja er sjølvsten-
dig, men mesteparten av økonomien 
kjem framleis frå misjonen, og vi få 
misjonærane er no støttespelarar inn 
i denne nasjonale kyrkja ... I januar 
skal Malvin ut på ein ny tremåna-
dersbolk i Bolivia, og seinare i 2016 
blir det tre nye månader der. Men 
den allsidige langpendlaren innord-
nar seg velvillig etter oppgåvene, og 
går vidare med krum hals i praktisk 
hjelpearbeid og forkynnarkallet sitt.

VENKE KOLLBOTN – JORD- 
BRUK PÅ MADAGASKAR

Venke driv no garden heime på Koll-
botn. I oppveksten der dreiv mor hen-
nar, Kari, barneforeininga «Den vesle 
hjelpar». Det gav nok Venke gode 
impulsar til sjølv å bli misjonær. Med 
solid utdanning i landbruk var ho klar 
til å dele kunnskapen med elevane på 
jordbruksskulen i Morondava. Her er 
litt av brevet ho sende glopparane før 
jul i 1999: Songen høyrest høg, klår og 
fleirstemt i etasjen under meg. Det er 
studentar i alderen 16–20 år som syng 
før undervisninga tek til på ettermid-
dagen. Når dei etter kvart har sunge 
ferdig alle versa av «Salige visshet» 
på gassisk – utanåt sjølvsagt – føl-
gjer ei kort bøn. Det nye skuleåret er 
nettopp byrja her på jordbrukssku-

Malvin Ommedal på kafe med kona Sissel og Lucinda Mercato.

Frå misjonsarbeidet i Potosi i Bolivia.

len i Morondava, og det er komne 
14 jenter og 28 gutar … Ungdomane 
kjem frå alle kantar av landet. Son-
gen er noko av det flottaste ein kan 
oppleve her på Madagaskar i mange 
samanhengar … Elles går arbeidet 
på jordbruksskulen sin gang. Eg ar-
beider framleis for det meste med 
å utvikle mjølkeproduksjon og for-
produksjon både her på skulen og 
ute blant bøndene. Tre bønder er 
komne i gang no i løpet av det siste 
året. Etterspurnaden etter mjølk er 
stor, så det er pengar å tene for fleire 
som vil byrje, men å skaffe pengar til 
å investere i ei mjølkeku tek si tid … 
Elles har eg – av alle stader, også vore 
i klosteret i byen i dag og baka kaker 
saman med nonnene og nokre andre 
som hadde lyst på kaker. Grunnen til 
det er at dei er blant dei få som har 
bakaromn …

Venke Kollbotn er ei av mange 
unge i Gloppen som følgde kallet til 
å gjere teneste i fjerne land. Av uli-
ke grunnar blei innsatsen ute i verda 
kortare enn det som var vanleg før i 

tida. Men mykje kunnskap om tilhø-
va menneske lever under, og erfaring 
frå misjonsinnsats har dei med seg 
vidare i livet. Så får vi andre nyte godt 
av det når dei held fram med byg-
gande innsats i kyrkje og samfunn i  
heimlandet. Kyrkjebladet har ei lang 
rad av forteljingar om «korttidsmis-
jonærar» og begeistra lesarbrev frå 
mange av dei.

UNGE MISJONÆRAR FRÅ OSS 
TIL ELFENBEINSKYSTEN

Framleis er her unge som utdan-
nar seg til teneste som misjonærar 
i fjerne land. For nokre år sidan var 
Jofrid Aurlien frå Devika medarbei-
dar i barne- og ungdomsarbeidet i 
Gloppen. Ho blei sidan gift med Olav 
Brennsæter, og saman utdanna dei 
seg til misjonsteneste for NLM i El-
fenbeinskysten. Før dei reiste, budde 
dei på Sinsen i Oslo og tok aktivt del 
i kyrkjelyden. Britt Randi Heggheim 
var til stades i Sinsen kyrkje då dei 
blei vigsla til misjonærar og har mykje 
å fortelje om dei: 

Sola skein då kyrkjeklokkene kalla 
saman til høgtidsgudsteneste for å 
feire Kyrkja sin fødselsdag og verk-
semd i over 2000 år og at Gud sen-
de Den heilage ande til oss, og for å 
markere at Jofrid og Olav reiser ut til 
teneste i Elfenbeinskysten. Kyrkje-
rommet fyltest av folk i alle aldrar frå 
den lokale kyrkjelyden og misjonsfolk 
frå heile regionen, men også av nær 
familie, slekt og vener til Jofrid og 
Olav. Det var ein høgtidsam kyrkjelyd 
som stemte i "Store Gud, vi lover deg" 
med Olav som organist. Han veksla 
mellom å spele orgel og el-piano, og 
saman med musikarar på bassgitar, 
valthorn og slagverk fekk liturgi og sal-
mesong ein ekstra fylde … Formann i 
NLMs hovudstyre las opp utsendings-
brevet – tenestebrevet – før Jofrid og 
Olav svara på spørsmål om kallet og 
tenesta. Deretter knelte dei ved altar-
ringen, og representantar frå Hovud-
styret og leiar for NLM sitt arbeid i 
Vest-Afrika la hendene på dei, bad for 
dei og vigsla dei til misjonærteneste 
… Jofrid og Olav får ofte høyre at dei 
er modige som skal flytte til Vest-Afri-
ka. "Jeg tenker at det kan hende vi er 
litt modige, men mest av alt kjenner 
jeg på at vi er veldig heldige. Heldige 
som har fått jobb i NLM og kan reise 
på et spennende eventyr med et godt 
apparat rundt oss. Heldige som har et 
kall og et oppdrag å orientere oss et-
ter. Heldige som får bli "sendt ut" med 
alt det innebærer: gudstjenesten og 
festen i dag, kontakten med forsam-
linger rundt omkring i Norge, visshe-
ten om at mange ber for oss", sa Jofrid 
på kyrkjekaffien … Jofrid og Olav har 
budd i studentleilegheit på Fjellhaug 
og vore aktive i Sinsen menighet i bar-
nearbeid, ungdomsarbeid, vaksenar-
beid, seniorarbeid, musikk, diakoni 

På fjelltur. Det er nokre fjell å klatre i på Madagaskar også.

og trusopplæring. Dei har leia vesper 
i kyrkja på onsdagskveldar, med song, 
tekstlesing og tidebøner, forbøn for 
Sinsen menighet og nærområdet og 
for bønelappane som er leverte inn 
gjennom veka. Jofrid har hatt 40 000 
bier som har surra rundt på taket i 
Sinsen kirke, noko det har blitt mykje 
"kirkehonning" av. Dei siste fire åra 
har ho vore medlem av Oslo Bispe-
dømmeråd. Olav har vore nestleiar 
i menighetsrådet i Sinsen og med i 
ungdomsrådet i Oslo Bispedømme, 
sist i valkomitéen for Kyrkjevalet … 
Om nokon vil vere med i ei bønegrup-
pe for Jofrid, Olav og vesleguten, kan 
de ta kontakt med Britt Randi Hegg-
heim. Og den som ønskjer kan følgje 
Jofrid og Olav på bloggen deira; jofri-
dogolav.wordpress.com. Der finn ein 
også informasjon om korleis ein kan 
støtte NLM sitt arbeid generelt og i 
Vest-Afrika.

På grunn av Covid19-pandemien 
var Jofrid og Olav nokre månader hei-
me i Noreg. Det gav høve til gledeleg 
gjensyn også i Gloppen. Såleis var dei 
i flokken som var samla til misjons-
gudsteneste i Vereide 29. august. No 
er dei tilbake i tenesta i Elfenbeins-
kysten. Kyrkjebladet vil nok formidle 
nye glimt frå dei der.

Jofrid Aurlien og Olav Brennsæter gjer 

seg klar for teneste på Elfenbeinskysten, 

Afrika.

Anders Rinde om redaksjonsarbeidet

- Det har vore  
interessant

TEKST: ODDVAR ALMENNING
FOTO: EDVIN-A. HUGVIK

Anders Rinde har hatt minst ei hand inn i kyrkjebladarbeidet i mange år, både 
med utforming av bladet, som kasserar og som skrivande medlem av redaksjo-
nen. Han fortel om at ikkje alt har gått like lett, men at det har vore eit interes-
sant arbeid.

Diakoni i 
Kyrkjebladet 

TEKST: INGEBJØRG ISANE FURE

Korleis har diakonien kome til ut-
trykk i Kyrkjebladet? Ei spennande 
oppgåve for diakonen å kikke på. Utan 
tvil har det vore utført mykje diakoni 
i Kyrkja i Gloppen opp gjennom åra 
av både tilsette, frivillige i organisert 
teneste og av enkeltpersonar som 
har vist omsorg for medmenneske på 
mange slags måtar. 

Ordet «diakoni» har ikkje alltid 
vore brukt. Mange aktivitetar, tenes-
te og oppgåver har hatt diakonalt 
preg sjølv om det først og fremst kan 
plasserast i kategoriar som barne- og 
ungdomsarbeid, misjonsarbeid, guds-
tenestearbeid osv. Det er nettopp slik 
diakonien er: kyrkja sitt omsorgsar-
beid er ikkje eit tydeleg avgrensa felt, 
men ein del av kyrkja sitt vesen og ein 

dimensjon som kjem til uttrykk på dei 
fleste område innan kyrkja. 

Det er inspirerande å kikke i gamle 
kyrkjeblad og sjå og lese om mange 
som har teke del i kyrkja sitt omsorgs-
arbeid – evangeliet i handling. Her 
følgjer nokre få glimt frå diakonalt 
arbeid i tidlegare nummer av Kyrkje-
bladet.  

DIAKONI PÅ FRAMSIDA
Framsida av blad nr. 1-1997 illustrerer 

diakoni på ein god måte saman med eit 
sentralt diakoni-vers; Matteus 25,40. 

STRATEGISKE SPØRSMÅL FOR 
DIAKONIEN

Vidare er det flott å lese i blad nr. 
7-1998 at alle sokn i landet skulle setje 

diakoni på dagsordenen. Soknedia-
kon Inger Johanne Grini stilte gode 
strategiske spørsmål for diakoniarbei-
det og inviterte til inspirasjonssamlin-
gar. Spørsmåla er like relevante i dag. 

EIDE OG EVEBØ MISJONS-
FOREINING

I nr. 5-2000 kunne ein lese om 
25-årsjubileum for Eide og Evebø mi-
sjonsforeining. Det stod bilde av Gjer-
trud Fitje, som starta foreininga etter 
å ha kome heim frå Kina som misjo-
nær, og av Synnøve Landstad, dåveran-
de leiar i foreininga. Saka fortel om ei 
vital foreining som hadde vakse seg for 
stor til å møtast heime hos Gjertrud. 
Ein tidlegare sosialsjef, Ivar Kroken, 
hadde tilrådd å flytte foreiningsmøta 
til aldersheimen. Seinare fekk foreinin-
ga flytte inn i kafeteriaen i nybygget 
til GSA.  Kvinner bidrog med vaflar og 
kaffi, medan mannfolk sytte for trans-
port av rullestolbrukarar. 

25. august i år 2000 var det «fest 
med både kaker og prest». Gjertrud 
på 93 år var heidersgjest i jubile-
umsfeiringa. 

Her kan det føyast til at foreininga 
er oppegåande også i år 2021. Korona-
en tvinga fram ein pause, men no er 
Eide og Evebø misjonsforeining i lag 

med kyrkja i gang igjen med samlin-
gar som legg til rette for at eldre på 
Omsorgssenteret og andre i nærom-
rådet kan vere med på jamlege sam-
lingar med fellesskap, song, andakt 
og eit utover-perspektiv til misjonsar-
beid i andre land. 

HEIDI MED HELSING FRÅ NEPAL
I nr. 7-2000 fortel Heidi Djupvik (no 

Heidi Djupvik Råd) om praksisopp-
hald på fem månadar i Katmandu i 
Nepal medan ho gjekk på Gå Ut Sen-
teret. Ho og tre medstudentar arbeid-
de på eit senter for funksjonshemma 
barn. Heidi skriv i reisebrevet om at 
desse barna blir sett ned på i kulturen 
der. Ho møter også mykje fattigdom 
som gjer inntrykk, men ho håpar at 

i alle fall nokre av borna ved senteret 
kan få det litt betre gjennom innsat-
sen deira. Diakoni handlar også om å 
ha eit utoverblikk til menneske i andre 
land. Heidi og medstudentane levde 
ut diakoni i høgste grad under dette 
opphaldet. Seinare har Heidi også for-
midla med iver kor viktig det er at vi 
bryr oss om desse minste i Nepal.

INSPIRASJONSSAMLING I 2016
I nr. 1-2016 refererte diakoniarbei-

dar Britt Randi Heggheim frå ein flott 
kursdag om diakoni i Sandane kyrkje 
som samla 40 personar. Vetle Karlsen 
Eide frå Bjørgvin bispedøme formidla 
om temaet «Eg kan, du kan, vi kan». 
Kyrkjerommet var gjort om til eit 
klasserom der frivillige medarbeida-
rar i alle sokna og andre med inter-
esse for temaet, saman med tilsette 
fekk lytte og lære, dele og reflektere og 
i fellesskap la seg inspirere til diakoni. 

Dette er ei god sak som kan vere 
verdt å lese på nytt. Den ligg på www.
gloppen.kyrkja.no under Tidlegare ut-
gåver av Kyrkjebladet. Gå nedover på 
sida til blad nr. 1 frå 2016. 

«Å nei, fire kilo for mykje, kva skal 
eg gjere?» 

Eg stod i gangen på internatet 
med alt pikkpakket for dei neste fem 
måna dane på vekta framfor meg. Te-
amet var nesten klart for å rette kur-
sen austover mot varmare og meir 
eksotiske strøk. Dette var ein regnfull 
haustdag - 23. ok tober - på Gå Ut Sen-
teret, langt inne i dei djupe Hurdals-
skogane. 

Vi var fire personar som skulle rei-
se til Nepal på team for 5 månader. Vi 
had de forsøkt å setje oss inn i dette 
framan de landet og kulturen, men 
likevel var vi uvitande om kva som 
skulle vente oss når vi endeleg kom 
dit. Året vi hadde valt å bruke på Stu-
dium i Tverrkultu rell kommunikasjon 
kom til å lære oss mykje meir om flei-
re ting enn vi hadde kunne ane på fø-
rehand. 

No har vi vore i Nepal i ein månad. 
Reisa gjekk bra, men var slitsam. 
Etter kvart fann vi oss til rette her 
nede. Vi har så vidt begynt å lære  
språket, vi finn no fram på eiga hand 
rundt om i by en, og vi er godt i gang 
med å kjøpe inn gåver og souvenirar 

til vener og kjende. Eg synes det er 
moro å prute og eg kosar meg når 
eg ruslar rundt i byen om gjeven av 
mange nepalarar som vil selje fløyter, 
tigerbalsam, feler og lom meknivar til 
meg. Atmosfæra ute på gata er ulik 
den i Noreg, men eg tek til å bli vand 
til det no. 

Eg har så vidt byrja å arbeid på sen-
teret for funksjonshemma born. Hittil 
har eg berre vore der ein dag, og eg 
gled meg til å bli kjend med borna, 
lære kor leis dei trenast og kva eg kan 
gjere for å hjelpe dei på best mogleg 
måte. 

Eg synes synd på desse horna. 
Dei blir sett ned på i samfunnet. 
I hinduis men blir menneske med 
funksjonshem ming sett på som dårle-
gare enn andre. Det er trist. Eg vonar 
å få vise dei at dei er verdfulle, og at 
Gud bryr seg om dei som dei er ....

Desse sentra blir drivne av kristne 
kvin ner, og vi syng kvar dag krist-
ne songar med borna. Eg synes det 
er flott å få eit kristent perspektiv på 
da gen på denne måten. Eg vonar at i 
alle fall noko av det når inn til borna. 
Dei kjem frå kristne, buddistiske og 

hindu istiske familiar. 
Eg lærer mykje ved å vere her, både 

om kulturen, som er veldig ulik den 
i Noreg, og om meg sjølv, korleis eg 
reage rer på alt det nye. Det er så man-
ge fat tige her, menneske som ikkje ein 
gong har mat. Det er vondt å sjå kor 
lite dei har, eg har jo så mykje. Det fø-
les godt å få gjere noko for menneska 
her i landet ved det arbeidet eg gjer 
på senteret. Eg vonar at i alle fall no-
kre av borna kan få det litt betre ved 
at eg brukar desse månadane i Nepal. 
Eg vonar at eg får gjere det Gud vil eg 
skal gjere for borna. 

Nepal er eit herleg land å vere i. Det 
er litt for varmt til at eg føler jula nær-
mar seg, men det at julestemninga 
ikkje kjem, gjer ikkje så mykje. Jula i 
år blir nok veldig annleis, uansett. Eg 
vonar vi får konsentrert oss meir om 
kva jula verkeleg er. Alle gåvene og det 
materielle kan lett skugge for bodska-
pen i juleevangeliet. 

Eg ynskjer dykk alle'ei god og vel-
signa julehøgtid! 

Eksotiske, 
varme helsingar frå 
Heidi Djupvik

Namaste (Hei på nepali)

«Hjarteleg takk til dykk alle» er orda 
frå biskop Juvkam i samband med 
100-årsmarkeringa av Hyen kyrkje. 
Biskopen helsa forsamlinga, og eg si-
terer frå Kyrkjebladet :

«Det som kyrkja i folket vårt står 
for, må få vere ei leiestjerne som kan 
leie folket på den rette vegen. Her i 
Hyen er det ei sterk samling om kyr-
kja. Difor er eg takksam for dagen. Må 
Gud få velsigne dykk alle, både i glede 
og sorg i den einskilde sin kvardag. 
Hjarteleg takk til dykk alle.»

I avskjedshelsinga i augustnumme-
ret i 1977 uttrykker han meir takk-
semd til kyrkjelydane:

«No takkar vi for alt. Aller mest for 
at Gud gav oss tenesta, som vi no legg 
attende i hans hand. For oss kjennest 
det som eit særs privilegium at det var 
mellom folket her vest vi fekk vår sis-
te tenestetid. For all tid har det knytt 
hjarteband, skapt av Guds miskunn-
same hand, og det kjennest som ein 
rikdom å eiga. Gud signe dykk alle! Vi 
skal ikkje skiljast. Vi ser fram med ei 
levande von!»

Gjennom 50 årgangar av Kyrkjebla-
det har det vore skildra mange besøk 
av biskopar og prostar, ved jubileum, 
ordinasjonar og visitasar. I i løpet av 
Kyrkjebladet si levetid har vi hatt des-
se fem biskopane, og den siste har vi 
framleis.  

1961–1976   Per Juvkam 
1977–1987   Thor With 
1987–1994   Per Lønning 
1994–2008     Ole Danbolt Hagesæther
2009–        Halvor Nordhaug

I tillegg til vitjingar har vi høyrt frå 
dei gjennom fleire helsingar og an-
dakter, uttaler om nye gudsteneste-
ordningar m.m. Men det er når vi får 
vitjing at det er ekstra høgtideleg og 
nyttig. Det er mange skildrande bilete 
og historiar som dukkar opp i blada, 
ikkje minst frå alle dei ordinasjonane 
som har vore, og visitasar. Det er ikkje 
på nokon måte rett å måtte velje brot-
stykke av 50 årgangar, men slik må det 
berre bli. Sjølv om du held i eit stort og 
innhaldsrikt jubileumsnummer, kan 
ikkje alle treffpunkt bli nemnde, slik 
som t.d. ordinasjonar som har vore 
gjennomførte i Bergen. Vonleg blir det 
kjekke attersyn for nokre, og for andre 
«nylæring», for dei som ikkje var au-
gevitne til hendingane.  

ORDINASJON
Kyrkjebladet har i alle år freista å 

gje svar på spørsmål. I ei utgåve frå 
1971 vart det spurt såleis: «Kva betyr 
eigentleg presteordinasjonen?» Na-
turlegvis fekk det si forklaring. 

«Ordet ordinere kjem av det gamal-

«Hjarteleg takk til dykk alle»
 Ei 50 år lang reise med biskopar og 

prostar i våre kyrkjelydar

TEKST: VIDAR BJOTVEIT

Soknerådsformann Ommedal takkar 

biskop Jukvam for vitjinga.

latinske ordet ordinare som tyder å 
ordne … Hos oss er ordinasjonen ei 
stadfesting av at ordinanden har kyr-
kja sitt kall til å gjere presteteneste. 
Han skal foregå i menighetssamling 
(gudsteneste) fordi han i røynda er ei 
menighetshandling. Biskopen utfører 
ordinasjonen som menighetens tenar 
og handlar også i den situasjonen på 
menighetens vegner … Ordinanden 
skal kunne kjenne seg glad – og trygg 
– ved å vite at han frå Gud gjennom 
menigheten har fått rett og plikt til si 
teneste.» 

Fyrste ordinasjonen som vart om-
tala var i desemberutgåva i 1974, då 
Matias Austrheim vart ordinert. Re-
daksjonen skildra det slik:

«Det står ikkje å nekte at ein ordi-
nasjon er ei særmerkt oppleving i ein 
kyrkjelyd sitt liv. Og jamvel om vi har 
hatt denne opplevinga nokre gongar 
dei seinare åra, så var han også denne 
gongen slik at vi vil kome til å minnast 
han i tida framover.»

Nokre få år seinare var det på nytt 
ordinasjon, denne gongen i Breim. 
Kjell Nyland vart ordinert til teneste 
i sjømannskyrkja i New Orleans 18. 
desember 1977 av biskop Thor With. 
Kyrkjebladet refererte slik: «Ordinan-
den hadde preika og altertenesta et-
ter preika. Jubilo møtte fram og song. 
Gudstenesta vart ei høgtideleg og 
oppbyggeleg stund for dei frammøtte. 
Mange var det og som tok vegen til 
Breim bedehus etter gudstenesta. Der 
var det duka til kyrkjekaffi … Karoli-
ne Råd takka like eins frå klubben og 
ungdomslaget for den innsats han har 
gjort i arbeidet og for føredømet han 
har vore. Biskop Thor With helsa og 
ynskte til lukke … og sa at det største 
er ikkje å vere ordinert – å vere prest – 
men å vere eit Guds barn.»

Etter to ordinasjonar med bilete frå 
inngang og utgang var den neste ein 
overgang til bilete med oppstilling i 
kyrkja. Men formaninga frå biskopen 
var klar: «Gå med fridom i Jesus Kristi  
namn, det er han som har sendt dykk.» 
28. juni 1983 vart Anders Skeistrand 
og Harald Forland vigsla i Vereide kyrkje.  

I Kyrkjebladet står det: «Biskopen 
tala klart og enkelt ut frå Johs. 4, v. 35: 
«Lyft augo, sjå åkrane kor dei kvitnar 
mot hausten.» Det var gripande då 
ordinandane gav sitt klare ja på ordi-
nasjonslovnaden der dei knelte ved 
altarringen og biskopen og prestane 
la hendene på dei og velsigna dei … 

Ordinand Matias Kåre Austrheim fremst og biskop Per Juvkam bakerst.

Ordinand Kåre Nyland fremst og biskop Thor With bakerst.

Etter (slutt)salmen «Guds menighet 
er jordens største under», lyste bisko-
pen velsigninga, og orgel og trompet 
tona så ut i ein jublande marsj av K. 
Nystedt. (Nr.  2/83)                                                                               

 

Fleire unge menn melde seg til 
presteteneste, og 17. juni 1984 vart 
Ivar Austrheim og Knut Kaldestad or-
dinerte av biskop Thor With.

  I Kyrkjebladet nr. 6/84 kunne vi 
lese: «… det har dei siste åra vore 

mange ungdomar frå Gloppen som 
har vorte vigsla til presteteneste … 
Verdfullt er det for dei unge kandida-
tane å verte vigsla i si eiga heimbygd, 
omkransa av slekt og vener under 
den høgtidelege handlinga … Ordina-
sjonshandlinga er alltid ei gripande 
stund både for dei som vert ordinerte 
og for kyrkjelyden som tek imot desse 
vegleiarar for evangeliet. Og bønesuk-
ka steig også denne dagen frå mange 
om at desse to må få rike og signerike 
dagar på dei stader der dei får ei ar-
beidsmark.»  

 Ti år seinare, den 29. juni 1994, vart 
det ei storhending med tre ordinerte i 
Vereide kyrkje, Tore Myklebust, Mag-
nar Haaland og Arne Birger Gjestland. 

Biskop Ole D. Hagesæther ordinerte 
Ingvar Isene i Vereide kyrkje. 

I desember 1999 vart Karen Margre-
te Eikenes ordinert av biskop Ole D. 
Hagesæther. Slik som ved nokre tidle-
gare ordinasjonar var det ingen repor-
tasje frå dette. Kyrkjebladet har vore 
gode på formidling, men ei historisk 
hending som den fyrste kvinnelege 
presten skulle ha vore meir dokumen-

Biskop Thor With flankert av ordinandane Anders Skei- 

strand og Harald Forland.

Biskop Per Lønning  ordinerte i Vereide kyrkje Tore Myklebust, Magnar Haaland 

og Arne Birger Gjestland.

Biskop Halvor Nordhaug og Ingebjørg Isane Fure m.fl.  

Biskop Thor With ordinerte Ivar Austrheim og Knut 

Kaldestad i Vereide kyrkje.

Karen Margret Eikenes, fyrste ordinand i Vereide kyrkje. 

tert. Men i ein god førehandsomtale 
fortalde ho mellom anna om sine vi-
sjonar: «Eg har mange visjonar. Vi-
sjonar om mange og fleire levande 
og pulserande kyrkjelydar. Til ein viss 
grad heng sjølvsagt dette saman med 
prestar og andre tilsette sin innsats, 
men til sjuande og sist er det avgje-
rande kva som skjer i og blant folket.»  
(Nr. 7/1999)

Verdfullt har det vore med preste-
ordinasjonar, ikkje mindre med både 
diakonar og kantorar som har vorte 
vigsla. Diakon Inger Johanne Gri-
ni vart vigsla av domprost Halfdan 
Tschudi Bondevik 13. februar 1994. 
«Inger Johanne er eit funn, og de er 
heldige som har fått henne til sokne-
diakon. Gratulerer, Gloppen!» kunne 
ein lese i Kyrkjebladet nr. 2/94.

Biskop Halvor Nordhaug fekk gle-
da av å vigsle Ingebjørg Isane Fure til 
diakon i 2020, i Covid-tida. Sjølv med 
avstand vart det høgtideleg bilete av 
den nyaste medarbeidaren. Biskopen 
helsa med: «Diakoni er å gjere dei 
gode gjerningane, og på den måten 
forkynne at Gud er god … Di (diako-
nens) oppgåve i Gloppen blir å rulle ut 
Guds kjærleik som omsorgsarbeidar.» 
(Nr. 4/20)

 
VISITAS

I løpet av 50 år har det vore fire vi-
sitasar, i 1984 med biskop Thor With, 
i 1993 med biskop Per Lønning, i 2005 
med biskop Ole D. Hagesæther og no 

sist i 2019 med biskop Halvor Nord-
haug.

Malen for visitasar har ikkje hatt 
den største utviklinga, også i 1984 var 
eit av dei viktigaste møta møtet mel-
lom biskop, sokneråd og tilsette. Slik 
kunne vi lese det i Kyrkjebladet:

 «… når alle magar var mette, viste 
det seg at dette utvikla seg litt bort frå 
det vanlege gjestebodslivet … saktens 
var det nokon som snakka på dette 
møtet og, men likevel slik at stort sett 
berre ein snakka om gongen, og dei 
andre sat pent og høyrde på. Samta-
len vart leia av biskopen, og innhaldet 
i samtalen vart i stor grad knytt til 
moment i dei ymse visitasmeldinga-
ne … Den mest konkrete utfordringa 
denne kvelden kom vel frå biskopen. 
Han meinte vi må bli flinkare å plan-
legge i kyrkjelydane – prioritere, la 
noko bli særs viktig og gløyme noko 
anna.» Elles kunne vi lese om møte 
med lærarar, og krossen i Mona, «at 
han (biskopen) ville vona at krossen 
som er reist ikkje vart gamal og roten 
før kyrkja kom opp», og om vitjing på 
aldersheimen og rikhaldig fest i aulaen. 

I 1993 helsa biskop Per Lønning kyr-
kjelydane i bladet før visitasen: «Eg 
veit at Gloppen er ei bygd med rike 
åndelege og kulturelle tradisjonar, og 

det spanande er då her – som så man-
ge andre stader –korleis me maktar å 
sameina tradisjon og fornying. Av be-
drift som ei fornyes, føres rust på fol-
keviljen. Vel møtt til å lyda saman på 
Guds ord.» Også her var det drøftin-
gar med lærarar, strategiarbeid, vitjin-
gar på Gloppen sjuke- og aldersheim 
og visitas i Breim. Der fekk biskopen 
opne Breimsbygda skisenter: «… alt 
er skapt av Gud. Utfrå skaparordet er 
naturen vår, men vi må ikkje priorite-
re Gud i naturen framfor Gud i Guds 
hus, kyrkja», sitat biskop Lønning. 
«Etter andakten bar det til fjells med 
biskopen, noko han sette pris på», si-
tat Kyrkjebladet …

Ole D. Hagesæther var biskop i 14 
år og bygde ein visjon for bispedø-
met: Saman vil vi gjere Kristus kjend, 
trudd, elska og etterfylgd. I 2005 var 
han på visitas i Gloppen, med eit rik-
haldig program som viste igjen i no-
kre bilete i Kyrkjebladet nr. 1/05. 

I si avskjedshelsing i nr. 7/08 seier 
han litt om tida som biskop: 

«Titusen av handtrykk har det blitt 
i kyrkjedører på Vestlandet og i sjø-
mannskyrkjer over heile verda. Eg var 
der som symbolfigur og som ei stad-
festing på det å bli sett. Men fyrst og 
fremst var eg der som sendebod frå 

Biskop Thor With – visitas på Alders-

heimen.

Per Lønning opnar Breim skisenter.

Gud med godt nytt i ei rufsete tid … 
Det har vore utfordrande å vere fa-
neberar når ein er skapt til å vere 
båreberar. Det er mykje i livet som er 
sårbart og som ikkje går opp … Gud 
signe Bjørgvin bispedøme – som har 
så mykje og som treng så mykje!»

Også noverande biskop Halvor 
Nordhaug har vore på fleire vitjingar 
i Gloppen. Det mest omfangsrike be-
søket var under visitasen i 2019, som 
fekk brei omtale i Kyrkjebladet nr. 3, 
med heile 11 sider. Det er mykje som 
kan hentast fram att, men nyare his-
torie er nærare og meir kjend. Biskop 
Nordhaug har ofte gjeve fem utfor-
dringar i samband med visitasar, vi 
fekk seks … Under medarbeidarfesten 
minna han oss om:

«Kyrkja er ikkje berre prest og bi-
skop, men eit folk som har sagt ja til 
ulike tenester i kyrkjelydane. Den ei-
gentlege kyrkja er folket, det er vikti-
gare enn bygningane. Han oppmoda 
alle om å prioritere kyrkjegang søn-
dagane. Det er viktig for oss sjølve, for 
fellesskapet, for dei som ser at du går 
til kyrkje og for Gud.»

Sidan det er eit jubileumsnummer, 
er underteikna frimodig nok til også å 
hente opp det biskopen sa om Kyrkje-
bladet: «Kyrkjebladet stiller i ein klas-
se for seg, dersom det var ein konkur-
ranse om beste blad ville eg melde på 
Gloppen. Det er jo reinaste magasinet 
med masse stoff, flott layout og trykt 
på kvalitetspapir.» 

Nokon går, andre kjem
Det har vore fleire prostar og der-

med besøk av desse i våre sokn. Ein av 
dei som sat lengst som prost var Rolf 
Idar Schanke Eikum. Han kom på ny-
året i 1994 til Nordfjord og var prost i 
26 år. I Kyrkjebladet nr. 6 i 2019 skil-
drar han Gloppen slik:

«Gloppen har vore eit stabilt om-
råde, med eit lite skifte av prestar! 
... Kyrkjelivet elles har vore prega av 
etter måten stort engasjement i det 
frivillige arbeidet i det som før heit-
te Vereide sokn og i Hyen, og ei meir 
«folkekyrkjeleg» oppslutning i Breim 
og i tidlegare Gimmestad sokn, der 
dåp og konfirmasjon står like sterkt 
som elles.»

Det var høgtid når den nyaste pros-

ten vart innsett i Nordfjord prosti. Bi-
skop Nordhaug gav prosten ein stein-
kross som er ein kopi av steinkrossen i 
Eivindvik: «Denne skal du bere når du 
er i teneste som prost.» Slik vart kyr-
kja i dag knytt til den lange tradisjo-
nen med gudstenestefeirande kristne 
i landet frå før år 1000 til no. 

I eit intervju i same bladet (5/20) ut-
trykte prost Stian nokre framtidstan-
kar for kyrkja:

«Vi må innrette tankane og det vi 
gjer etter den situasjonen vi er i no. 
Tida som statskyrkje er forbi … Vi 
må heller ikkje tru at vi skal greie å 
konkurrere med alle som lagar under-
haldning. Kyrkja må våge å bli mindre. 
Det er ikkje farleg! Slapp av og pust 
med magen … Kyrkja må vere å finne 
der folk møtest. Greier kyrkja å halde 
fast på det sentrale, på å vere seg sjølv, 
slik at nåden blir tiltrekkande, kan 
kyrkja også i framtida blir ein viktig 
faktor i kulturlivet!»

50 års historie om biskopelege vit-
jingar og prostevitjingar i samband 
med jubileum, ordinasjonar og visita-
sar har gjeve Gloppen mange gleder 
og utfordringar. Mykje meir kunne ha 
vore henta fram igjen, og hadde for-
tent det. Men eg lar biskop Juvkam 
sine ord til 100-årsjubileet i Hyen kyr-
kje vere noko av det siste i denne reisa 
i Kyrkjebladet.  

Hjarteleg takk til dykk alle. Til alle 
dei som har ført i pennen levd kyrkje-
liv i Gloppen gjennom 50 år. Hjarteleg 
takk til biskopar og prostar og deira 
teneste også her hjå oss. Kva neste ju-
belår vil bringe veit ingen. 

Biskop Ole D. Hagesæther og Else Liv 

Hagesæther m.fl. ved kyrkjelydsfesten 

i Sandane kyrkje.

Stian Heggedal, prost i Nordfjord.

Gamle Gimmestad kyrkje. 300-årsjubileum. Biskop Per Lønning leiar flokken.

Biskop Halvor Nordhaug takkar av 

prost Rolf Schanke Eikum. 

Rolf i regn på Selja i lag med biskop 

emeritus Tor B. Jørgensen.

Biskop Halvor Nordhaug og prost emeritus Rolf Schanke 

Eikum med søskenbarna Isak og Herman. 

Ny barne- og ungdomsarbeidar:

Kjekt å få vere ein del av 
barn sin oppvekst

TEKST: GUNN HOLE

Med sine 21 år bidrar Malin Mølmesdal Aaberg godt til å få ned gjennom-
snittsalderen til dei tilsette i kyrkja i Gloppen. Ho er nytilsett i 50 % stilling som 
barne- og ungdomsarbeidar i eit vikariat for Ingrid Bjørnereim.

Malin fortel at ho alltid har følt seg 
velkommen i kyrkja, og var sjølv med 
på Sandane Barnegospel og innom 
KFUK-KFUM-speidarane. Ten Sing 

stod også høgt i kurs, der var ho med i 
heile ungdomsskuletida. - Musikk har 
alltid vore veldig viktig for meg, og i 
desse aktivitetane fekk eg med meg 
både det musikalske og det kyrkjele-
ge, fortel Malin. - På Firda vidaregåan-
de gjekk eg først to år på musikklinja, 
og skifta linje til Helse og oppvekst og 
til sist Barn og ungdom. Nett no driv 
eg og tar påbygg som privatist, for eg 
treng studiekompetanse. Planen min 
er å studere ved ein høgskule seinare. 
Kva fag det blir, er eg ikkje sikker på 
enno. No skaffar eg meg yrkeserfaring 
både med barn og ungdom, men også 
i eit serviceyrke, for eg er butikktilsett 
også. Akkurat her og no er eg glad for 
å ha desse jobbane, og så ser eg nok 
klarare seinare kvar vegen går vidare.

På spørsmål om ho har hobbyar, 
kjem svaret raskt og sikkert at det er 
song og musikk. Hovudinstrumentet 
er nettopp song, men ho har også lært 
ein del piano og gitar. For tida er det 
jobb og musikk som gjeld. Malin har 
også ved fleire høve deltatt på UKM. 
– Eg har sunge så lenge eg kan hug-
se, det er rett og slett det eg likar aller 
best, smiler ho.

Som barne- og ungdomsarbeidar 
får Malin bruk for sine musikalske ev-
ner. Ho skal vere med på Ope hus og 
på forskjellige arrangement i kyrkja, 
som Lys vaken, Tårnagent og utde-
ling av 4- og 6-årsbok. Malin gler seg 
til arbeidet, og noko som ho trur blir 
spesielt kjekt, er når fireåringane kjem 
til kyrkja dagen før bokutdelinga. Då 
skal dei lage krone til alle og ha det 
riktig koseleg saman! 

Malin fortel vidare at ho arbeider side 
om side med kyrkjelydspedagog Simona 
Fraas Johnsen, og dei fordeler oppgåve-
ne seg imellom. Dei ser undervegs om 
det skal vere ei fastare arbeidsfordeling 
mellom dei. Ting må gå seg til.

Til slutt får vi høyre kva som motive-
rer Malin til å gå inn i barne- og ung-
domsarbeid: - Eg har alltid likt meg i 
kyrkja og kjent meg godt ivareteken 
der. Det er ein stad eg har komme 
tilbake til fleire gonger opp gjennom 
åra og alltid følt meg velkommen. 
Dessutan likar eg godt å vere saman 
med barn. Det er så interessant å sjå 
utviklinga og kjekt å få vere ein del av 
oppveksten deira, fortel den unge bar-
ne- og ungdomsarbeidaren.Malin Mølmesdal Aaberg (privat foto).

 � BARNE- OG UNGDOMSARBEID

Finn midtpunkt på kortsida av 
eit ark. Trekk ein strek frå 

kvart av dei motståande hjørna 
til dette punktet. Klipp etter 

strekane. Brett inn endedelen 
slik at den kan bli limt rundt 

snora. Lag så mange du vil. Det 
er flott med ulike fargar. 

Vil du lage ei snor med vimplar du 
kan hengje opp til fest?

Du treng: 
- kartong eller papir
- blyant, linjal, lim, saks, snor
- tusjar eller fargar

Dekorer gjerne vimplane med bokstavar, mønstre eller 
teikningar, på den eine eller begge sider. 
Lukke til!

 � BARNESIDER

I jubelåret skulle jorda og vekstane kvile, all eigedom skulle gis tilbake til den som hadde han 
fyrst, og slavar skulle setjast fri. Dette var ei ordning som høyrde til den gamle pakt (før Jesu 
tid). Desse skikkane viser eit samfunn der livet og jorda høyrde Gud og slekta til, ikkje det  
enkelte mennesket. Jubelåret skulle lære folket å vise respekt for menneskeverdet og naturen.  
I den nye pakt blei nådens år starta med Jesus si soning på Golgata. Gjennom Jesus kan vi  
eigentleg seie at vi har jubelår heile tida. 

Eit jubileum er ein fest som blir halde eit rundt år etter at noko spesielt har skjedd. 
Veit du om nokon eller noko som har jubileum? (sjå litt i kyrkjebladet)
Kva likar du best når noko skal feirast?

Ordet jubileum kjem frå omgrepet jubelår. Jubelår står det om i 3 Mosebok 25:8. Det blei feira 
etter kvart 7. sabbats-år. (Kvart 7. år var eit sabbats-år). Jubel kjem frå det hebraiske ordet 
jobel, som tyder eit horn av ein vær. Dei blæs i eit slikt horn som innleiing til kvart jubelåret. 
(Kvart 50. år) 

Finn du eit slikt horn på denne sida?

Kan hende har du lyst til å fargeleggje orda og hornet?

 � BARNESIDER

Felleskoret syng saman med Oskar og Josefine.

Det var stor stas då Barnefestivalen 
blei arrangert 4. september i Opera-
huset Nordfjord på Eid. Barnekor i 
Nordfjord, Sunnfjord og på Sunnmø-
re var inviterte til det som blei ein 
spennande start på haustsemesteret. 
Dette var for barn i alderen 4-12 år, og 

Sogn og Fjordane KFUK-KFUM stod 
som arrangør. Frå Sandane kom det 
20 barn av dei totalt 130 som var med 
på festivalen. I tillegg var det 21 ung-
dommar som var med og hjelpte til, 
fleire av desse frå Gloppen. 

Sandane barnegospel sin vaksenlei-

ar Anne Marie Bø Bakke fortel at fes-
tivalen var ei stor oppleving både for 
barna og dei vaksne. Rosina i pølsa for 
små og store var å høyre, øve og synge 
på konsert med dei to populære MG-
Pjr-vinnarane Oskar og Josefine. Ho 
fortel vidare at songen og bodskapen 

Barnefestivalen 
gav inspirasjon

TEKST: GUNN HOLE
FOTO: ANNE MARIE BØ BAKKE

Smitte deg med glede
Song av Josefine & Oskar

Følelsene vokser og blir sterke

Og folk i alle land begynner å merke

At kjærlighet og glede kan knuse all smerte

Som frykten for smitte har skapt i vårt hjerte

En omvendt pandemi der jeg igjen får holde hjertehånda di

Kor

Kos og klem og sang og glede

Vi må alle sammen spre det

Sykdom, smitte, dritt og lort

Sammen må vi få det bort

Vi skal sammen spre vårt virus

Fylt av glede, dans og sang

Smitte deg med kjærlighet

Og spre det over Norges land

Vi vil være gode med hverandre

Spre positive ord som kan forandre

En verden som til tider kan vær trist og lei

Og med oss på laget, så trenger vi deg og deg

En omvendt pandemi der jeg igjen får holde hjertehånda di

deira om ein omvendt pandemi, «Å 
smitte deg med kjærlighet», slo veldig 
an. Første del av den positive songen 
tek vi derfor med her.

Anne Marie sitt inntrykk er at bor-
na fekk oppleve eit stort og fint fel-
lesskap. Dei hadde også mykje spen-
nande å velje mellom: Dans, minikor, 
solistgruppe, kreative aktivitetar, 
hesteriding, leik og moro. I tillegg var 
der myldretorg med lykkehjul, kast 
på boks, flaskebowling, teikne- og 
formingsaktivitet og kafé. Dei flinke 
ungdommane som var medhjelparar, 
hadde mykje av ære for at det blei så 
vellukka. Dei fortener stor takk!

Formingsaktivitet. Frå venstre Hilma 

og Eldrid Sande Årebrot, Elvira 

Frantzen Rønnekleiv.

Søndag 10. oktober var Breim kyr-
kje pynta litt uvanleg. Ho var pynta til 
fest. Kyrkjelydspedagog Simona Fraas 
Johnsen ønskte fireåringane og resten 
av kyrkjelyden velkomne til fest på 
slottet. 

Tema for dagen var at Jesus er kon-
gen vår, og at kyrkja som Guds hus er 
slottet til Jesus. Sidan vi får lov til å 

vere Jesu søsken, så er vel vi prinsar 
og prinsesser også? 

Tekstane som vart brukte i denne 
gudstenesta var ikkje dei vanlege kyr-
kjeårstekstane, men to tekstar som 
står i 4-årsboka. Presten snakka om 
at Jesus er kongen vår og at når vi 
får vere Guds barn for Jesu skuld, så 
er vi også prinsar og prinsesser. Han 

snakka også om at ein konge kanskje 
har fleire slott. Jesus har veldig man-
ge slott rundt om i verda, også eit i 
Breim, kyrkja vår. Vi trur at sjølv om 
Jesus er i himmelen, så kan han og 
vere overalt og i lag med oss her. Difor 
inviterer vi til fest på slottet i lag med 
Jesus her i dag. 

Fest på slottet
AV SIMONA FRAAS JOHNSON

Framme frå venstre: Erle Egge Bjørnereim, Ada Gloppestad Hjelle. Delvis bak frå venstre: Kristi Støyva, Andrine Åmot-Reed, Henriette Niira-

nen, Henrik Bergheim, Sofie Osen Vanberg, Tobias Olafsen Veien, Rikke Espe Willumsen. Vetle Bolstad Aabrekk kom diverre ikkje med på 

bildet. Foto: Jostein Flølo.

Her viser fireåringane fram 4-års boka si 

«Fest på slottet». Foto: Jostein Flølo.

Fireåringane på veg inn i kyrkja med 

barne- og ungdomsarbeidar Malin Aaberg 

som krossberar. Foto: Jostein Flølo.

Helgemessesøndag er ein dag for 
å minnast dei som har gått bort. Tap 
og sorg får særskilt rom denne dagen, 
men også håpet og trøysta frå Gud. 
Å gå inn i «sorga sitt rom» kan ein 
kjenne som tungt, men minnegudste-
nestene denne dagen kan gje eit fel-
lesskap i sorga, midt i at vi sørger in-
dividuelt. Pandemien skapte avstand, 
også i sorga. No kan vi samlast igjen 
og hjelpe kvarandre i sorga ved å vere 
til stades. 

Namna på alle som har gått bort sidan 
helgemesse i fjor, vert lesne, og vi tenner 
lys til minne om kvar av dei på gudste-
nestene, etterfylgt av musikk og tid til 
ettertanke. I år vert det minnegudste-
nester 7. november i Hyen kyrkje kl. 11, 
og i Breim og Vereide kyrkje kl. 16. 

Næraste pårørande til dei som har 
gått bort siste året får spesiell invita-
sjon til minnegudstenestene og vert 
bedne om å formidle det vidare til dei 
andre som stod nær avdøde. Men også 

om ein ber på sorg frå tidlegare, eller 
uansett vil vere ein del av kyrkjefelles-
skapet på helgemessesøndag, er ein 
varmt velkomen til gudstenestene. 

Gi håpet rom i denne tid,
hvor langt du enn er nede.
Hos dem som taper i sin strid,
er Herren skjult til stede.
Ved Kristi verk skal du bli sterk
og hvile i Guds fremtid.

(NoS 478) 

Helgemessesøndag 
7. november

I gravferda til Ingvar Husevåg 
28.05.21 var det gjeve til saman kr  
11 800 i minnegåve til diakoniarbeidet 
i Kyrkja i Gloppen. Hjarteleg takk til 
familien og til alle som gav. 

Ein del av midlane vil bli brukt til å 
kjøpe inn bøker om sorg som er skriv-
ne for barn og unge. Staben vil dele 
ut av bøkene i høve dødsfall der det 

er barn og unge i næraste familie, og 
i andre samanhengar der vi er i kon-
takt med barn og unge i sorg. Ønsket 
er at bøkene kan vere til hjelp med å 
forstå og setje ord på død og sorg for 
barn som mister nokon, og ei hjelp for 
vaksne til å snakke med barn om sorg. 

Resten av midlane vil bli sett av til 
å kunne koste foredragshaldar eller 

Takk for minnegåve
inspirator utanfrå til ei opa samling 
innan diakoniarbeidet neste år. Nokre 
gongar kan det vere flott å hente inn 
inspirasjon utanfrå til eit tema. Meir 
info om dette kjem etter kvart som 
detaljar blir planlagde.  

 � DIAKONI

INGEBJØRG ISANE FURE
DIAKON

 � TRUSOPPLÆRING

Endeleg er vi i gang med opplegg 
for barna i kyrkjene! I oktober har vi 
arrangement for fireåringane både i 
Breim og i Sandane kyrkje, og Baby-
song og Lys vaken er også oppe og går 
igjen. 

Laurdag 9. oktober starta vi med 
samling for dei fireåringane som sok-
nar til kyrkja i Breim. På denne sam-
linga lærte vi nokre nye songar og fekk 
høyre litt om korleis Jesus metta 5000 
menneske. Vi avslutta med å ete graut 

i lag. Søndag laga vi til festgudstenes-
te for fireåringane og familiane.

Laurdag 16. oktober inviterer vi fi-
reåringane i Sandane kyrkje. Søndag 
17. vert det festgudsteneste i lag med 
fireåringane og familiane i kyrkja.

Babysong har også starta opp, og 
torsdag 7. oktober var fyste gongen. 
Det var veldig kjekt å få komme i 
gang med dette tilbodet. Neste sam-
ling vert torsdag 21. oktober. Tilbodet 
er kvar 14. dag fram til 16. desember. 

Då vert det julefri, men vi startar opp 
igjen i januar.

Planane framover hausten for Lys 
vaken er 20. november i Breim kyrkje 
og 4. desember i Vereide kyrkje. Dette 
vert to spennande helger!

Vi har fått nokre førespurnadar om 
tilbod som vart avlyste på grunn av 
korona. Dessverre har vi ikkje mog-
legheit til å ta desse igjen, på grunn 
av tid og kapasitet. Vi seier oss leie for 
dette.

Trusopplæringa 
hausten 2021

VED SIMONA FRAAS JOHNSEN

Gimmestad gamle kyrkje er blitt 
rettelig fin etter arbeidet som har gått 
føre seg. Arbeidet med murane gjer at 
veggene no står trygt og ikkje lenger 
vert påverka av at telen arbeider. Alt 

som var rote i konstruksjonen er skif-
ta ut, bygningen er sikra så han ikkje 
lenger sig, og ytterveggene er skrapa 
og måla. Mange har vore med og ytt 
pengar for at dette klenodiet som vi 

har ansvar for skal bli ivareteke, og 
nokre har gitt takpanner slik at arbei-
darane kunne skifte ut spikte panner. 
Takk til alle som har bidrege, kvar 
med sitt.  

Korleis står det til med 
Gimmestad gamle kyrkje?

TEKST OG FOTO: MARIE SÆLENSMINDE RYGG

Likevel er kyrkja ikkje opna enno, 
inga gudsteneste har vore mogleg til 
no, eller bryllaup. Før arbeidet med 
kyrkja starta, hjelpte Tone Marie Ol-
stad frå Norsk institutt for kulturmin-
neforskning (NIKU) til med sikring 
av alt inventar i kyrkja. Det som ikkje 
vart teke ut, vart pakka inn i tynt pa-
pir for å beskytte mot støv m.m. Då 
ho heldt på med dette, peikte ho på at 
målinga på veggene inne i kyrkja som-
me stadar var begynt å losne.

Arbeidet med kyrkja er såleis ikkje 

avslutta. Inventaret som vart dekka 
til, må framleis vere slik inntil ein kan 
få fjerna støvet og sikra målinga mot 
avskaling. Målinga i kyrkja er ca. 300 
år gamal, ho er unik og opphavleg. 
Tida har bleika fargane, og nokre av 
dei er nesten borte, og det er viktig at 
det som er att blir ivareteke og sikra 
av dei som har kunnskapen om det.

Dei raude veggene er måla med lim-
farge, der limet kunne lagast av lokale 
råvarer, mens pigmenta som ga sjølve 
fargen vart brakt til staden av måla-
ren. Limfargedekor toler ikkje så godt 
sollys og vatn.

 Mange har vore opptekne av må-
linga i Gimmestadkyrkja. I 1938 skreiv 
Agnethe Mohn om dei ‘sinoberrau-
de’ veggene i Gimmestad kyrkje. Ho 
skreiv at kyrkja er den einaste der ‘den 
lysende sinoberfarve er brukt som 
veggens bakgrunns- og hovedfarve’. 
Sinober, kvikksølvsulfid, har vore 
kjent frå oldtida, men vart kunstig 
framstilt frå 1687. I naturtilstand vart 
sinober funne i nærleiken av unge 
vulkanske bergarter og måtte såleis 
innførast frå utlandet. Det var eit særs 
dyrt pigment, og det er vel neppe det-
te som er pigmentet brukt i Gimme-
stad kyrkje, særleg sidan så store fla-
ter er dekka med raudt. 

Eit anna pigment som kan ha vore 
brukt til den raude fargen er jernok-
syd. Dette var eit rimeleg pigment. Jon 
Brænne skriv i si bok om dekorasjons-
måling at dei ‘mange små og store 
jernverkene rundt i Syd-Norge leverte 
rimelig rødfarge’. Men vi veit ikkje sik-
kert. Det er ikkje gjort undersøkingar 
for å fastslå kva pigment som er brukt. 
Men kyrkja er blitt vakker og unik 
med sine raude vegger. 

Det er no 60 år sidan Rolf Johansen 
konsoliderte målinga i Gimmestad 

gamle kyrkje. No treng målinga på ny 
ei konsolidering for at ho skal halde 
seg. Ved konsolidering målar ein ik-
kje over gamal måling, men festar og 
sikrar den som allereie er der. I august 
i år var målerikonservatorane Tone 
Marie Olstad og Barbro Wedvik frå 
NIKU i Gimmestad kyrkje for å vur-
dere tilstanden på målinga. Dei un-
dersøkte forskjellige 
stader i kyrkja, og 
ut ifrå det dei fann, 
vil dei skrive ein 
rapport om tilhøva. 
Denne rapporten er 
i skrivande stund ik-
kje ferdig og komen 
til kyrkjeverja. 

Vi veit ikkje kor 
lang tid arbeidet tek. Kan hende eitt 
år, eller to år? Når arbeidet skal gje-
rast, må der settast opp stillas inne i 
kyrkja, slik at konservatoren kjem til 
alle stader der det er naudsynt, også i 
høgda. Dei partia som i dag er dekka 
til, vil truleg måtte vere slik til arbei-
det med konsolideringa er avslutta.

Det vert truleg stilt midlar til rådvel-
de frå Riksantikvaren til dette viktige 
arbeidet, men dette gjer dei, slik det 
er vanleg, dersom kommunen vår yter 
noko av det som trengst. Når rappor-
ten kjem, veit ein korleis det må bli.

Då innsamlingsaksjonen for å berge 
kyrkja vart starta, lova vi som er i inn-
samlingsnemnda at bedrifter som ga 
større økonomiske bidrag, skulle få ei 
gratis omvising i kyrkja for dei tilsette 
når arbeidet med kyrkja var avslutta. 
Det ytre er ferdig, men ikkje det indre, 
difor må vi vente med å innfri det vi 
har lova til alle stillas er tekne ned og 
alt inventar er pakka fram att. Det vil 
bli teke kontakt med bedriftene når vi 
er komne så langt. 

Målerikonservatorane Tone Marie 

Olstad og Barbro Wedvik frå NIKU.

Preikestolen er 
blant inventaret 
som enno er 
heilt tildekt.

Første søndag i oktober var det en-
deleg klart for ein lenge planlagt fest-
konsert i Vereidskyrkja, med Vereide 

kyrkjekor som ein sentral aktør. Koret 
har vore ein kjerne i mykje av arbeidet 
til Anders Rinde, og det er neppe tal 

Festkonsert for Anders Rinde
TEKST: RASMUS REED
FOTO: JOSTEIN FLØLO

Ein epoke er over. Anders Rinde har gått av som organist/kantor i Gloppen etter 
oppnådd aldersgrense. Han har bak seg 38 år i musikklivet og kyrkja si teneste. 
Ei teneste som for han har vore meir eit kall enn ein jobb, og han har ein stor 
del av æra for eit rikt og blomstrande musikkliv i Gloppen.

på alle dei små og store konsertane 
som Rinde og koret har stått for gjen-
nom desse åra.

Konserten opna med Rinde som or-
ganist, i ein konsert for orgel og orkes-
ter av Händel med eit godt orkester 
med strykarar og oboar. Rinde viste 
seg som ein sikker og stødig organist, 
og orkesteret, med sonen Steinar som 
konsertmeister, følgde fint opp. Av og 
til kunne ein ynskt ein noko stramma-
re rytmisk pregnans både hos solist og 
i orkesteret, men dei fire satsane fekk 
fine utformingar med gode tempi.

Koret var ryggrada i størstedelen av 
konserten. Dei opna med ei a cappel-
la-avdeling med musikk av Nystedt, 
Knut Tønsberg og Mendelssohn, og 
etter ei frisk satsing, men litt usik-
ker start i Nystedts Rop ut med fryd, 
fann koret tryggleik og balanse. Spe-
sielt Mendelssohns flotte kantate vart 
mektig framført under Rinde si inspi-
rerande og kraftfulle leiing.

Orkesteret vart med på resten av 
konserten. Først i eit verk av Vulpius/
Overøye der balansen mellom kor og 
eit litt for kraftig orkester ikkje var op-
timal. Men i stykket av Ødegaard fun-
gerte balansen fint i den voggande, 
songbare melodien.

Hovudverket på konserten var like-
vel Bachs mektige 140. kantate. Her 
med norsk tekst: «Vakna opp! So ly-
der luren». Dette er eit krevjande verk 
som koret meistra på imponerande 
vis. I den første koralen kunne ein 
gjerne ynskt at dei flotte understem-
mene i alt, tenor og bass fekk kome 
meir til sin rett, men koret har ein 
flott klang, og Rinde har gjort ein im-
ponerande innsats i korarbeidet. Dei 
tre songsolistane Bjørn Gisle Sæter, 
Ann-Margrit Silfverhielm og Endre 
Aaberge Dahl var trygge og solide, 
og i sluttkoralen fekk koret eit mektig 
punktum for ein flott konsert som ut-

Songsolistane Bjørn Gisle Sæter, Ann-Margrit Silfverhielm og Endre Aaberge 

Dahl var trygge og solide, og her ser vi dei to førstnemnde.

øvarane og ikkje minst Anders Rinde 
sjølv kan vere stolte av.

Rinde vart takka av etter å ha blitt 
pensjonist. Men hovudpersonen ver-
kar for å ha både krefter og energi 

til å bidra til musikklivet i Gloppen i 
mange år framover. Vi ynskjer Anders 
lukke til i sitt nye tilvære og ser fram 
til fleire møte med ein aktiv musise-
rande pensjonist.

Redaksjonen for Kyrkjebladet er slik 
samansett: prestane i Gloppen, ein re-
presentant for dei tilsette og minst ein 
representant for kvart sokneråd (det-
te er ikkje nedfelt i eit eintydig vedtak, 

men slik det er blitt over tid). Det er 
såleis sokneråda som er ansvarlege 
for at bladet har ein fungerande re-
daksjon, sjølv om det har hendt at nye 
kjem inn fordi dei som sit i redaksjo-

nen har spurt dei. No har redaksjonen 
ein representant frå Hyen og ein frå 
Breim, men to frå Gloppen sokneråd, 
pluss redaktøren, åtte personar i alt. 
Heilt frå 2012 og fram til no har ein 

Redaksjonen i 
jubileumsåret

TEKST: ODDVAR ALMENNING
FOTO: EDVIN-A. HUGVIK. 

Det er berre to og eit halvt år sidan sist vi presenterte redaksjonen i bladet, 
men fordi her er endringar sidan då, og fordi vi er inne i eit jubileumsår, vil re-
daktøren her få presentere sine gode medarbeidarar på sin eigen måte.

Redaksjonen i kyrkjebladet. 1. rad frå venstre: Oddvar Almenning, Ingebjørg Isane Fure, Gunn Hole og Arvid Jordanger. 2. rad frå venstre: Tore Myklebust, 
Harald Aske, Kurt Djupvik og Vidar Bjotveit. Foto: Edvin-A. Hugvik. 

person i redaksjonen vore kasserar, 
men frå hausten 2021 er Kyrkjebla-
det sin økonomi å sjå som ein konto 
i den store rekneskapen for kyrkja i 
Gloppen. Men bankkontoen og Vipp-
snummeret er slik det har vore. Ein 
spesiell jobb har korrekturlesaren. Ho 
deltek ikkje på møta, men har eit stort 
ansvar: å sikre at alt som står på trykk 
er riktig skrive, fullstendig, konsistent 
og korrekt. I vårt tilfelle skjer det på 
avstand. 

ARBEIDET I REDAKSJONEN
Bladet kjem ut med seks nummer 

i året, eitt nummer mindre enn tid-
legare. Det blir laga ein årsplan der 
datoen for redaksjonsmøte, frist for 
innlevering av stoff, når ferdige sider 
skal sendast til trykkeriet, og tida for 
utdeling av bladet. I denne planen tek 
ein og med namna på dei som skal 
levere andakter, leiarartiklar og fleire 
andre faste sider. Ansvaret for å følgje 
opp dei ulike stofftypane blir fordelt 
i redaksjonen. Denne planen er ein 
nyttig arbeidsreiskap for alle i redak-
sjonen og for designar og trykkeri. 

ODDVAR ALMENNING, 
REDAKTØR, FØDD 1947

Som kjent har eg rolla som redaktør 
i Kyrkjebladet, og sidan Harald Aske 
har laga eit lengre intervju med meg, 

som du finn ein annan stad i bladet, 
viser eg til den artikkelen. 

HARALD ASKE, DISTRIBUSJON-
SANSVARLEG

Harald er fødd i 1945 og oppvaksen 
i Fjellbygda. Han gjekk på skule på 
Vereide, tok framhaldsskule og real-
skule på Sandane og folkehøgskule på 
Vereide, og hoppa på ski i Liabakken 
før han gjekk lærarskule i Volda, tok 
vidareutdanning i Trondheim og de-
sentralisert utdanning på Sandane. 
Han har vore tilsett i skulen: Kvines-
dal 1 år, ungdomsskulen på Tustna 6 
år, Sandane skule 37 år, dei siste 11 
åra som inspektør. Harald er gift med 
lærar Ingrid Halsbog frå Tustna. Dei 
har fem born og 11 barneborn og bur 
i Porsvegen på Sandane. Harald har 
vore med i kor det meste av livet, di-
rigert skulekorps og spelt kontrabass 
i orkester. Han er bass-anker i Vereide 
kyrkjekor, der han og har vore med 
i styret i mange år. Harald har vore 
søndagsskulelærar, har vore medlem 
av sokneråd og har drive partipolitikk. 
Han har vore med i redaksjonen for 
Kyrkjebladet sidan 2012 og har or-
ganisert distribusjonen av bladet frå 
2014 til i dag. Han skriv og fotografe-
rer og tek alle slags saker, og er lett å 
be når det gjeld tema som gjeld orgel, 
konsertar eller musikarar.

VIDAR BJOTVEIT, SOKNEPREST 
I GLOPPEN, FØDD 1972

Vidar er presteson og har som man-
ge slike hatt heimstad fleire stadar, og 
ser på det som ein rikdom. Dialekten 
hans har ein snev av harding i seg. Vi-
dar er etter eiga utsegn praktiserande 
prest, far til fire, to som bur heime og 
to som er studentar. Han har arbeidd 
som feltprest i Kirkenes, sokneprest i 
Jølster og no som sokneprest i Glop-
pen. Her har familien budd sidan 
2014, og Vidar har dermed vore sju 
år i redaksjonen. Han har vore aktiv 
i idrett, m.a. som dommar i volley-
ball og som fotballtrenar, og han har 
innført den frivillige konfirmantakti-
viteten påskeplask i Gloppen. Vidar 
er ein tydeleg og god leiar som gjerne 
tek ansvar, men med god sans for å 
fordele arbeid og la dei tusen blom-
strar blomstre. Han er teologisk og 
kyrkjepolitisk anker i redaksjonen og 
ei fryd å samarbeide med.

KURT DJUPVIK, HYEN SOKN, 
FØDD 1948

Kurt voks opp i Førde, var med i 
speidararbeid, gjekk i ungdomsklubb 
og blei engasjert både i KFUK-M i Før-
de og på Nesholmen. Han var krinsse-
kretær i to år før han tok utdanning 
i Volda, på KM (Kyrkje og menighet), 
norsk og media før det blei tre nye år 

som sekretær. Kurt er gift med Mar-
greth Aa frå Hyen, og dei blei foreldre 
til Morten, Grete og Roger (og dei 
som vil, kan tenke ski). Desse tre har 
skaffa ni barneborn. Kurt har ved sida 
av garden vore engasjert i AlfaLaval, 
arbeidd som informasjonsmedar-
beidar i Sogn og Fjordane Energi og 
vore kyrkjeverje i Gloppen i 14 år. Alt 
dette har gjeve han brei forståing av 
kva kyrkja er både som organisasjon 
nasjonalt og lokalt, og kva kyrkja betyr 
for den einskilde medlem. No er han 
på ein måte pensjonist, men brukar 
det meste av tida på fisk, i tre ulike 
firma i Hyen og Nordfjord på Sande, 
der han sit i styret. Han er sokneråds-
leiar i Hyen og Hyen sin representant i 
redaksjonen. Han skriv, er ein solid fo-
tograf og engasjerer hyarar til å levere 
stoff til bladet. 

INGEBJØRG ISANE FURE, STA-
BEN, FØDD 1981

Ingebjørg har røter på Ytre Fure, ein 
flik av Utkantnoreg, har storm ved 
Stad i sinnet og vakre fotografi av hav 
hengande på kontoret. Det er bilde ho 
har teke sjølv. Saman med eit blikk for 
det gode motivet og med diakonens 
blikk for alle menneske, kombinert 
med formuleringsevne og sans for 
trykte media, fyller ho frå første stund 
plassen sin som nokså ny person i re-
daksjonen. Ho kom til oss i 2019 og 
tok til i redaksjonen då Anders Rinde 
gjekk av med pensjon. Ho har ei solid 
utdanning: Bibelskulen i Grimstad, 
kristendom grunnfag ved Høgskulen i 
Volda, bachelor i teologi og kyrkjefag 
i Volda og diakonstudium ved Diako-
nova i Oslo. Ingebjørg har vore 13 år 
ved Normisjonskontoret på Sandane, 
og fekk der mellom anna god kjenn-
skap til kva som skal til for å redige-
re stoff, forholde seg til stoffmengde 
og fristar og samarbeide med tryk-
keri. Ingebjørg er diakon i Gloppen i 
ein stillingsprosent som er for liten i 
høve til oppgåvene, og likevel leverer 
ho presis sine ting når ho skal. Sjølv 
om diakoni er å «preike utan ord», går 
ikkje Ingebjørg av vegen for å halde ei 
preike når det trengst. Når du møter 
henne, blæs ho ikkje i basunen, men 
du merkar fort på samtalen at stillas-
te vatnet kan ha djupaste grunnen. 
Ingebjørg likar å padle kajakk, gå på 
fjellet, stelle i hagen eller besøke fa-
milien, og kameraet er med for å ta 
med heim mange flotte motiv. Inge-
bjørg utgjer halvparten av kvinnene i 
redaksjonen.

GUNN HOLE, REDAKSJONS-
MEDLEM, FØDD 1952

Kvinner er det ikkje for mange av 
i redaksjonen, og Gunn utgjer den 
andre halvparten av dei. Men den 

menneskekjennaren ho er som mor 
og mormor og etter eit langt lærarliv, 
gir henne eit breiare utgangspunkt 
enn det feministiske. Gunn er dyktig 
hobbyfotograf som set stor pris på 
gode samtaler. Andre interesser er na-
turvern, ulike kulturar, språk og data. 
Ho har undervist minoritetsspråklege 
vaksne ved Gloppen opplæringssen-
ter og gitt privatundervisning i norsk 
ved Godt Mål. Gunn er fødd på Bryg-
gja, gjekk på Firda gymnas og Volda 
lærarskule. Ho er gift med Anders 
som og er lærar, mor til fire og mor-
mor/farmor til seks, ifølgje henne 
sjølv skjønne barnebarn. Gunn var 
med i Vereide kyrkjekor dei første åra, 
og har seinare vore kyrkjevert. Gunn 
kom med i redaksjonen i 2015. Ho  er 
aktiv med nye idear til godt stoff, og 

ho tar gjerne eit portrettintervju med 
eldre eller yngre eller med våre nye 
landsmenn. Gunn har etterutdan-
ning m.a. i IKT, Media og design, og er 
aktivt og dyktig engasjert når fontar 
og spalter skal diskuterast, eller når 
bildeformat eller trykkvalitet står på 
agendaen. Å ha kunst på baksida var 
Gunn sin ide, og ho redigerer sida og 
følgjer opp kunstnarane.

ARVID JORDANGER, BREIM 
SOKN, FØDD 1953

Arvid har vore med i redaksjonen 
i fem år tidleg på 2000-talet, og blei 
med att i 2019, etter behendig overta-
ling av redaktøren. Arvid er lukkeleg 
pensjonert lærar. Han har arbeidd på 
Reed skule og Breim skule. Ei stund 
var han bonde på den garden han 
framleis eig. Arvid var med i redak-
sjonen av boka Breim kyrkje 100 år, 
og har utvikla interesse for lokalhis-
torie. Han er styremedlem i Gloppen 
sogelag. Arvid les heller bøker og 
aviser framfor å sjå sport på fjernsy-
net, og dekkjer gjerne kultursaker på 
brei front for Kyrkjebladet i tillegg til 

at han engasjerer både skribentar og 
fotografar til å dekke saker som gjeld 
kyrkje og kristenliv i Breim. Dersom 
du ikkje finn han heime i huset sitt på 
Jordanger, er han truleg på fjelltur, på 
ferie eller på pilegrimstur. 

TORE MYKLEBUST, SOKNE-
PREST I BREIM OG HYEN, 
FØDD 1966

Tore vaks opp på Flatraket og har 
mange års skulegang på NLM (Norsk 
Luthersk Misjonssamband)-skular, før 
han studerte teologi på Menighetsfa-
kultetet. Han blei ordinert til prest i 
Vereide kyrkje 29. juni 1994. Han har 
vore prest i Solund og Bremanger, kom 

til Breim i 2013 og er no sokneprest i 
Breim og i Hyen. I studietida var han 
engasjert i bladarbeid, og han var aktiv 
i kyrkjebladsarbeid både i Bremanger 
og Solund. Tore går gjerne opp gam-
le stiar i fjell og skog, og har saman 
med kjentmann og innfødd Arvid gått 
opp og merka «Presteråsa» frå Råd til 
Seims-støylen. Om han ikkje er på jobb 
eller heime, er han på tur, ofte åleine el-
ler saman med ein turven og kjenning 
frå Utvik, og gjerne saman med Arvid. 
Tore har ei kone og eitt barn. Kona hei-
ter Aud Marit og er biletkunstnar, me-
dan dottera heiter Lea Kristine. 

RØNNAUG RYSSDAL, KORREK-
TURLESAR, FØDD 1952

Rønnaug sit i Vadsø og er den fyrste 
som les nye utgåver av Kyrkjebladet, 
for ho les og korrigerer alle våre feil 
og sender korrekte filer i retur. Ho er 
ekte gloppar frå Ryssdalen, bibliote-
kar i botnen, no pensjonist og frilans 
språkarbeidar. Som korrekturlesar er 
ho av dei skarpaste. Ikkje berre finn 
ho alle stavefeil og tastefeil, ho av-
slører feilplasserte ordmellomrom og 
feil bruk av teikn som parentesar og 
apostrofar. Ja, ho kan sjå om det man-
glar ein fadder på lista etter ein dåp, 
eller om etternamn er feil bokstaver-
te. Ho er ein av nøkkelpersonane i 
produksjonskjeda. 

Vil du 
hjelpe til?

Eidsgata 5, 
6770 Nordfjordeid
Telefon 404 45 420
Måndag–laurdag 11-15 
Torsdag 11-16.30 nmsgjenbruk.no

 !

NMS Gjenbruk, 
eit skattekammer for deg 
som elskar gjenbruk – 
og kloden vår!

I jubileumsåret har vi skrive om 
personar som har hatt mykje å seie 
for Kyrkjebladet opp gjennom åra. 
På eit redaksjonsmøte vart det peika 
på nettopp det at mange hadde vorte 
trekte fram, men at eitt viktig namn 
mangla. «Kva er det då?» spurde re-
daktøren. – Oddvar, var svaret. Vi må 
ha med ein person som har brukt så 
mykje av si tid til å 
gjere Kyrkjebladet 
til det det er i dag. 
Og slik blei det. 

Det har vore 
skrive om Oddvar 
Almenning tidle-
gare, men med uli-
ke vinklingar. Då 
Ljosstrålar gjekk 
inn i år 2000, had-
de Gunnar Nygjerd 
eit intervju der dei 
snakka om illustrasjonane Oddvar 
har laga i ulike samanhengar. Harald 
Forland fokuserte på glopparen som 

var med i kyrkja sitt «storting» (Kyr-
kjerådet), medan Oddvin Lotsberg i 
2004 snakka med Oddvar etter at han 
hadde teke til som leiar for Sandane 
industri. Det er med andre ord eit 
breitt spekter av tema som kan takast 
fram, og her vil vi sjølvsagt snakke litt 
om hans rolle som redaktør av Kyrkje-
bladet sidan 2012.

Men først: Odd-
var vart fødd i 1947 
og voks frå 1951 
opp i Breim der 
faren var lærar. I 
1973–74 vikarierte 
han for far sin på 
Reed skule. Han er 
altså utdanna lærar 
med tilleggsutdan-
ning innan media, 
teikning og musikk. 
I to år var han se-

kretær for Nordfjord krins av KFUK-
KFUM. Frå 1974 til 1980 var han lærar 
ved Nordfjord folkehøgskule, lærar 

ved Gloppen ungdomsskule 1980–83, 
inspektør ved Nordfjord folkehøg-
skule 1983–1991 og rektor same stad 
1991–1997. Då skifta han beite og var 
kyrkjeverje i Eid i fire år. Så avslutta 
han yrkeskarrieren med leiarstilling 
for Sandane industri, der dei fokuser-
te på attføring.

Oddvar er gift med Elna Marie ( f. 
Bakketun), og dei to har etablert seg 
i nærleiken av barndomsheimen hen-
nar. Dei har fire born: Ståle, Oddhild, 
Kjetil og Joveig. Desse fire har gitt dei 
ni barneborn, og vi har inntrykk av 
at familien betyr svært mykje for dei 
begge.

– Kva vil du seie er den viktigaste  
perioden i livet ditt?

– Viss det viktigaste er å leve, var 
dei tre-fire fyrste vekene i livet ei av to 
kriser. Vi var tvillingar, fødde heime to 
månader for tidleg av ei førstegongs-
fødande og nokså sjuk mor, var så 
små at vi låg i bomull i ei skuffe medan 
morsyster og mormor fyrte i omnen 

Vår kreative redaktør
Oddvar Almenning

TEKST: HARALD ASKE

og tina snø, sidan det var berrfrost 
og sprengkaldt. Vi vart kristna med 
ein gong, og det har aldri gått over. 
Den andre gongen var midt i januar i 
1989, då eg fekk hjerne-
hinneblødning utan at 
nokon forstod kva det 
var, og eg fekk tre ulike 
diagnosar av fem ulike 
legar som kom på huset 
i tur og orden, før eg blei 
send til Førde og vidare til Haukeland. 
Det ordna seg til slutt ved at staten 
spanderte på meg ein operasjon i 
hjernen, så eg kunne leve etter måten 
normalt vidare.

– Tretten år dirigent for tensing-koret 
Joy Sing. Kva har det hatt å seie i livet 
ditt?

– Den korte versjonen er at eg fekk 
sjansen til å stå midt oppe i ei bølgje 
av musikk og song og frimodig ytring 
av tru for ein heil generasjon av unge 
nordfjordingar. Det var ikkje meg å 
takke, eg hadde det alle tiders, lær-
te mykje og blei glad i og kjend med 
mykje folk som har prega kristenliv og 
kyrkjeliv sidan.

– Kven var det som fekk deg til å ta på 
deg dette arbeidet, og kva støtteapparat 
hadde du?

– Eg vart tilsett som krinssekretær 
i Nordfjord KFUK-M eller Ungdoms-
forbundet som det heitte då, og kref-
ter i Gloppen (les: Oddlaug og Kåre 
Vereide) «bestemte» at eg var den 
rette til å gå inn som dirigent i ten-
sing-koret som var eitt år gammalt 
og brått stod utan dirigent. Eg sa som 
rett var, at eg ikkje hadde særleg greie 
på moderne rytmar og slett ikkje såg 
meg kapabel til å stå i leiinga. Den 
sommaren arrangerte organisasjonen 
tensing-kurs på Knattholmen, og dit 
blei eg send. Der var operasongaren 

Helge Birkeland den som underviste 
dirigentgruppa. Han hadde inspirert 
kor då han reiste frå folkehøgskule til 
folkehøgskule nokre år før, og eg var 

framleis begeistra etter 
møtet med han då eg 
var elev på Nordfjord 
folkehøgskule. Men 
vi vart òg inspirerte 
av å høyre og sjå Kjell 
Grønner, som kort tid 

før hadde starta Bergen Ten Sing og 
dermed sett i gang heile tensing-rørs-
la i Norge, Sindre Eide hadde med 
seg bandet frå Sky Sing i Stavanger, 
og unge Arnold Børud stilte opp med 
Hamar Ten Sing eller kva det no heitte 
og framførte låtar der han sjølv stod 
for tekst, musikk og arrangement. 
Heime på Sandane var det god støtte 
i ansvarsringen, Forbundsringen på 
Sandane, men viktigast var viljen og 
iveren og kunnskapen, frimodet til dei 
unge sjølve, med ivrige formenn og 
flittige styre som sytte for gode planar 
og interessant repertoar. 

– Du var med i Bjørgvin bispedøm-
meråd i ganske mange år, og dermed 
ein av Bjørgvin bispedømmeråd sine 
representantar i Kyrkjerådet. Korleis 
opplevde du å møte i Kyrkjerådet, med 
alle dei store sakene som følgde?

– Eg blei nokså forundra over å bli 
vald inn! Nokon hadde tru på meg og 
foreslo meg som kandidat til repre-
sentant for leke kyrkjelege tilsette. Det 
er ikkje så mange slike stillingar sjølv 
i Bjørgvin, så det skulle ikkje så man-
ge stemmer til. Alle bispedømmeråd 
møter til Kyrkjemøtet ein gong i året. 
Du kan kalle det kyrkja sitt storting. 
Det var svært interessant og mykje å 
lære av å vere med, og ein kom i kon-
takt med personar som gjorde sterkt 
inntrykk, både på det teologiske pla-

net, som kyrkjepolitiske personar, og 
på det reint personlege, medmennes-
kelege planet. Eg kunne nemne namn 
på fleire eg fekk stor respekt for, nokre 
av dei er folk som media kunne fare 
hardt fram mot, men likevel heldt dei 
på trua og sjølvrespekten. Og det var 
svært interessant at Olav Fykse Tveit 
blei preses. I mi tid var han tilsett i 
Kyrkjerådet, og såleis ein av dei som 
førebudde saker til Kyrkjemøtet. Han 
sat og i Mellomkirkelig råd, så vidt eg 
hugsar, og eg merka meg tidleg kor 
klår han var i tanken, kor velformulert 
han var på nynorsk, kor klok han var 
i møte med oss middelhavsfararar, og 
kor trygt det var å diskutere med han.

– I samtalen med Harald Forland i 
2003 sa du at «Kyrkja treng ei lausri-
ving frå kommuneøkonomien». Ser du 
slik på det i dag og? Du har også sagt 
noko om arbeidsgjevaransvaret i kyr-
kja der prestane er tilsette av bispe-
dømmeråda og dei andre er tilsette av 
fellesråda. Korleis ser du på dette no?

– Det er lov å ynskje! Dersom Kyrkja 
sentralt hadde forvalta den økonomi-
en som det i dag er kommunestyra 
som løyver til kyrkja, og dersom meir 
av Opplysningsvesenets fond vart 
styrt av den frie norske kyrkja, ville 
mange av skilnadene ein kan sjå lo-
kalt kanskje bli mindre. Eg meiner for 
eksempel at i mange kommunar ser 
dei seg råd til å halde parkane finare 
enn kyrkjegardane! Og altfor mange 
kyrkjekontor må samle inn gåver og 
bruke kyrkjeofringar for å ha løn til 
kyrkjelydssekretær, diakon og kateke-
tar eller dåpsopplærarar. Men gene-
relt trur eg meir på ei lokal styring enn 
på sterk sentral styring, så korleis ein 
sentralkyrkjeleg administrasjon had-
de sett behova i Hyen og på Bryggja 
og i Tana eller Berlevåg, er ikkje godt 

Vi vart kristna 
med ein gong, 
og det har aldri 
gått over. 

å spå. Men at kyrkja burde ha EI ar-
beidsgjevarlinje, meiner eg framleis.

– Er det noko i signala om kyrkjeleg 
organisering som uroar deg nett no?

– Eg trur ikkje dette prostifellesrå-
det som det blir lagt opp til, vil fun-
gere godt! Kyrkjerådet har sett ein 
komite til å greie ut eit spørsmål, der 
konklusjonen ligg i oppdraget! Heile 
konstruksjonen bør skrotast! Men det 
er det dei som sit i posisjonane som 
må seie!

– Du har brukt år av ditt liv på kyr-
kjebladarbeid. Du var med i redaksjo-
nen frå 1976 til 1983, i sju år. Du skreiv 
ditt aller første innlegg i nr. 7/1976. Tit-
telen var «Vår i haust» – hausten kom 
brått. Bonden får att for det han sådde. 
Så tok du til som redaktør for Kyrkje-
bladet i 2012 og står i jobben framleis.

Her har skribenten lyst til å skyte 
inn at vi som har fått vere saman med 
Oddvar desse åra, har sett kva for ein 
fenomenal jobb han har gjort. Det er 
sett opp plan for heile året med over-
sikt over kven som skal gjere kva. Inn-
leveringsfristar og utgjevingsdatoar 
er med, men mest av alt framlegg til 
innhald i dei ulike nummer. Vi skjønar 
at dette må det ligge eit kolossalt ar-
beid bak, og mykje omtanke! Deretter 
skriv han sine ting i kvart blad, held 
kontakten med korrekturlesar Røn-
naug og Bjørnar som har layouten. 
Han er reine idebanken! Og treng eit 
stykke ein illustrasjon, så tek Oddvar 
det på strak arm.

– Korleis hadde det seg at du tok på 
ein ny periode og attpåtil som redaktør?

– Eg blei spurd begge gongane. I 
den første perioden fann eg det in-
teressant å vere med fordi eg alltid 
har brukt blad og brosjyrar og andre 
trykte kommunikasjonsmiddel, både 
på folkehøgskulen og i organisasjons-

arbeidet. I 1983 tok eg til på min andre 
periode på Nordfjord folkehøgskule og 
ville prioritere oppgåvene der, og slut-
ta i redaksjonen. Men når spørsmålet 
kom i 2012, var eg i ein ny situasjon, 
og når nokon hadde bruk for meg, sa 
eg ja. At eg føreslo meg sjølv som re-
daktør, var vel av praktiske grunnar. 
Etter at Marie S. Rygg var slutta som 
sekretær, var det vel ikkje sjølvsagt 
nokon som var klar til å ta dei admini-
strative oppgåvene. Om nokon tenkte 
at presten burde vere redaktør, burde 
dei ha sagt det. Men prestane er med 
i redaksjonen, og det treng ikkje vere 
dei som gjer alt!

– Du la om formatet med ein gong du 
vart redaktør. Kvifor det?

– Eg var med då vi gjekk over frå A5 
til den «kvadratiske» utsjånaden, og 
meinte det var eit framsteg då. Men 
bladet hadde no hatt dette formatet 
sidan 1980, i over 30 år, og eg tykte 
ærleg tala det måtte kunne gå an å 
vere litt meir i pakt med si samtid, 
reint grafisk. Men det var ikkje meint 
som kritikk mot nokon, berre som ein 
sjanse til ei forbetring. Eg trur det var 
bra med ei forandring.

– Har du nokre kjepphestar for kor-
leis eit kyrkjeblad skal vere?

– Kjepphestar skal ridast, og det 
gjer eg vel for mykje. Men eg har no-
kre idear og nokre ynskje om korleis vi 
bør ha bladet. Vi skal tenke på at vi er 
det kontaktpunktet med kyrkja som 
når flest personar gjennom året. Difor 
bør vi vere breie og vide i stoffval og 
form, samtidig som vi hugsar kven vi 
er til for, og kva vi inviterer til: kjenn-
skap til nåden og eit liv i teneste. Dei 
fleste, uansett kven, bør finne noko 
som dei likar å lese, noko interessant 
eller noko som gjer dei klokare el-
ler friare eller gjev dei lyst til å kome 

nærare Guds ord og kyrkja. Dei som 
søkjer mat for sjela og føde for eit ån-
deleg liv, bør og finne noko til seg, og 
begge delar bør vi greie i kvart einaste 
blad. 

– Korleis har reaksjonane vore på 
innhald og utforming, ja, Kyrkjebladet 
i det heile?

– Vi får mykje skryt, eller positive 
tilbakemeldingar som det heiter. Men 
det hender vi får kritikk, òg. Det toler 
vi. Nokre gongar må eg svare at eg for-
står kva du meiner, men dette ser vi 
ulikt. Andre gongar må eg berre svare 
at dette var ikkje bra, og at vi skal prø-
ve å bli betre!

– Vi har halde det gåande i 50 år. 
Korleis vurderer du Kyrkjebladet inn i 
vår tid?

– Eg trur Kyrkja også lokalt må ar-
beide for å bli ein betre kommunika-
tør på dei digitale plattformene, kva 
dei no enn heiter. Likevel meiner eg 
det vil gå mange år enno før vi skal 
slutte å trykke og dele ut bladet. Difor 
arbeider vi for at bladet skal vere så 
attraktivt at det kan «ligge framme» i 
ein kvar heim, saman med motebla-
det eller interiørmagasinet!

Tusen takk for praten, Oddvar!

Salet var godt også i år. Grovt rekna 
kom det inn kr 30 000 på svelesalet og 
kr 70 000 på loppene. Det er mange 
frivillige i sving på loppemarknaden 
og ved svelekafeen. Dugnadsfolket er 
positive til å gjere ein innsats og kjem 
igjen år etter år. På same viset er det 
truleg med kundane, dei likar å gå på 
skattejakt og kjem tilbake igjen og 
igjen. Her treffer vi andre som vi kan-
skje ikkje ser så mykje til elles i året, og 
blir kjende med nye ansikt. Lopperiet 
har fått ei veldig grei plassering i Fir-

davegen, og dette lettar arbeidet med 
å rigge standen og lagre og bere ut 
varene. Loppene er sorterte og rein-
gjorde av gjengen som kvar torsdag 
er til stades på Lopperiet for å ta imot 
varer. Nye varer vert sette ut kvar dag.

NY ORGANISERING
Lopperiet er no drive av Gloppen 

sokn, etter at alle sokna gjorde vedtak 
om å legge ned Stiftinga Kyrkjelydsar-
beid i Gloppen. Det er blitt ei enklare 
driftsform, og vi har berre eit styre på 

fire personar som står for drifta og 
som set opp dugnadslistene til San-
dane-dagane. Det er såleis Gloppen 
sokn som disponerer pengane som 
kjem inn. Dei som tidlegare søkte 
stiftinga om støtte til barne- og ung-
domsarbeid, kan no sende søknad til 
soknerådet, som elles bruker av pen-
gane til trusopplæringstiltak, barne- 
og ungdomsarbeid og diakoniarbeid, 
for å nemne noko.

Takk til alle som handla med oss, og 
velkomne igjen til neste år!

Loppemarknaden 
Sandane-dagane 2021

TEKST: ARNE HØYLAND, LEIAR I STYRET FOR LOPPERIET
FOTO: GUNN HOLE

Mange lurer på korleis det gjekk med årets loppemarknad. Kor mykje pengar 
blei innsamla? Her kan du lese meir om dette!

2.–3. oktober var det konfirman-
tjubileum i Hyen. Sidan det ikkje vart 
jubileum i 2020, var det i år to kull. 11 
konfirmantar hadde ei minnerik helg.

Godt 40 menneske inkludert 11 ju-
bilantar fekk med seg ein flott konsert 
laurdag 2. oktober. Organist/pianist 
Janne Øisang Grinaker opna med 
Bruremarsj frå Seljord, arrangert for 
orgel av Ola Løkken. Deretter var det 
ei avdeling med Hyen spelemannslag, 
før Lars Holme hadde ei avdeling med 
solo trekkspel. Etter ein fellessong 
heldt sokneprest Tore Myklebust an-
dakt over Salme 126. 

Så fekk vi høyre Silje Øisang i sam-
spel med mor Janne, før andre av-
deling med Hyen spelemannslag. 
Til slutt var det spennande samspel 
mellom Lars Holme og Janne Øisang 
Grinaker på kvar sitt trekkspel. 

Etter konserten kosa jubilantane 
seg med god mat og mykje god prat. 
Mange av dei bur i Hyen, men nokre 
kom også langvegs frå for å vere med 
på jubileet. 

Søndag var det jubileumsgudste-
neste. Jubilantane vart presenterte 
av soknepresten, som og lurte på kor 
kvelden hadde vore. Bortsett frå at 

det hadde vore ein triveleg kveld, så 
blir resten mellom dei. I preika, med 
preiketekst frå 5. Mosebok 30,11ff, der 
Moses minna folket om Guds bod, 
kom presten innom at konfirmantar 
til alle tider har pugga boda med for-
klaringar. Det hugsa også jubilantane 
godt. Dei hadde også pugga både ka-
tekisma og mange salmevers.  50-års-
kullet meinte at dei hadde sluppe 
noko billegare unna enn 51-årskonfir-
mantane. Det viste seg at dei for det 
meste hadde hatt ein lærar som kon-
firmantlærar og ikkje presten. 

Konfirmantjubileum i Hyen
AV KURT DJUPVIK

50- og 51-årskonfirmantar i Hyen 2021. Frå venstre: Rune Holme, Aslaug Ommedal, Erik Utheim, Oddfrid Mjellem, Kristian Aa, Ola M. 

Solheim, Ove Solheim, Tor Øyvin Aa, Ottar Arne Aa, Ola Holme.

Silje Øisang i samspel med mor Janne framførte 

Les Folies d’Espagne av Marin Marais og Main 

Theme frå Disney Pixars film Up. 

Foto: Kurt Djupvik.

I Gloppen sokn er det mykje å fei-
re! Koronatida gjorde at det var uråd 
å samle folk til jubileum i 2020. Såleis 
var det spørsmål om dei som skulle ha 
jubilert då, kunne gjere det i år, samti-
dig med årets jubilantar. Når tida for å 
sende ut invitasjonar nærma seg, var 
det usikkert om det kunne bli utsett i 

år og. Både komite og jubilantar fekk 
difor kort frist, når det endeleg blei 
bestemt at jubilering skulle skje. I sta-
den for ein fest over to dagar, slik det 
har vore vanleg å gjere det, blei det til 
at dei som skulle ha vore innbedne i 
fjor, fekk sitt jubileum laurdagen, og 
årets jubilantar feira søndag. 

Gloppen sokn heiter det no til dags. 
For 50 år sidan og lenge før det, heitte 
det Vereide sokn og Gimmestad sokn, 
der dei som budde i Indre Gloppen, 
Søreide, Bukta og på Sørstranda høyr-
de til Gimmestad sokn, medan resten 
av folket rundt Gloppefjorden, med-
rekna Nesjane, Lote og Hennebygda, 

To pluss to gonger to eller tre eller fire

Jubilerande konfirmantar 
i Gloppen

TEKST: ODDVAR ALMENNING

50-årskonfirmantane i Vereide 3.oktober: Frå venstre: 

1. rad: Ellen Kristine Austrheim, Mari Austrheim Erdal, Helene Flølo Yksnøy, Grete Oline Hole, Anne Neteland Andenæs, Arnold Henden.

2. rad: Liv Søreide Klepaker, Dag Einar Gule, Hans Eikenæs, Vidar prest, Magni Evebø Sand, Gro Flølo Barrie, Bodil Austrheim Grytten.

3. rad: Leiv Reksten, Jostein Årskog, Arne Klakegg, Jonfinn Alme.

høyrde til i Vereide sokn. Ja, ei tid var 
det konfirmantar frå Hopland som las 
for presten i Vereide, og. Såleis er det 
store kull som kan samlast til jubile-
um. Når då både dei som feirar 50, 60, 
70 og 80 år for konfirmasjonen skal in-
viterast, må reknestykket bli «gonger 
to eller tre eller fire»!

GUDSTENESTE BÅDE 
LAURDAG OG SØNDAG

Dei som skulle ha vore samla i fjor, 
fekk innbyding til gudsteneste i Gim-
mestad kyrkje laurdag 2. oktober kl. 
18.00, med samling på Gloppen hotell 
med festmat og sosialt samvær. Vi til-
let oss å sitere Firda Tidend som etter 
feiringa hadde eit oppslag om fem-
tiårsjubilanten (pluss eitt år) Arvid 
Gimmestad, som feira saman med to av 
fadrane sine, Astrid Alme, som sjølv var 
åttiårsjubilant (pluss eitt år) og Elisa-

beth Gimmestad, som feira 80 år for sin 
konfirmasjon for to år sidan: – Det var 
ei fin stund i kyrkja, med presentasjon 
av alle jubilantane, seier Arvid Gimme-
stad, som og opplyser at det vart teke 
gruppebilete etter gudstenesta, og for-
tel vidare: – Etterpå venta ein trerettars 
middag på Gloppen hotell. På menyen 
stod laksetartar, lammesteik og sjoko-
ladepannacotta med bær. Det var lagt 
opp slik at kulla skulle få sitje mest mog-
leg i lag. Søgjen gjekk heile kvelden, og 
etter mitt syn var det ei svært vellukka 
samling, seier jubilanten.

SØNDAG VAR DET ÅRETS
 JUBILANTAR SIN TUR

Jubileet starta med samling i Ver-
eidskyrkja til «vanleg» gudsteneste, 
der jubilantane blei presenterte kull 
for kull. Vidar Bjotveit var prest beg-
ge dagane. Etter gudstenesta var det 

gruppefotografering før middag på 
Nordfjord folkehøgskule. Dei ulike 
årsklassene blei plasserte kullvis ved 
borda, og fekk såleis snakkast. Etter 
sosekjøtmiddag fekk vi kake og kaffi, 
fortel ein av jubilantane. I tillegg til 
praten, var det litt program. Gruppe-
bilda frå konfirmasjonsåret blei viste 
på skjerm, og alle namna blei lesne 
opp. I tillegg fekk vi fin solosong av ei 
frå folkehøgskulen.

Komiteen hadde tenkt over at når 
ein delte jubileet slik, ville mange  
jubilantar måtte feire konfirmasjonen 
sin i eit anna kyrkjerom enn dei blei 
konfirmerte i. Det ordna dei ved at 
det laurdag var ope ein times tid i  
Vereide kyrkje, og søndag like lenge 
ope i Gimmestad kyrkje. «Slik kan dei 
som ønskjer det, ta turen til kyrkja der 
dei vart konfirmerte», står det i inn-
bydinga.

60- og 70-årskonfirmantane i Vereide 3.oktober. Frå venstre:

1. rad: Anne Margrete Nes, Gerd Tystad Søreide, Bård Vereide, Steinar Sande, Margot Ryssdal.

2. rad: Håkon Lundestad, Ingrid Hunvik Skundberg, Aase Karin Mardal Kvamme, Vidar prest, Elna Marie Almenning, Gerd Rauset.

3. rad: Leidulf Sollid, Per Evebø, Lars Hilde, Ståle Fitje, Aud Karin Netland, Eli Margrethe Buck.



50-årskonfirmantane 2. oktober i Gimmestad kyrkje. Framme frå venstre: Rad 1: Inger Marie Slagstad Olsen, Jorunn Gimmestad Akse, Berit 

Inger Rygg, Kirsti Fredly Hervik, Gunn Eikeseth Indrevær. Rad 2: Arne Myklebust, Arve Åsebø, Anders Ola Austrheim, John Elling Vereide, 

Trond Flatjord, Steffen Rune Hope. Rad 3: Bjørn Helge Henden, Knut Nils Kaldestad, Magne Jakob Vereide, Stein Hauge, Kristen Martin  

Vereide, Kristen Olav Mardal, Bjørn Ivar Grov, Arvid Gimmestad, prest Vidar Bjotveit, Harald Freihow Sande, Ståle Austrheim.

60-, 70- og 80-årskonfirmantane 2. oktober i Gimmestad kyrkje.  Framme frå venstre: Rad 1: Kirsten Hauge Holvik, Eldfrid Johanne Vambeset 

Roset, Kari Gloppestad Slettvoll, Astrid Austrheim Alme, Einar Hansen, Aud Ragnhild Aae Samestad. Rad 2: Anne Marie Ryssdal Tveit, Gerd 

Kari Gloppestad Sørebø, Margret Fjellestad Hjelmeset, Kari Isene, Astrid Rygg Hansen. Rad 3: Rune Magne Hauge, Matias Kåre Austrheim.

Rad 4: Bjarne Denk, Johan Moldestad, Odd Magne Eide, Kåre Hauge, Gro Rygg Nordahl, Solfrid Rauset Helgheim.

Breimningane gjorde ferdig fjor-
års-jubilantane i fjor. I tillegg har dei 
bestemt seg for å invitere berre to 
kull, 50- og 60-års jubilerande. Det var 

såleis ein avgrensa flokk i storleik som 
møtte til konsert i Breimskyrkja  laur-
dag 25. september. Midt i flokken av 
jubilantar var Asbjørn Gjengedal som 

hadde konfirmert eitt av dei fyrste 
kulla sine for 50 år sidan. 

Konsert med andakt stod det i pro-
grammet, og Asbjørn Gjengedal stod 

Breimningane feirar konfirmantjubileum

Konfirmantpresten var 
heidersgjesten

TEKST: ODDVAR ALMENNING, 60-ÅRSJUBILANT

50-årskonfirmantane. Framme frå venstre: Elisabet Kandal, Audhild Myklebust Torp, Anna Bøe, Halldis Kolbotn. Andre rekkja frå venstre: 

Liv Myklebust Niiranen, Anne Pauline Fossheim, sokneprest Tore Myklebust, jubilerande konfirmasjonsprest Asbjørn Gjengedal, Ragnhild 

Myklebust Handegard, Randi Johnsen. Bak frå venstre: Kjell Stokke, Jon Myklebust, Hallgeir Kleppe, Magnar Skarstein, Lars Bjarne Jordanger, 

Lars Myklebust, Magne Egge. Foto: Per Svein Reed. 

for både andakten og preika på guds-
tenesta dagen etter. Konsertprogram-
met var av kjent merke, med John 
Oddvar Kandal og Helene Myklemyr, 
pluss «vår eigen» organist Janne Grin-
aker og vokalsolist Hege Alme. Det 
var ei fin oppleving i kyrkja, og det var 
eit pluss at John Oddvar og Helene 
blei med på BD-huset etterpå, der det 
var festsamvær med eit førsteklasses 
koldtbord, levert av komiteen og Jan-
ne Solheim.

Søndag var vi bedne om å møte opp 
i finkleda til fotografering, og resulta-
tet skal vere til glede for alle som ser 
det! Så var det høgmesse med dåp og 
nattverd ved Tore Myklebust og As-
bjørn Gjengedal, og Asbjørn hadde 
leita fram talen frå konfirmasjonsda-

gen og minte om det han sa då! Det 
var også han som stilte opp jubilanta-
ne i koret og las opp namna våre, og 
som leia lystenning for dei som ikkje 
lenger er iblant oss. 

På samlinga på Flølo etterpå vanka 

60-årskonfirmantane. Framme frå venstre: Jofrid Håheim, Ragnhild Jorunn Aa Egge, Jorunn Frøystad Nes, Kristi Myklebust Melby. Andre rek-

kja frå venstre: Svein Råd, Gerd Larsen, sokneprest Tore Myklebust, tidlegare res.kap. Asbjørn Gjengedal, Marie Egge Strand, Helge Mykle-

bust. Tredje rekkja frå venstre: Oddvar Almenning, Rasmus Reed, Anton Hunskår, Gabriel Råd. Foto: Per Svein Reed. 

Femtiårsjubilanten Bakarjon, Jon My-

klebust, hadde førebudd ein høveleg 

uhøgtideleg tale der han sette dei 

femti åra i perspektiv, samanlikna før 

og no, og drog fram lystige minne om 

den eine og den andre.

det herleg sosekjøt til middag, og kaffi 
og særs velsmakande bløtkake som 
dessert. Vi som feira 60 år, var einige 
om at sidan det ikkje er slik at kyrkja 
ber inn 70-årsjubilantane, får vi heller 
gjere det sjølve om 10 år, – eller før!



Vereide kyrkje 18.09.2021 kl 12:00 Framme 

frå venstre: Jonas  Nerhus  Eide, Reinhart 

Aagård Midthjell, Nicolai Aske Granheim 

og Maja Kvalsvik Haugen. Bak frå venstre: 

Håkon Myrlid Bøe, Adrian Gustavsen Denk, 

spr. Vidar Bjotveit og Silje Eliin Djupvik  Råd

Foto: Siv Kvalsvik Haugen. 

Vereide kyrkje 19.09.2021 kl 12:00 Fram-

me frå venstre: Martine Håvik, Benedicte 

Hjartholm Denk og Felix Vereide. Bak frå 

venstre: Ingar Horvli, Carina Skogli, spr. 

Vidar Bjotveit og Anna Sollid.

Foto: Benny Andrè Aasen.

Vereide kyrkje 18.09.2021 kl 10:00 

Framme frå venstre: Andrea Evebø, Sun-

niva Torgersen Haugland og Melina Larsen  

Evebø. Bak frå venstre: Alexander Melin 

Ganc-Petersen, Emanuel Andreas Dale, 

spr. Vidar Bjotveit og Arne Olai Alme. 

Foto: Per-Ivar Dale. 

Årets 
konfirmantar



Hyen kyrkje 11. september 2021.  Framme frå venstre: Ida Kristine 

Rønnekleiv, Sunniva Sæther, Anbjørg Eimhjellen, Evalill Ommedal Aa. I 

Midten Sokneprest Tore Myklebust.  Bak frå venstre:  Torstein Straume, 

August Aa Berge, Leiv Ottar Bakketun, Ruben Andreas Gjengedal. 

Foto: Marit Straume.

Gimmestad kyrkje 28.08.2021 kl 10:00. Framme frå venstre: Ida Brunsvik 

Rygg og Tivona Issak Habtemariam. Bak frå venstre: Sophie Koopmans, 

spr. Vidar Bjotveit og Natalie Kandal. Foto: Morten Rygg.

Vereide kyrkje 30.05.2021 kl 12:00. Framme frå venstre: Albert Unnachat 

Evebø og Halvor Tennebø. Bak frå venstre: Kristian Holmøy Holvik, , spr. 

Vidar Bjotveit og Faniel Tsehaie Ogbazion. Foto: Benny Andrè Aasen.

Gimmestad kyrkje 28:08.2021 kl 12:00. Framme frå venstre: Mathea 

Gimmestad og Nora Eide. Rekke to frå venstre: Torine Langeteig og 

Kristina Eide. Bak frå venstre: Selma Rygg, spr. Vidar Bjotveit og Silje 

Gåsemyr Mykland.  Foto: Dina Rygg Eide.

I gamle dager var murerfaget et 
viktig håndverk. Det var en stor og 
viktig kunst å bygge en mur eller en 
bro eller et annet byggverk. De som 
var med i murerlauget, hadde stor yr-
kesstolthet, noe som denne historien 
illustrerer:

Det fortelles at en mann som besøkte 
den tyske byen Köln for lenge siden, gikk 
forbi to murere som var opptatt med å 
jobbe. «Hva er det du holder på med?» 
spurte han den ene mureren. «Jeg hol-
der på å mure en vegg», sa han. «Enn 
du da – holder du på med det samme?» 
spurte han den andre mureren. «Jeg 
bygger en katedral», sa han stolt og ret-
tet seg opp, som om han kunne se det 
ferdige bygget for sitt indre øye.

Alle som har besøkt Köln, har ikke 
kunnet unngå å bli imponert over den 
store Kölnerdomen. Men det startet 
med to murere som begynte med å 
legge noen steiner opp på hverandre.

En erfaren murer vet at den steinen 

som blir plassert i hjørnet når man 
bygger en grunnmur, kalles HJØRNE-
STEINEN. Det er en viktig stein som 
holder hele muren sammen. Denne 
metaforen brukes i Bibelen om Jesus. 
Han sier om seg selv i en av sine taler:

Har dere aldri lest i skriftene: Stei-
nen som bygningsmennene vraket, er 
blitt hjørnestein? Matteus evangelium 
21,42

Og Paulus går enda lenger i sin tolk-

ning av Jesus som HJØRNESTEINEN:
Dere er bygd opp på apostlenes og 

profetens grunnvoll, med Jesus Kristus 
selv som hjørnesteinen. Han holder hele 
bygningen sammen, så den vokser til et 
hellig tempel i Herren. 

Efeserbrevet 2,20-21
Når vi kjenner bakgrunnen fra mu-

rerfaget, er det lett å forstå metaforen 
med Jesus som HJØRNESTEIN.

Dette er et godt eksempel på et ut-
rykk som brukes i dagligtale, og som 
egentlig stammer fra Bibelen. Det 
brukes i dag om viktige personer og 
institusjoner i et samfunn, for eksem-
pel HJØRNESTEINSBEDRIFT. Ifølge 
Store norske leksikon er det «en be-
drift som er stor i forhold til det sam-
funnet den ligger i, og derfor avgjø-
rende for sysselsetting og utvikling av 
lokalsamfunnet». Vi forstår betydnin-
gen av uttrykket. Men det blir enda 
mer interessant når vi kjenner den 
historiske bakgrunnen for det.

«Guds kirkes grunnvoll ene er Her-
ren Jesus Krist», synger vi i en gammel 
salme (NoS 532). Det er fint å tenke 
på at Han er HJØRNESTEINEN i den 
muren som den verdensvide kirke er 
bygd på. Det er et skjørt og ufullkom-
ment byggverk. Men fundamentet er i 
hvert fall solid.

En hjørnestein
TEKST: ODD J. EIDNER

ILLUSTRASJON: LEIF KÅRE LYSÅKER
TILRETTELAGT AV GUNN HOLE

Odd J. Eidner er prest, forfattar og radioandaktshaldar i NRK. I boka 
Sareptas krukke (Genesis forlag 2016) har han fordjupa seg i bibelske 
ord og uttrykk, slike som vi ofte finn att i norsk daglegtale. I forordet 
skriv han at intensjonen er å kombinere to ting: å auke kunnskapsnivået 
om temaet, og dessutan lage ei andaktsbok.

Han tek for seg 40 ord og uttrykk frå Bibelen og gir lesaren ein fin og 
lett tilgjengeleg tekst på 2-4 sider om kvart tema, der han fortel om bak-
grunnen for uttrykket og dessutan krydrar andakten med eigne opple-
vingar og tankar. Vi er glade for at forfattaren har gitt oss løyve til å dele 
nokre av desse andaktane med lesarane av Kyrkjebladet. 

Det er fredag 8. oktober, dagen etter 
samling nummer fire med lesing av 
Matteus-evangeliet med forklaringar 
og illustrasjonar som Sigurd presen-
terer. Vi finn telefonnummeret 
til tre som vi såg kvelden før, 
og stiller tre spørsmål som 
vi vil ha eit raskt og umid-
delbart svar på.

ODD EIKENES, FLYGAR
– Kva gjorde du i går kveld?
– Eg var i Sandane kyrkje på Mat-

teus-forestilling! Vi har fått med oss 
tre av dei fire samlingane som har 
vore til no, og vi kjem til å prøve å få 
med flest mogleg. Det handlar om 
ting og tekstar som vi kjenner frå før 
og har lese for oss sjølv mange gon-
ger. Men dette var ein god måte å 
lære meir på! Sigurd forklarar nyan-
sar, ikkje minst språklege, som kan 
gje rikare eller djupare forståing av 
Bibelen. I går gjekk vi og gjennom Fa-
dervåret, der vi fekk forklaring på dei 
siste revisjonane i Den norske kyrkja. 
Og viss eg forstod han rett, meinte 
han at den eine av bønene like godt 
kunne ha vore slik ho var før, og det 
same har eg tenkt. Det er eit flott opp-
legg med veksling mellom opplesing 
og forklaring, og veldig interessant og 

tankevekkande med dei bilda han har 
plukka ut for å illustrere innhaldet. 
Kort sagt: Eg kosar meg!

– Er det for lenge med 90 mi-
nutt? Det er jo som ein dob-

belttime på skulen.
– Nei, det er ikkje 

noko problem. Veks-
linga mellom lesing, 

forklaring og vising 
av bilde gjer at tida går 

fort. Og i går hadde vi strekk 
på beina midt i programmet. Det er 
noko vi bør halde fram med.

– Er dette noko du vil tilrå andre å 
gå på?

– Absolutt! Og det har eg alt gjort! 
Det går fint å starte no, eller å få med 
seg det ein kan, om ein ikkje har høve 
til å gå alle gongene. Men det er 
noko ein skal gjere berre for sin 
eigen del, fordi ein finn det in-
teressant.

HUGLEIK ALMENNING, 
AGRONOM, LÆRAR

– Kva gjorde du i går kveld?
– Eg var på foredrag i Sandane 

kyrkje. Det handla om Bergpreika, 
eller noko av Bergpreika ut frå Mat-
teus-evangeliet. Det var positivt at 
eg kunne kjenne att noko eg har stu-

dert før, då eg for mange år sidan tok 
grunnfag i kristendom. Men dette 
gjekk djupare ned i stoffet enn stu-
diet mitt gjorde. Det er interessant 
og inspirerande med nye vinklingar 
på mange bibelsitat som vi kjenner 
godt. Språklege detaljar blir forklarte 
og drøfta, med utgangspunkt i grunn-
teksten som er skriven på eit språk eg 
ikkje kjenner. Eg tykte det var inter-
essant både det som blei repetisjon 
og det som var nytt for meg. Og må-
ten som det blei presentert på, med 
opplesing og med illustrerande bilde, 
gav tankar som eg ikkje har med frå 
tidlegare.

– Vil du anbefale andre å gå på des-
se tekstgjennomgangane? I så fall, 

kven? Bør ein oppfatte seg 
sjølv som ein truande 

person for å få noko 
ut av det?

– Dette er noko 
for alle som er litt 

interesserte i kva 
Matteus eigentleg mein-

te med å skrive soga om Jesus. 
Kven som helst, for den del. Men det 
hjelper å vere språkleg interessert.

– Har du tenkt å få med resten av 
serien, eller blir det for lange økter 
med konsentrasjon i 90 minutt?

Tre gonger tre

Matteus, Sigurd og vi andre
TEKST ODDVAR ALMENNING

Sigurd Vengen er godt i gang med bibelkveldane der ein skal gå gjennom heile 
Matteusevangeliet ord for ord. Frammøtet har vore godt, og det kan vere verd 
å høyre litt om kva «publikum» opplever desse kveldane.

– Hittil har eg fått med tre av fire, 
og eg kjem til å gå dei gongene eg har 
høve, for dette er så variert og interes-
sant og imponerande godt førebudd, 
at eg ikkje må la høvet gå frå meg. Ein 
og ein halv time går fint!

MARIT RYGG, 
LÆRAR

– Kva gjorde 
du i går kveld?

– Eg var i San-
dane kyrkje og las 

sjette og sjuande 
kapittel av Matteusevan-

geliet. Det var delt i fleire lesingar, slik 
Sigurd hadde bestemt. Sigurd spurde 
meg på førehand, og eg sa ja, sjølv om 
eg ikkje hadde vore på nokon av sam-
lingane. Eg er medliturg i Gimme-
stad og les av og til tekst der, og det 
er noko eg likar, men tek alvorleg. Eg 
øver på førehand, og tenkjer over kva 
ord eg skal legge vekt på, og slikt. Men 
det hender at eg les det på ein annan 
måte når det skal framførast. 

– Har du tenkt å gå på fleire sam-
lingar?

– Eg kunne godt tenkt meg å få med 
meg fleire samlingar, når det er andre 
som les teksten. Men tidspunktet kol-
liderer med songøving, så vi får sjå …

- Vi du anbefale andre å gå på desse 
samlingane?

– Ja, det gjer eg gjerne. Det er noko 
å få med seg! Og om ein ikkje går kvar 
gong, vil ein ha stort utbyte dei gon-
gane ein kan gå. Sigurd er jammen 
flink! Han er godt førebudd og kunn-
skapsrik, og bilda han har valt ut til å 
illustrere teksten, gjev nye vinklingar 
og ny oppleving av innhaldet. Og så er 
det ei «ufarleg» form. Som tilhøyrar 
blir du ikkje kravd svar av, eller spurd 
kva du trur eller meiner.

«Kristendommen har gått dypt 
inn i vår væremåte, våre holdninger 
og vår oppfatning av godt og vondt, av 
hva som er viktig og mindre viktig.»

Kong Harald voks opp i ein fami-
lie der kristendommen var ein sjølv-
sagt del av tradisjon og dagleg liv:

«Jeg husker hvordan min beste-
far, kong Haakon, var opptatt av at 
kristne holdninger og verdier måtte 
prege de unge. I samtaler kom han 
mange ganger tilbake til de ti bud 
som selve fundamentet og bunn-
stokken i samfunnsbygget. Selv ble 

Kloke ord frå Kong Harald, 
vår konge i 30 år

Sitatet er henta frå Harald Stanghelle 
si bok «Kongen forteller». 

jeg oppdratt i den kristne tradisjon 
på det jeg tror er den vanlige måten, 
med aftenbønn og sanger. Det var 
mor som tok seg av det. Det første 
jeg husker var jo fra Amerika un-
der krigen, og det var hun som var 
der. Men også min far, kong Olav, 
kom absolutt til å bety noe i denne 
sammenheng. Det er helt klart. Jeg 
har prøvd så godt jeg har kunnet å 
videreføre dette til mine barn. Det-
te med sang sitter nok i. Jeg liker å 
synge, og jeg har alltid hatt glede av 
å være med på fellessang i kirken.»

Foto: Agnete Brun/Kagge Forlag

Kontakt Bjørnar om di verksemd ønskjer meir informasjon om annonsering 

eller ønskjer å få tilsendt modulkart og prisliste. 

Bjørnar Aske
Design & marknadsføring

INNHOLDSPARTNER™

bjornar.aske@innholdspartner.no | (+47) 901 37 252 | innholdspartner.no | Krånavegen 5, 6823 Sandane

Ryssdal kraft

Blomster og hagesenter
telefon 57 86 51 07 



Tannlege 
Øyvind Seim

Tlf: 57 86 50 24

4 FIRDA TIDEND • onsdag 29.  november  2006

VÅGSØY 
KOMMUNE

Vågsøy kommune ligg i ytre Nordfjord og har
ca. 6.000 innbyggjarar. Måløy har ca. 3.000
innbyggjarar. Kommunen har eit godt utbygd
barnehage- og skoletilbod, og gode tilhøve
for friluftsliv. Vi har eit aktivt kulturliv og har
ein fleirbrukshall med tilbod om varierte
idrettsaktivitetar. I kommunen er det vidare-
gåande skole. Sjå www.vagsoy.kommune.no

PRO Område Vågsøy- 
vernepleietenesta
Vernepleier og rekrutteringsstilling
helg - for tida i langturnus
Vernepleier 55% fast
Det er ønskjeleg med vernepleiar men andre med
helse- og sosialfagleg utdanning kan og søkje.

Rekrutteringsstilling helg 2 x 18,3% assistent -
gjerne skuleelevar
Arbeid i til kvar tid gjeldande turnus, for tida er
dette i langturnus med 13 t/vakter og arbeid kvar
4 helg. Fullstendig annonse finn du på 
www.vagsoy.kommune.no og www.nav.no

For spørsmål kontakt :
Tenesteleiar Jeanette Jensen tlf. 57 84 55 34/ 
979 60 915. Vi gjer merksam på at etter offentleglova § 25
kan opplysningar om søkjaren bli offentlege sjølv om søkjaren
har oppmoda om ikkje å bli ført opp på søkjarlista.

Søknad skal sendast elektronisk. Søknadsskjema
finn du på www.vagsoy.kommune.no 
Merk søknaden med sak nr 11/1102 i feltet for
arkivsaknr. Gje opp kva stilling du søkjer.

Søknadsfrist: 31.07.2011

Kyrkjeverja ved gravplasskonsulent 
Svein Petter Tveit er i gang med ar-
beidet med ei gravplassmelding for 
Gloppen kyrkjelege fellesråd og Glop-
pen kommune. 

Ei gravplassmelding skal seie noko 
om situasjonen for gravplassforvaltin-
ga i kommunen og er definert blant 
anna slik hjå Statsforvaltaren: 

«Vi definerer en gravplassmelding som 
en samlet melding om status for gravplas-
sene i en kommune og en plan for utvik-
ling av disse. Følgende er blant hva som 
kan inngå i en gravplassmelding:

En vurdering av gravplassene i kom-
munen, vurderingstemaer er blant an-
net kulturminneaspekter (vern/beva-
ring), om gravplassene er parkmessig, 
universell utforming, belysning, vedli-
keholdsetterslep, kunst- og design på 
gravplassen.

Vurdering av ulike tros- og livssyns-
samfunns behov og rettigheter vedrø-
rende gravplass.

Vurdering av arealbehovet for grav-

plassene i kommunen fremover.
Planlagte utbedringer og utvidelser 

på eksisterende gravplasser og ev. nye-
tableringer framover.

En gravplassmelding vil kunne være 
et nyttig verktøy for å sikre en helhetlig 
oversikt over status og behov framover. 
Dessuten vil den kunne være et nyttig 
redskap for egen forvaltning. En slik 
melding vil også være et nyttig redskap 
overfor kommunen særlig når det gjel-
der økonomi og arealplanlegging.

Det er mulig å se for seg at det utar-
beides en egen kommunedelplan om 
temaet gravplass etter plan- og byg-
ningsloven § 11-1 tredje avsnitt.»

Som du ser, kan dette bli ei ganske 
omfattande melding, men ei melding 
som er naudsynt for at både fellesråd 
og kommune skal ha oversikt over 
korleis vi driv gravplassane våre, kva 
kapasiteten er og korleis vi skal sørge 
for at her er kapasitet i framtida. 

Om gravplasskonsulenten vår rekk 
å lage eit komplett dokument for ab-

solutt alt og alle scenario vi kan møte 
på i gravplassforvaltinga vil vise seg, 
men det er uansett 100 % meir enn 
ein har hatt til no, og det vil gje oss eit 
styringsdokument og eit dokument 
som vil gje grunnlag for økonomisk 
planlegging.

Der er nok nokre som har sakna ei 
oversikt over kva for nokre felt som 
kan brukast opp att, kvar ein har av-
grensing på å nytte kistegraver, kvar 
ein har tenkt minnelund og kva are-
al ein har til rådvelde for framtidige 
gravplassar. Dette håpar vi at publi-
kum skal få svar på i meldinga. 

Vi ber dei som har historikk å bidra 
med når det gjeld gravplassane om å 
ta kontakt med gravplassforvaltinga, 
slik at vi kan få dette med i historia for 
dei forskjellige gravplassane. 

Gravplassmelding

AUDUN MUNDAL

 � KYRKJEVERJA

Det knitrar frå bålet. Over oss er nattehimmelen mørk med 
nokre stjerner på. Det er ei eiga ro her vi sit midt på Finn-
marksvidda. Han tek ein slurk kaffi frå trekoppen sin, og ser 
på meg: "Men har du prøvd å be om eit teikn då?" 

Eg er 20 år og stipendiat i Jakt og Fiske-klassa ved Øytun 
folkehøgskole. Eg kan ingenting om jakt og fiske. Dei barske 
gutane i klassa minner meg stadig på det, men Magne tryggar 
meg på at eg kan lære dei både eitt og hitt om andre nytti-
ge ting. Magne er friluftslivlærar, prest og buss-sjåfør. Og ein 
uredd samtalepartnar. 

"Kva meiner du? Skal eg berre be om eit teikn, sånn gene-
relt?". Vi har snakka om tvil og tru. At eg synest det er vanske-
leg å tru, sjølv om det var lett året før, og sjølv om eg vaks opp 
med kveldsbøn på sengekanten. 

"Ja, for eksempel", svarar han, og legg nokre tørre kvistar 
på bålet. 

Eg vurderer om eg skal legge meg. Krype inn i soveposen i 
teltet slik elevane i klassa har gjort. For det er ein viss risiko å 
be om eit teikn. Kva om ingenting skjer? Då blir eg meir usik-
ker, og eg vil jo gjerne tru. Før eg veit ordet av det har eg like-
vel sagt det høgt: "Ok, Gud. Om du finst, så treng eg eit teikn." 

Like brått som orda er sagt, endrar lyset seg. Nordlyset dan-
sar over oss, og beveger seg i rytmar og mønster slik berre 
nordlyset kan. Mot oss, frå oss, forbi oss, tilbake til oss. Eg legg 
meg bakover i lyngen, og tek imot det eventyrlege fargespelet 
av blått, raudt og grønt. Det fyller heile himmelen over den 
mørke vidda. Eg kjenner meg liten, og samtidig så trygg. 

Det er 17 år sidan kvelden på vidda. Fleire gonger i løpet 
av desse åra har eg tenkt; det må ha vore ei tilfeldigheit at 
nordlyset kom leikande akkurat då eg bad om det. Like man-
ge gonger har eg valt å tru at det ikkje var tilfeldig. For meg 
gir dette valet ein trygg navigasjon, både privat og i yrket som 
sjukepleiar/helsesjukepleiar. I daglege møte med ungdom 
har vi fokus på nettopp dette; å velje korleis ein vil leve. Kva 
treng den enkelte for å kjenne seg trygg? Korleis tek ein vare 
på seg sjølv og dagane sine? Korleis oppfattar ein og forheld 
ein seg til konteksten ein står i? Korleis kan ein senke eigne 
krav, og heller øve på å snakke venleg til seg sjølv? 

Det er fort gjort å lande i dei mønster vi kjenner og har 
brukt mest. Guro Fostervold (tidlegare sportsanker) hadde 
eit innlegg på sosiale media der ho skriv om det å øve på å 
leve, og at det handlar om å gå imot det som er "typisk meg". 
Eit utdrag: "Å øve på å leve er å være alene når man alltid sør-
ger for at man har mennesker rundt seg. Å øve på å leve er å 
ta av lokket på en godt innpakket sorg etter 27 år, og endelig 
slippe tak i kontrollen og føle det en føler. Å øve på å leve er 
å tåle at det er rotete når noen kommer på besøk. Å øve på 
å leve er også å smake på en tomat, selv om man i 40 år har 
bestemt seg for at man ikke liker det." 

Av alle dei menneska eg møtte det året eg backpacka rundt 
i verda, hugsar eg spesielt godt han som sa: "You choose your 
own path". Eg kan velje min eigen sti. Eg kan velje korleis eg 
tek vare på meg sjølv og dagane mine. Og eg kan velje å kvile 
i at nordlyset kom fordi eg bad om det. 

Å velje

MARIANNE BAKKETUN

 � SPALTISTEN

Jeg heter Torunn og bor i Ommedal. 
Jeg er gift med Sivert, og vi er velsigna 
med fire barn, to voksne sønner og to 
tenåringsdøtre. Jeg er bondedatter fra 
flatbygdene i Hedmark. Der vokste jeg 
opp med mor, far, tre brødre og far-
mor. På nitti-tallet møttes Sivert og jeg 
på Tomb Jordbruksskole i Østfold, og i 
1996 flytta jeg hit til Nordfjord.

I barndomsheimen fikk jeg og brø-
drene mine en enkel, men trygg og god 
barnetru. En ukomplisert hverdagstru 
som innebar bordvers og sang på senge-
kanten. Med dette som grunnlag har jeg 

hele livet hatt en prestasjonsfri og natu-
ralistisk barnetru. For meg er forholdet 
til Han veldig privat og høgst person-
lig. Ei tru som bare er der. Slik fjellene 
rundt tunet er, og de nydelige flatbygde-
ne som breier seg rundt synsfeltet når 
en krysser Mjøsa.

"Min" salme hørte jeg første gang da 
jeg var 13 år og var med i begravelsen til 
fars farbror. 

Grunnen til at denne salmen appel-
lerer til meg, trur jeg er at den rommer 
hele min barnetru. Der Han alltid til alle 
døgnets tider er hundre prosent tilgjen-

TORUNN OMMEDAL AANDSTAD

Jesus, det eneste, 
helligste, reneste

gelig, tilstedeværende, ukritisk og aldri 
dømmende. Døra er alltid åpen uansett 
om vi har hatt kontakt i går, for noen da-
ger siden, eventuelt uker eller måneder 
siden. For meg forteller salmen at det er 
bare å lene seg til Han uansett hvordan 
været er i hverdagen og i livet. Akkurat 
slik vi gjør når vi legger oss om kvelden. 
Lik en mjuk hode-pute der en kan hvile, 
sukke, puste ut. 

Jeg har vært så heldig å få Gro Iren 
Eimhjellen Sæten, i nabogrenda Hope, 
til å ta over stafettpinnen etter meg.

 � MIN SALME

Jesus, det eneste, helligste, reneste navn som på menneskelepper er lagt!
Fylde av herlighet, fylde av kjærlighet, fylde av nåde og sannhet og makt!

Motganger møter meg - aldri du støter meg bort fra din hellige, mektige favn.
Mennesker glemmer meg, Herre, du gjemmer meg fast ved ditt hjerte og nevner mitt navn.

Herre, du høre meg, Herre, du føre meg hvordan og hvorhen det tjener meg best!
Gi meg å bøye meg, lær meg å føye meg etter din vilje mens her jeg er gjest!

Du er den eneste, helligste, reneste. Gi meg ditt rene og hellige sinn!
Frels meg av snarene, fri meg fra farene, ta meg til sist i din herlighet inn!

Skrevet av Ole Theodor Moe, melodi av Christian Sinding.

GRAVFERD

BREIM    
Breim   
Egil Magne Raad 02.12.1944      12.08.2021     20.08.2021
   
VEREIDE   
Oddlaug Vereide 10.04.1933      04.08.2021     13.08.2021
Jon Egil Vik 20.12.1948     24.08.2021     02.09.2021
   
HYEN   
Synnøve Osmundnes 10.11.1946     04.09.2021     09.09.2021
Arve Jan Aasen 19.01.1945      31.08.2021     10.09.2021

VEREIDE

21.08.2021
JENNY STANDAL ØLNES
VICTORIA HURLEN STANDAL
JOAKIM SKÅR ØLNES
Camilla Skår Ølnes
Lisbeth Skår Ølnes
Marielle Hurlen Standal
Sandra Volstad
 
29.08.2021
NOAH SELJESET RYE
MALIN RENATE TOMASGARD SELJESET
NILS ERIK HESTENES RYE
Tor-Ådne Tomasgard Seljeset
Olin Bruheim Løvlid
Jørn Petter Rye Hestenes
Kjetil Berge

STELLA SCHJØLBERG ULLELAND
HELENA WIIK SCHJØLBERG
STIAN LÅGEIDE ULLELAND
Karina Dischler Hahn
Synnøve Schjølberg Kvamme
Eirin Bakketun Sægrov
Ingmar Sægrov
Monika Ulleland
Øyvind Kroken

05.09.2021
MAIA MILEAH HELGESEN
TRINE HELGESEN
ERIK SØMME HELGESEN
Ørjan Skarstein
Eili Eikenæs
Håkon Fredrik Aartun
Eline Abrahamsen
Andreas Abrahamsen

10.10.2021
THEO GIMMESTAD BIRKELAND
SUNNEVA MARIE GIMMESTAD
KRISTOFFER SORTLAND BIRKELAND
Sjur Kristian Gimmestad
Åse Karin Gloppestad
Simon Bjørdal
Mats Øvrebotten
Joakim Mork Bjørgen
Stine Bjørkeland

VIGDE

VEREIDE

25.09.2021
Jenny Barmen og Øyvind Ervik 
Støverstein

NOA KJØLLEBERG EIKJE
ANDREA KJØLLEBERG EIKJE
LARS-OVE EIKJE
Eivind Kjerstad Nilsen
Monica Kjerstad Nilsen Andreas 
Nuntun
Siri Idland

BREIM KYRKJE 12.09.2021
OLIVIER NIIRANEN INGELIN 
NIIRANEN TORBJØRN 
NIIRANEN Renate Flølo
Stian Flølo
Raymond Niiranen
Stian Myklebust
Linn Kristin Torvund Beinnes

RUBEN 

 

EIDE KLEPPE
SILJE EIDE
JOAKIM RØNNING KLEPPE
Oda Kristin Eide
Jonas Sårheim
Dan Kristian Hjelle
Karianne Orrestad Jahn-Gøran 
Rønning

RUBEN 

 

HOLE RASMUSSEN
NINA MERKESDAL HOLE
ESPEN JANGÅRD 

 

RASMUSSEN
Kenneth Merkesdal Hole
Silje Gustavsen
Emil Jangård Rasmussen
Noah Alexander Hatlenes

SIGVE BERGHEIM
ASTRID MARIE ERDAL VIDAR 
BERGHEIM Hanna Kristine Erdal
Elisabeth Skeistrand Vilde 
Sårheim
Iren Bergheim Arnstein Madsen

INGEBORG TOMASGARD
NINA MARIA FERNANDA TOMASGARD
ISAK NYBØ GANGESKAR
Ida Nybø Gangeskar
Elise Tomasgard
Arne Nybø Gangeskar
Hanne Maria Fernanda Tomasgard

JEPPE MORKEN LANGEDAL
SIMONE ELISABETH CONTRERAS  MORKEN
ESPEN EITHUN  LANGEDAL
Andreas Morken Kvalheim
David Morken Mundal
Jan Magne Langedal
Marte Langedal
Alvin Kormeseth Morken
Hilde Langedal

26.09.2021
AILIN DALE-HOLE
ANNE-MARTE MARDAL DALE
DAN OVE HOLE
Tor-Daniel Mardal Dale
Marthe Skarstein Fløtre
Kathrin Hole
Ingeborg Mardal Dale
André Kvile Hjelle
Jens Ole Mardal Aske

HYEN

03.10.2021
NOAH VÅRDAL GJENGEDAL
RAGNHILD VÅRDAL
JENS-ANDRÉ GJENGEDAL
Kristine Gjengedal
Helga Rutledal
Johannes Bye 
Silje Cristin Pettersen

LEPSØY BEDEHUS

19.09.2021
MARTE KJERSTAD RAVNESTAD
MARIT IREN KJERSTAD
JONNY RAVNESTAD
Ragnhild Farestveit Kjerstad
David Kjerstad Farestveit
Maria Solveig Ravnestad
Jonny Håberg

DØYPTE

Vi møtest i kyrkja

Til orientering:

Langtidsplanlegging er utfordrande, 
spesielt med tanke på smittevernomsyn. 
I skrivande stund kan vi gjennomføre 
gudstenester med 50 til stades. Det er 
den nye normalen. 

Fylg med i Firda Tidend og Kyrkja i 
Gloppen på Facebook og nettside for 
oppdatert tilbod og påmelding. 

31. oktober
Bots- og bededag
Luk 18,9-14 «Farisearen og 
tollaren»

11:00 Vereide Gudsteneste. Liturg Vidar Bjotveit. 
Nattverd. Elevar frå
folkehøgskulen deltek. Takkoffer til 
Nordfjord folkehøgskule.

11:00 Breim Gudsteneste. Liturg Tore Myklebust. 
Nattverd. Takkoffer til Nesholmen.

21:00 Vereide Gudsteneste. Liturg Eivind Nilsen. 
Nattverd.

7. november
Helgemesse
Matt 5,13-16 «Jordas salt 
og verdas lys»

11:00 Gimmestad Gudsteneste. Liturg Vidar Bjotveit. 
Takkoffer til Strømmestiftelsen. 
Vereide kyrkjekor deltek. 

7. november
Minnedag
Joh 11,1-5.33-38 «Jesus 
sørgjer med sine vener»

11:00 Hyen Gudsteneste med nattverd. Liturg 
Asbjørn Gjengedal. Vi minnest 
dei døde i Hyen sokn. Ikkje offer. 
Kyrkjekaffi. 

16:00 Breim Gudsteneste med nattverd. Liturg 
Asbjørn Gjengedal. Vi minnest dei 
døde i Breim sokn. Ikkje offer. 

16:00 Vereide Gudsteneste. Liturgar Vidar Bjotveit 
og Ingebjørg Isane Fure. Vi minnest 
dei døde i Gloppen sokn. Ikkje offer.  

21:00 Vereide Gudsteneste. Liturg Eivind Nilsen. 
Nattverd.

14. november
25. søndag i treeiningstida
Matt 14,22-34 «Jesus og 
Peter går på vatnet»

11:00 Sandane Generasjonsgudsteneste. Liturg 
Vidar Bjotveit. Nattverd. Kyrkjekaffi 
med brettspel. Takkoffer til 
Stefanusalliansen.

21:00 Vereide Gudsteneste. Liturg Eivind Nilsen. 
Nattverd.

21. november
Domssøndag/Kristi 
kongedag
Matt 25,1-13 
«Brudejentene» 

11:00 Vereide Gudsteneste. Liturg Sigurd 
Vengen. Nattverd. Takkoffer til 
misjonsprosjektet vårt i Kina. 

11:00 Breim Gudsteneste med LysVaken-gjengen. 
Liturg Tore Myklebust. Takkoffer til 
kyrkjelydsarbeidet

21:00 Vereide Gudsteneste. Liturg Eivind Nilsen. 
Nattverd.

Viktig informasjon  
om smittervern:

1. Personar med symptom skal ikkje 
delta på arrangement.

2. Hald god avstand til dei rundt 
deg, både før, under og etter 
arrangementet. 1 meter mellom 
kvar kohort sidan vi syng saman. 

3. Hugs god handhygiene: handsprit 
er tilgjengeleg i kyrkjene. 

4. Registrering/påmelding på 
førehand frå heimeside eller 
Facebook. Om nokon skulle synast 
det vert vanskeleg, send sms til 
prestane. Ved oppmøte blir du 
avkryssa. 

5. Viktig at du melder deg av om du 
blir forhindra frå å bruke plassen. 

6. Når ein er registrert, går ein og set 
seg i kyrkjebenken.

7. Når arrangementet er slutt, forlet 
ein kyrkja ein og ein benk om 
gongen. Ein startar med den 
bakarste benken. Hugs avstand. 

26. november 19:30 Gimmestad Adventskonsert. Kulturskulen og Rygg 
songlag. Andakt Vidar Bjotveit.

28. november
1. søndag i adventstida
Matt 21,10.-17 «Jesus 
dreg inn i Jerusalem»

19:00 Gimmestad Lysmesse. Liturg Vidar Bjotveit. 
Konfirmantane deltek. Takkoffer til 
Kirkens SOS Bjørgvin.  

16:00 Hyen Lysmesse. Liturg Tore Myklebust. 
Konfirmantane deltek. 

21:00 Vereide Gudsteneste. Liturg Eivind Nilsen. 
Nattverd.

3. desember 19:00 Vereide Adventskonsert. Elevar ved Firda 
vidaregåande skule. 

5. desember
2. søndag i adventstida
Joh 16,21-24 «Angst og 
glede»

11:00 Vereide Gudsteneste med LysVaken-gjengen. 
Liturg Vidar Bjotveit. Simona Fraas 
Johnsen og Malin Aaberg deltek. 
Takkoffer til kyrkjelydsarbeidet.

19:00 Breim Lysmesse. Liturg Tore Myklebust. 
Konfirmantane deltek. 

21:00 Vereide Gudsteneste. Liturg Eivind Nilsen. 
Nattverd.

12. desember
3. søndag i adventstida
Joh 5,31-36 «Gjerningane 
vitnar om meg»

10:30/
11:00

Vereide Gudsteneste med lovsongsstund. 
Liturg Tore Myklebust. Nattverd. 
Takkoffer til Misjonsalliansen.

20:00 Breim Julekonsert. 

21:00 Vereide Gudsteneste. Liturg Eivind Nilsen. 
Nattverd.

16. desember 20:00 Vereide Julekonsert. 

19. desember
4. søndag i adventstida
Joh 5,31-36 «Gjerningane 
vitnar om meg»

14:00 Hestenes- 
øyra

Gudsteneste. Liturg Vidar Bjotveit. 
Søndagsskulen deltek. Takkoffer til 
Søndagsskulen, Bergen krins.

16:00 Hyen Vi syng jula inn. Elevane på Hyen 
skule bidreg med variert program. 
Andakt ved Vidar Bjotveit.



Dei smyg seg opp
ein etter einannan

kvar på si vesle eng
Dei tøyer seg i alle retningar

nokre flagrar til og med opp i himmelen
Alle er dei delar av den store blomeenga

med kvar sin eigenart og kvar sin stil
Dei tittar over til kvarandre

i age for medvandraren sine særskilde måtar
Slik vert det fred på jord

Akvarell og dikt ved Bjørg Frøysok Bjøberg


